
የበረን
ዳ ታይልስ ኤጋ መደበኛ ኮልሞ

‹‹ለከብቶቻችን 
የምንሰጠውን ያደረ ዳቦ 
ለራሳችንም አጥተናል››

በፓርኩ ለውጭ ከተላከ  ... ወደ ገጽ 4 ዞሯል

የሕዝባዊ ሠራዊት  ... ወደ ገጽ 4 ዞሯል

የወታደር ቤተሰብ ... ወደ ገጽ 4 ዞሯል

የአማካሪዎቹ ምክር

ስለቱሪዝም በቱሪዝሟ ማዕከል

ሄርሞን ፍቃዱ

የሰው ልጅ ከሌላው ፍጡር የሚለየው እና እንደ 
መለያ ሆኖ የሚታወቅበት ባህሪ እርስ በርሱ በመረዳዳትና 
በመተጋገዝ የሚኖርና ፤ራሱን የቻለ ማሕበራዊ 
መስተጋብር ያለው በመሆኑ ነው። ይህ የመተጋገዝና 
የመረዳዳት እሴት በሃገራችን ለረጅም ጊዜ የቆየና አሁንም 
ድረስ ያለ የሚከበር ባህላችን ነው። 

ይህ ማህራዊ ሕይወት ሳይበላሽ እና ሃገርም 
እንደሃገር እንድትቀጥል ያለመታከት የሚሰራና የሕይወት 
መስዋዕትነት ጭምር በመክፈል ሃገሩን የሚጠብቅ ኃይል 
ደግሞ የሃገር መከላከያ ሰራዊት ነው። እኔም ስለኢትዮጵያ 
መከላከያ ሰራዊት እና ቤተሰቦቹ እንዲሁም የአብራኩ 
ክፋይ ልጆቹ ትንሽ ላካፍላችሁ ወደድኩ።

መቀሌ  ውስጥ  ኲሐ  ክፍለ ከተማ ተብሎ 
በሚጠራው ጥንታዊ የወታደሮች ካምፕ ፤ማሰልጠኛና 
መኖሪያ ስፍራቸው ሲሆን ከፊትለፊቱ  የኲሐ አንደኛ 
ደረጃ ትምህርት ቤት ይገኛል።ስለ ሀገርና ህዝብ ወዳዱ 
የኢትዮጵያ መከላከያ ሰራዊት ለመናገር በዚህ ትምህርት 
ቤት መማርና  እዛ አካባቢ መኖር ፤ እንዲሁም ሰራዊቱ

ሞገስ ተስፋ

አዲስ አበባ፡- በይርጋለም የተቀናጀ ኢንዱስትሪ ፓርክ 
በአቮካዶ ምርት የተሰማሩ ሁለት ፋብሪካዎች ባለፉት 
10 ወራት ብቻ  ወደ ውጭ ከላኩት   ምርት   ሁለት 
ሚሊዮን 405 ሺ የአሜሪካ ዶላር ገቢ መገኘቱን የሲዳማ 
ኢንዱስትሪያል ፓርክ ልማት ኮርፖሬሽን  አስታወቀ፡፡

ሁለቱ የአቮካዶ ፋብሪካዎች በ22 መሰረታዊ ህብረት 
ለተደራጁ 88 ሺ አርሶ አደሮች የገበያ ትስስር ፈጥረዋል፡፡ 

በሲዳማ ኢንዱስትሪያል ፓርክ ልማት ኮርፖሬሽን 
የቢዝነስ ልማትና ኮርፖሬት ኮሙዩኒኬሽን ዳይሬክተር 
አቶ ጴጥሮስ ማርቆስ በተለይም ለኢትዮጵያ ፕሬስ 

የወታደር ቤተሰብ መሆናቸው 
ለመከራ የዳረጋቸው የትግራይ 

እናቶች

በፓርኩ ለውጭ ከተላከ 
የአቮካዶ ምርት ከ2 ነጥብ 4 

ሚሊዮን በላይ ዶላር ገቢ ተገኘ

ሙሳ ሙሐመድ

በአዲስ አበባ፡-በአዲስ አበባ ከተማ የሚገኙ 
የሕዝባዊ ሠራዊት ብርጌዶችና የክፍለ ከተማ ዋና ሥራ 
አስፈጻሚ አመራሮች የሠላም ማስፈንና ፀጥታ ማስከበር 

ተግባራቸውን አጠናክረው ሊቀጥሉ  እንደሚገባ የአዲስ 
አበባ ከተማ ከንቲባ ጽህፈት ቤት  ጠየቀ፡፡

"የሠላም ሠራዊት ለከተማችን ሁለንተናዊ ብልፅግና 
ይሠራል" በሚል መሪ ቃል ትናንት ከከተማው 
አስተዳደር ከሚገኙ ክፍለ ከተሞች ለተውጣጡ 22 

የሕዝባዊ ሠራዊት ብርጌዶችና የአስተዳደሩ አመራሮች 
የሠላም ማስፈን ተግባራቸውን እንዲያጠናክሩ ተጠየቀ

• በ22 መሰረታዊ ማህበራት ለተደራጁ 
88 ሺ አርሶ አደሮች የገበያ ትስስር 
ተፈጥሯል  

• ለሕዝባዊ ሠራዊት ብርጌዶችና ለአስተዳደሩ አመራሮች እውቅና ተሰጠ  

የሕዝባዊ ሠራዊት ብርጌዶች፣ የክፍለ ከተማ ዋና 
ሥራ አስፈጻሚዎችና አመራሮች የከተማዋን ሠላምና 
ፀጥታ በማስከበር ላበረከቱት አስተዋፅኦ የአዲስ አበባ 
ከንቲባ ጽህፈት ቤት እውቅና ሠጥቷል፡፡  

በእውቅና መርሐ ግብሩ የአዲስ አበባ ከተማ 

ዜና

ወርቁ ማሩ

የኢትዮጵያ አየር መንገድ እንደወትሮው ሁሉ ዛሬም 
ንቁ ሆኖ ደንበኞቹን ያስተናግዳል።እኔም ከሥራ ባልደረቦቼ 
ጋር ወደ ደቡባዊቷ ኮከብ ከተማ ሃዋሳ ለምናደርገው ጉዞ 
ማልጄ በስፍራው ተገኝቻለሁ። የጉዞ ፍተሻዎችን አጠናቀን 
የሃገር ውስጥ ተጓዦችን ለማስተናገድ ተደርድረው 
ወደሚጠብቁት አውሮፕላኖች በአየር መንገዱ አውቶቡስ 
አመራን። ጉዞአችን ብዙም ሳይዘገይ በተባለው ሰዓት 
ተጀመረ።

ሃዋሳ  ከአዲስ አበባ ቅርብ ርቀት ላይ የምትገኝ ከተማ 
መሆኗን የሚረዱት ገና አውሮፕላኗ መብረር መጀመሯን 
በቅጡ ሳይረዱ የመውረጃ ጊዜ እየተቃረበ መሆኑን 
በአስተናጋጇ በኩል ሲገለጽልዎ ነው።  በጉዞአችን ወቅት 
የአየር ሁኔታው ጥሩ ስለነበር ባለችን አጭር የበረራ 
ሰዓት የሃገራችንን መልከአምድራዊ አቀማመጥ ቁልቁል 
እየተመልከተን መደመማችን አልቀረም። ከፊሉ አረንጓዴ፤ 
ግማሹ ነጣ ያለና በረድፍ በረድፍ የተሰደረ በአጠቃላይ 
መሬት የጥቁር ዳማ ምንጣፍ ለራሷ ያነጠፈች ይመስላል። 
ይህም አልፎ አልፎ ሽው እያለ ከሚያልፈው ነጭ ዳመና 
ስር ሲታይ እንኳን ለሃገራችን ለመላ አፍሪካ የሚበቃ 
በቂ ለም መሬት እንዳለን እንዲገነዘቡ ያደርጋል። ይህን 
መልከአምድራዊ አቀማመጥ አጣጥመው ሳይጨርሱ ግን 
ሃዋሳ እጇን ዘርግታ ትቀበሎታለች።

የጉዞአችን ምክንያት ስለኢትዮጵያ የተሰጠኘውና 
የኢትዮጵያ ፕሬስ ድርጅት የሚያዘጋጀው የውይይት 
መድረክ ለመታደም ነው። ይህ የፎቶ አውደርዕይና 
የፓናል ውይይት በሃዋሳ ሲካሄድ ለአራተኛ ጊዜ ነው። 
ጅማሬውን ምስራቃዊቷ የጠረፍ ከተማ ጅግጅጋ ያደረገው 
ይህ መድረክ በመቀጠል በምስራቃዊቷ ኮከብ ድሬዳዋ 
እንዲሁም  የፍቅር ከተማ በሆነችው ሃረር  በድምቀት 
ተካሂዷል። 

በአጠቃላይ በ11 የሃገሪቱ ከተሞች ሊካሄድ ቀጠሮ 
የተያዘለት ይህ ስለኢትዮጵያ የተሰኘው መርሐግብር  
ኢትዮጵያ ለጀመረችው ሁለንተናዊ የብልጽግና ጉዞ ትልቅ 
መደላድል ለመፍጠር ከወዲሁ እርሾ ሊሆን የሚችል ትልቅ 
መድረክ እንደሆነ የየመድረኮቹ ታዳሚዎች የመሰከሩለት 
ሃቅ ነው። በእያንዳንዱ መድረክም የተለያዩ ሃገራዊ ጉዳዮች 
ላይ ያተኮሩ ጥናታዊ ጽሁፎች ጉዳዩ በሚመለከታቸው 
ከፍተኛ የሥራ ኃላፊዎችና ባለሙያዎች እየቀረቡ ውይይት 
ተካሂዶባቸዋል። የሃዋሳው መድረክም ትኩረቱን  በቱሪዝም 
ላይ በማድረግ ነው የተካሄደው።

በሃዋሳ ከሚገኘውና የቱሪስቶች ማረፊያ ከሆኑ 
ደረጃቸውን የጠበቁ ሆቴሎች አንዱ በሆነው ሳውዝ ስታር 
ኢንተርናሽናል ሆቴል የተካሄደው የፎቶ አውደርዕና 
የፓናል ውይይት ከመድረክ ዝግጅቱ እስከ ተሳትፎው 
ድረስ ከፍተኛ ድምቀት የታየበት ነው። በፎቶ አውደርዕዩም 
ኢትዮጵያ ከ1960ዎቹ ጀምሮ ያለፈችባቸውን ፖለቲካዊ፣ 
ኢኮኖሚያዊና ማህበራዊ ሁኔታዎች የሚያስቃኘ ነው። 

ስለቱሪዝም በቱሪዝሟ ማዕከል

አዲሱ ገረመው

አዲስ አበባ፡- በደቡብ ምዕራብ ኢትዮጵያ ህዝቦች 
ክልላዊ መንግሥት የከፋ ዞን አስተዳደር በሰውና 
በእንስሳት ጉልበት ላይ የቆየውን የእርሻ ሥራ ወደ ማሽን 
በመውሰድ ምርትና ምርታማነትን ለማሳደግ 25 የእርሻ 
ትራክተሮችን ግዥ መፈፀሙን አስታወቀ። 

በደቡብ ምዕራብ ኢትዮጵያ ህዝቦች ክልላዊ 
መንግሥት የከፋ ዞን አስተዳደር የግብርና ግብዓትና ገጠር 
ፋይናንስ ዘርፍ ኃላፊ አቶ ጋዎ አባሜጫ ለኢትዮጵያ 
ፕሬስ ድርጅት እንደገለጹት፤ ደቡብ ምዕራብ ኢትዮጵያ 
የተፈጥሮ ሀብቱን በአግባቡ ያልተጠቀመ፤ ከእርሻ 
ሥራ ጋር ተያይዞ የምርትና ምርታማነት ዕድገቱ ካለው 
የተፈጥሮ ሀብት ጋር  የማይሄድ በመሆኑ ግብርናውን 
ማዘመን አስፈልጓል። በዞኑ በሰውና በእንስሳት ጉልበት 
ላይ የተንጠለጠለውን የግብርና ሥራ  ወደ ማሽን 
ለመቀየር እየተሰራ ነው። ለዚህም  በዞኑ አስተዳደር 
ሥር  በሚገኙ አምስት የከተማ አስተዳደሮችና 12 የገጠር 
ወረዳዎች  ላይ ያሉትን ከፍተኛ  የእርሻ መሬት ሊያግዙ 
የሚችሉና በሰውና በእንስሳት ጉልበት ላይ የቆየውን 

ዞኑ ምርትና ምርታማነትን ለማሳደግ 25 ዘመናዊ 
ትራክተሮችን መግዛቱን አስታወቀ

በደርግ ዘመን የነበረው የእርስ በርስ የመገዳደል ጭካኔ፣ 
በኢህአዴግ አገዛዝ ዘመን የነበሩ ዘርፈ ብዙ ነባራዊ 
ሁኔታዎች እንዲሁም ከለውጡ ወዲህ የታዩ ለውጦችና 
በቅርቡም በህግ ማስከበር ዘመቻው የታዩ የጀግንነት፣ 
የህዝብ ተሳትፎና አጠቃላይ ሃገርን የማዳን እንቅስቃሴዎች 
ተቃኝተዋል። ከዚህም ባሻገር በተለይ የሃገራችን የቱሪዝም 
እንቅስቃሴና የብሄር ብሄረሰቦችን ባህል የሚያንፀባርቁ 
ፎቶዎች ቀርበው በአእምሮአችን ጓዳ ስለሃገራችን መልሰን 
መላልሰን እድናሰላስል አድርገዋል።

በዚህ መድረክ ላይ ስለቱሪዝም ከፍተኛ ጥናት 
ካደረጉ አንጋፋ ባለሙያዎች እስከ ታሪክ አዋቂዎች፤ 
ከተመራማሪዎች እስከ አስጎብኚ ድርጅቶች፤ በዘርፉ ላይ 
የሚሰሩ ግለሰቦችና ተቋማት እንዲሁም የክልልና የፌዴራል 
ሚዲያዎች ተገኝተዋል።

ከፎቶው አውደርዕይ በኋላ እንግዶች ወደፓናል 
ውይይቱ ነው የገቡት። ከፓናል ውይይቱ አስቀድሞም 
የእለቱ የክብር እንግዶች የሲዳማ ክልል ርዕሰ መስተዳድር 
አቶ ደስታ ሌዳሞ እና የቱሪዝም ሚኒስትሯ አምባሳደር 
ናሲሴ ጫሊ እንዲሁም የኢትዮጵያ ፕሬስ ድርጅት ዋና 
ሥራ አስፈጻሚ አቶ ጌትነት ታደሰ በሲዳምኛ ቋንቋ 
ተተርጉሞ የቀረበውን አሻራ መጽሐፍ መርቀዋል።

በእለቱ ሶስት ጥናታዊ ጽሁፎችም ቀርበው ውይይት 
ተካሂዶባቸዋል። የመጀመሪያውን ጥናታዊ ጽሁፍ 
የቱሪዝም ሚኒስትሯ  አምባሳደር ናሲሴ ጫሊ “ቱሪዝም 
ለዘላቂ ልማት” በሚል ርዕስ አቅርበዋል። 

አምባሳደር ናሲሴ ጥናታዊ ጽሁፋቸውን የኢትዮጵያ 
የቱሪዝም ጉዞ እና የዓለም አቀፍ ተወዳዳሪነታችን፣ 
የዘርፉ ተግዳሮቶች እና መልካም እድሎች፣ በዘርፉ 
የተካሄደ ሪፎርም፣ የአሥር ዓመቱ ዋና ዋና ግቦችና ቀጣይ 
አቅጣጫዎች እንዲሁም  የባለድርሻ አካላት ሚና በሚሉ 

ጉዳዮች ላይ በማተኮር አቅርበዋል።     
የቀረበውን የመነሻ ሃሳብ ተከትሎ ከተሳታፊዎች 

የተለያዩ አስተያየቶችና ጥያቄዎች ተነስተዋል። ከእነዚህም 
መካከል በተለይ ተቋሙ ከሚጠበቅበት ዘርፈብዙ ውጤት 
አንጻር በተገቢው ሁኔታ እየተንቀሳቀሰ አይደለም፤ 
ከባለድርሻ አካላት ጋር ያለው ግንኙነትም የጠበቀ 
አይደለም፤ ተቋሙ ካልተንቀሳቀሰ ክልሎችም ሊሰሩ 
ስለማይችሉ በዚህ ላይ በአግባቡ መስራት አለበት የሚሉና 
መሰል  ሃሳቦች ተነስተዋል።

አምባሳደር ናሲሴ በሰጡት ምላሽ ሚኒስትር 
መስሪያ ቤቱ ከተቋቋመ ዘጠኝ ወራት ሆኖታል።  ቀደም 
ሲል ይተዳደርበት የነበረው ፖሊሲና ስትራቴጂ አሁን 
ከሚጠበቀው ውጤት አንጻር መለወጥ ስላለበት በዚህ 
ዙሪያ በርካታ የማስተካከያ ሥራዎች እየተሰሩ ነው። 
በአሁኑ ወቅትም ወደ ተግባር ለመግባት የሚያስችሉ የሰነድ 
ሥራዎች ዝግጅት በመጠናቀቅ ላይ ስለሆነ ከዚህ በኋላ 
በተጠናከረ ሁኔታ ይሰራል ብለዋል።

በመቀጠል የመነሻ  ሃሳብ ያቀረቡት የኢትዮጵያ 
የዱር እንስሳትና ጥበቃ ባለስልጣን ባልደረባ የሆኑት 
ዶክተር ፋኑኤል ከበደ ናቸው። እሳቸውም የዱር እንስሳት 
ጥበቃና ቱሪዝምን በተመለከተ ያላቸውን ተያያዥነት መነሻ 
በማድረግ አቅርበዋል።

እንደ ዶክተር ፋኑኤል ገለፃ የዱር እንስሳት ጥበቃ 
ከቱሪዝም ጋር ቀጥተኛ ቁርኝት ያለው ዘርፍ ነው። የዱር 
እንስሳት እና የተፈጥሮ አካባቢያቸው በአግባቡ ካልተያዘ 
ለቱሪዝም ዘርፍ መበላሸት ምክንያት ሊሆን ይችላል። በዚህ 
የተነሳ ተፈጥሮንና የዱር እንስሳትን መንከባከብ ለቱሪዝም 
እድገት የራሱ አወንታዊ ሚና አለው።

ኢትዮጵያ ከዱር እንስሳት አንጻር ከፍተኛ ሃብት አላት 
ያሉት ዶክተር ፋኑኤል በኢትዮጵያ ውስጥ ብቻ የሚገኙ 

በርካታ የዱር እንስሳት፣ እጽዋትና አእዋፋት መኖራቸውም 
ለዘርፉ እድገት ትልቅ እድል መሆኑን አንስተዋል። 

ከዚህም ባሻገር ወቅትን ጠብቆ ከሚካሄዱ የእንስሳት 
ፍልሰቶች አንጻር ከአፍሪካ በሁለተኛ ደረጃ የሚታይ 
የአጥቢ እንስሳት ፍልሰት ከጋምቤላ ወደ ደቡብ ሱዳንና 
በተቃራኒው እንደሚደረግና እንዲህ አይነት የተለያዩ 
የቱሪዝም ሃብቶችን ማወቅና ማስተዋወቅ ለዘርፉ እድገት 
ያለውን ፋይዳ አስገንዝበዋል።

ከዚህም ባሻገር የዱር እንስሳት የገቢ ምንጭ ይሆናሉ 
ያሉት ዶክተር ፋኑኤል፤ ለአብነትም አንድ ኒያላ እስከ 15 
ሺህ ዶላር፤ አንድ ጅብ እስከ 180 ዶላር እንዲሁም አንድ 
ጥንቸል እስከ 60 ዶላር ይሸጣል ብለዋል።

ቱሪዝም ከባህል ጋር ያላቸውን ቁርኝት መነሻ በማድረግ 
ጽሁፍ ያቀረቡት ደግሞ አቶ ሰርጸፍሬ ስብሃት ናቸው። አቶ 
ሰርጸፍሬ በዚሁ ወቅት እንደገለፁት፣ ኢትዮጵያ የበርካታ 
ባህላዊ ክዋኔዎችና እምነቶች ባለቤት በመሆኗ ይህንን 
ሃብት ለቱሪዝም በሚውል መልኩ መጠቀም ይገባል።

አቶ ሰርጸፍሬ እንዳሉት የሰለጠኑ ሃገራት ባህላቸውን 
በሌሎች ላይ ለመጫን በተለያየ መልኩ ጥረት ያደርጋሉ። 
የአብዛኞቹም የእድገት ምንጭ ባህላዊ ሃብታቸው ነው። 
በመሆኑም በዚህ ዘርፍ ያለንን አቅም አሟጠን መጠቀም 
ለዘላቂ የቱሪዝም እድገታችን ትልቅ አቅም የሚፈጥር ነው።

በእለቱ በውይይቱ ላይ የተሳተፉት ምሁራንና የዘርፉ 
ባለሙያዎች እንዳነሱት የኢትዮጵያ ፕሬስ ድርጅት 
በተለያዩ ከተሞች እያካሄደ ያለው የፎቶ ኤግዚቢሽንና 
የፓናል ውይይት ለሃገራዊ እድገት ያለው ሚና ወሳኝ ነው። 
በመሆኑም ሚዲያዎች እንዲህ አይነቱን አካሄድ በመከተል 
አጀንዳ እየፈጠሩ ህብረተሰቡ ወደ አንድነትና ሃገሩን 
ወደማሳደግ የሚሄድበትን አቅጣጫ ተከትለው መስራት 
አለባቸው።

የእርሻ ሥራ  ለመቀየር  25 ትራክተሮች ተገዝተዋል። 
ትራክተሮቹ ምርታማ ከሆነው የወጣት ክፍል ጋር 

የሚገናኙ ናቸው ያሉት ኃላፊው፤ የፈረስ ጉልበታቸው 
132 የሆኑ 25 ትራክተሮች መገዛታቸውን ገልጸዋል። 
የግዢ ሥርዓቱ በዱቤ መሆኑንና ሽያጩም በኢትዮ 
ኢንጂነሪንግ ግሩፕ  በልዩ ሁኔታ ታይቶ 30 በመቶ ቅድመ 
ክፍያ 70 በመቶው ደግሞ በሦስት ዓመት የሚያልቅ ሆኖ  
እንደተፈጸመ ተናግረዋል። ግዢው ወደ 58ሚሊዮን ብር 
ውል እንደተገባና 17 ነጥብ አምስት ሚሊዮን ብር ቅድመ 
ክፍያ እንደተፈጸመ ጠቅሰዋል። ይህም አካባቢው 
የመልማት አቅም እያለው ባለመታገዙ ወደ ኋላ ቀርቶ  
የነበረውን የግብርና ሥራ እንደሚያነቃቃ አመላክተዋል።

ኃለፊው በዞኑ ከአንድ ነጥብ 16 ሚሊዮን ሄክታር 
በላይ መሬት እንዳለ አንስተዋል። ከደንና ከቋሚ ሰብሎች 
ከተሸፈነው ውጭ 236 ሺህ ሄክታሩ የእርሻ መሬት 
መሆኑን ጠቅሰዋል። ትራክተሮች አጠቃላይ የእርሻ ሥራ 
ላይ የሚውሉና ከሰብል ምርት ጋር የሚያያዙ እንደሆነም 
አስረድተዋል። እንደ ዞን  ከሦስቱ የአዝመራ ወቅቶች 
36ሺህ 700 ሄክታር በተገዙት ትራክተሮች በዓመት አቶ ጋዎ አባሜጫ

ውስጥ እንደሚሰራ ነው የገለጹት። በሦስቱ የአዝመራ 
ወቅቶች እየታረሱ ካሉት ወደ 184ሺህ 250 ሄክታር 
ውስጥ በተገዙ ትራክተሮች የሚሸፈነው የእርሻ ሥራ 20 
በመቶ እንደሆነ ጠቁመው፤ ይህ ዞኑን ትርፋማና ምርታማ 
ሊያደርግ የሚችል እንቅስቃሴ እንደሆነ አመላክተዋል። 

እንደ አቶ ጋዎ ገለጻ፤ ግብርና በሰውም ሆነ በእንስሳት 
ጉልበት እያረጀ መጥቷል። ይህ በቴክኖሎጂ መደገፍ 
ይኖርበታል። የእርሻ ሥራዎችን በነባሩ ባህል ማስቀጠል 
ምርታማነትን ይቀንሳል። ትውልዱ ወደ ዘመናዊነት 
እየመጣ የእርሻን ሥራ እየናቀ ከሄደና ሥራው ከቆመ 
የሰው ልጅ በልቶ የማደር ጥያቄ ውስጥ ይገባል። በአገር 
ደረጃ እየታየ ያለውን የኑሮ ውድነትን ሊፈታ የሚችል 
የእርሻ ሥራ ብቻ ነው። ይህን ለማድረግ ደግሞ ከነባሩ 
የእርሻ ሥራ እየሸሸ ያለውን የወጣት ጉልበት በተወሰነ 
መልኩ ከቴክኖሎጂ ጋር በማገናኘት ወደ ሜካናይዜሽን 
ውስጥ ማስገባት ምርታማውን የወጣት ጉልበት 
ለማቀናጀት ያግዛል። በምርትና ምርታማነት ላይም 
እድገት ያመጣል።  

ዜና

 በኃይሉ አበራ 

ተማሪ ሳሚ ኑሪ የገላን የወንዶች አዳሪ ትምህርት ቤት 
የ12ኛ ክፍል ተማሪ ነው። ሳሚ የፈጠራ ሥራ ፍላጎቱ ገና 
በልጅነት እድሜው ላይ እያለ ነው የመነጨው።

ከህጻንነቴ ጀምሮ በገመድ የሚጎተት ተሽከርካሪ ሳይ 
ያናድደኝ ነበር የሚለው ተማሪ ሳሚ፤ ተሽከርካሪ መሄድ 
ብቻ ሳይሆን አዲስ ገፅታ እንደሚያስፈልገውም ያኔ በልጅነት 
እድሜው ይመኝ ነበር።

ይህ የልጅነት የፈጠራ ምኞቱን መሰረት አድርጎ አሁን 
በደረሰበት  በትምህርት ቤት ባገኘው የታዳጊነት እድሜው 
እውን ማድረግ ችሏል።

የፈጠራ ሥራው ደግሞ ለስለላ አገልግሎት የሚውል 
ስምንት ሜጋ ፒክስል ተንቀሳቃሽ ምስል የሚቀርጽ እና በ3ጅ 
ኔትዎርክ የሚሰራ የተንቀሳቃሽ ምስል የስለላ ተሽከርካሪ ሰርቶ 
እውን አድርጓል። 

ይህ የተማሪ ሳሚ የፈጠራ ሥራ ዋይፍይ ከተንቀሳቃሽ 
ስልክ ጋር በማገናኘት እና የራሱ ድረ ገጽ ኖሮት በተንቀሳቃሽ 
ስልክ ስክሪን እየታየ የሚነዳ የመካኒካል ተሽከርካሪ ነው። 

ይህ የፈጠራ ሥራ የስነ ፈለክና የሂሳብ አልጎሪዝምን 
ጥቅም ላይ በማዋል  የተሠራ ነው የሚለው ወጣት ሳሚ፤ 
ፈጠራው አንድ ቦታ ላይ በመሆን በተንቀሳቃሽ ስልክ ላይ 
መተግበሪያ በመጫን በስልክ ስክሪን አማካኝነት ካሜራውን 
መቆጣጠር እና ማንቀሳቀስ የሚቻል መሆኑ ፈጠራውን ልዩ 
ያደርገዋል ይላል።

በአሁኑ ወቅት ሥራ ላይ ያዋለው የፈጠራ ሥራው 
አንድ ካሜራ ብቻ የተገጠመለት እና 90 ዲግሪ በመንቀሳቀስ 
የሚያሳይ መሆኑን የጠቆመው ተማሪ ሳሚ፤ ይህን የፈጠራ 
ሥራ  ሁለት ካሜራ በመግጠም እንደ ፈረስ ዓይን 180 ዲግሪ 
እንዲያሳይ ማድረግ የሚቻል መሆኑንም ጠቅሷል። ይህ 
የፈጠራ ሥራ ሙቀትን በማገናዘብ በአንድ አካባቢ የሚገኙ 
ሰዎችን መቁጠር እንደሚያስችልም ተማሪ ሳሚ ይናገራል።

ፈንጂ እና ተቀጣጣይ ነገሮች መኖራቸውን እና 
አለመኖራቸውን ለመለየት ሰው መላክ ሳያስፈልግ ይህን 
ተሽከርካሪ ቀድሞ በመላክ እንዲሁም ሴንሰር ወይም 
የመለያዎችን ጨረር በመልቀቅ ማክሸፍ እንደሚቻልም 
ያስረዳል።  

ለስለላ  ጥቅም ላይ እየዋለ የሚገኘው ድሮን ድምፅ ያለው 
ነው። ይህ ደግሞ የድሮን ድክመት ነው የሚለው ተማሪ ሳሚ፤ 
ይህ አዲሱ የፈጠራ ሥራው ግን ይህንን ችግር ከመፍታት 
አልፎ ሙቀት መገንዘቢያ ያለው በመሆኑ በአካባቢው ምን 
ያህል ሰዎች እንዳሉ መረጃ ያቀብላል።

በተጨማሪም ድምፅ አልባ በመሆኑ ምሽግ ውስጥ 
በመግባት መረጃ የማቀበል አቅም አለው። የራሱ ዋይፋይ 
የሚያመነጭ እና ስምንት ሜጋ ፒክስል የፊት ለፊት ካሜራ 
እንዲሁም አንቴና አምፕሊፋይ ተገጥሞለታል። 

ይህም ሰው መላክ ሳያስፈልግ በዋሻዎች፣ በቱቦዎች 
በመንቀሳቀስ በአካባቢው ያለውን መረጃ በተንቀሳቃሽ ምስል 
መቅረፅ ያስችላል፤ የራሱ ድረ ገፅ አድራሻ ያለው በመሆኑም 
ቅኝት ለማድረግ እንደሚያስችል ተማሪ ሳሚ ይናገራል።

ፈጠራው ከአንድ ቦታ ወደ ሌላ ቦታ እቃ ለማመላለስ፣ 
ለአካል ጉዳተኞች ድጋፍ ለማድረግ እንዲሁም ለህጻናት 
መዝናኛ አገልግሎት ለመስጠት እንደሚያስችል ተማሪ ሳሚ 
ይጠቅሳል።

ለስለላ አገልግሎት 
የሚውል ፈጠራ የሰራው 

የ12ኛ ክፍል ተማሪ

ፋንታነሽ ክንዴ  

አዲስ አበባ፡- ከሐምሌ 2013 ዓ.ም ጀምሮ ባሉት አሥራ 
አንድ ወራት ወረራ ተፈጽሞበት የነበረ  አንድ ሚሊዮን 662 
ሺ 349 ካሬ ሜትር መሬትን ከወረራ ማጽዳት መቻሉን 
የአዲስ አበባ ከተማ አስተዳደር ደንብ ማስከበር ባለስልጣን 
አስታወቀ።  

የባለስልጣኑ ምክትል ሥራ አስኪያጅ አቶ ደሳለኝ 
ፉፋ ለኢትዮጵያ ፕሬስ ድርጅት እንደገለጹት፤ ወረራ 
የተፈጸመበት ከአንድ ሚሊዮን ካሬ ሜትር በላይ መሬት 
ከወረራ በማጽዳት የመንግሥትን ሀብት እንዲድን 
ተደርጓል። 

የመሬት ወረራን ለመከላከል በተሠራው ሥራ  19 ሺ 649 
ቦታዎች ወይም አንድ ሚሊዮን 980 ሺ 654 ካሬ ሜትር 
መሬት ላይ ወረራ እንደተፈጸመ መለየቱን አስታውሰው፤ 
ከዚህ ውስጥ 19 ሺ 522 ቦታዎች ወይም  አንድ ሚሊዮን 
662 ሺ 349 ካሬ ሜትር መሬት ላይ እርምጃ በመውሰድ 
የመንግሥትን ሀብት ማዳን መቻሉን አመልክተዋል።   

ባለስልጣኑ በከተማዋ የሚስተዋሉ ሕገወጥ ድርጊቶችን 
ለመከላከልና ለማስወገድ በርካታ ተግባራትን እያከናወነ 
እንደሚገኝና ከሐምሌ 2013 ዓ.ም ጀምሮ ባሉት አሥራ 
አንድ ወራት ውስጥም የመሬት ወረራ፣ ሕገወጥ ግንባታን 
መከላከል፣ ሕገወጥ የጎዳና ላይ ንግድን መከላከል፣ 
አዋኪ ድርጊቶችን ማስወገድን ጨምሮ በሌሎችም 

ሕገወጥ ተግባራት የተሳተፉ የመለየት ሥራ መሰራቱን 
አስታውቀዋል። 

በትግበራውም 294 ሺ 839 ደንብ ተላላፊዎችን 
መለየት መቻሉን እና ከተለዩት ውስጥም በአሥራ አንድ 
ወራት ውስጥ 292 ሺ 828 ደንብ ተላላፊዎች ላይ እርምጃ 
እንደተወሰደ አቶ ደሳለኝ ገልጸዋል።

ከሕገወጥ ግንባታ ጋር በተያያዘ 8 ሺ 633 ቦታዎች 
ተለይተው 8 ሺ 465 ቦታዎች ላይ እርምጃ ተወስዷል ያሉት 
ምክትል ሥራ አስኪያጁ፤ በተጨማሪም 58 ሺ 385 ሕገወጥ 
የጎዳና ላይ ነጋዴዎችን በመለየት እስካሁን ድረስ  57 ሺ 
327 ሕገወጥ ነጋዴዎች ላይ ሕጋዊ  እርምጃ መወሰዱን 
ጠቁመዋል። በተወሰደው እርምጃም የገንዘብ ቅጣት እና 
ንብረታቸው እንዲወረስ መደረጉን አመልክተዋል። 

ሺሻ ማስጨስና ጫት ማስቃምን የመሳሰሉ አዋኪ 
ድርጊቶችን ለመከላከል በተደረገው እንቅስቃሴ ሁለት 
ሺ 858 ቦታዎች ተለይተው 28 ሺህ 377 ቦታዎች ላይ 
የማስተካከያ እርምጃ መወሰዱን ገልጸው፤  አግባብነት 
የሌለው የደረቅ ቆሻሻ አወጋገድ፣ ሕገወጥ የእንስሳት 
ዝውውርና ሕገወጥ ማስታወቂያዎችን ለመከላከልም ሰፋፊ 
ሥራ መሠራቱን ምክትል ሥራ አስኪያጁ አስታውቀዋል።

ባለስልጣኑ እርምጃ ከመውሰድ ባለፈም ሕገወጥ 
ተግባራትን በተመለከተ ሰፋፊ የግንዛቤ ማስጨበጫ 
ሥራዎችን ሠርቷል፣ ለተገኘው አበረታች ውጤትም የሕዝቡ 
ተሳትፎ የማይተካ ሚና ተጫውቷል፣ በቀጣይነትም ሕዝቡ 

ወረራ ተፈጽሞበት የነበረ አንድ ነጥብ ስድስት ሚሊዮን ካሬ ሜትር 
መሬት ላይ እርምጃ ተወሰደ 

• በመዲናዋ ከ292 ሺ በላይ ደንብ ተላላፊዎች ላይ እርምጃ መወሰዱን ባለስልጣኑ አስታወቀ

የሚያስተውለውን ማንኛውንም አይነት ሕገወጥ ተግባር 
በባለስልጣኑ ነጻ የስልክ መስመር 9995 በመደወል ማሳወቅ 
እንደሚቻል አስረድተዋል።

ጌትነት ተስፋማርያም 

አዲስ አበባ፡- በ15 ሺህ 600 ብር ካፒታል በ41 አባላት 
የተመሰረተው አዋጭ የገንዘብ ቁጠባና ብድር ኃላፊነቱ 
የተወሰነ መሰረታዊ የህብረት ሥራ ማህበር ጠቅላላ ሃብቱ 
ከሶስት ቢሊዮን ብር በላይ የአባላቱ ቁጥርም ከ75 ሺ በላይ 
መድረሱን አስታወቀ። 

የህብረት ሥራ ማህበሩ በ2014 ዓ.ም ብቻ ከሁለት 
ቢሊዮን ብር በላይ ብድር ለአባላቱ መስጠቱ ተገልጿል።

የፋይናንስ ተቋሙ የተመሰረተበትን 15ኛ ዓመት 
ክብረበዓል ማጠናቀቂያ መድረክ ትናንት ባካሄደበት ወቅት 
የተቋሙ መሥራችና ዋና ሥራ አስፈጻሚ አቶ ዘሪሁን ሸለመ፤ 
ማህበሩ በየዓመቱ አቅሙን እያሳደገ ጠቅላላ ሃብቱን 
ከሶስት ቢሊዮን ብር በላይ ማድረሱን አስታውቀዋል።     

መሰረታዊ የህብረት ሥራ ማህበሩ ሲመሰረት የነበሩትን 
41 አባላት ቁጥር በማሳደግም በአሁኑ ወቅት ከ75 ሺ በላይ 
አባላት መያዙን አቶ ዘሪሁን ጠቁመዋል። 

የህብረት ሥራ ማህበሩ ባለፉት 15 ዓመታትም ከሶስት 
ነጥብ ሰባት ቢሊዮን ብር በላይ ብድር ለተለያዩ ዜጎች 
መስጠቱን የተናገሩት ዋና ሥራ አስፈጻሚው፤ማህበሩ 

አዋጭ ጠቅላላ ሃብቱ ከሶስት ቢሊዮን ብር በላይ 
መድረሱን አስታወቀ

በ2014 ዓ.ም ብቻ የሰጠው ብድር ከሁለት ቢሊዮን ብር 
በላይ መሆኑን ገልጸዋል።    

በእስካሁኑ የብድር አመላለስ ሂደት ከ99 በመቶ በላይ 
የሆነ ጤናማ የብድር አመላለስ ውጤት እንዳለው ዋና ሥራ 
አስፈጻሚው አስታውቀዋል። 

ማህበሩ በየጊዜው የቁጠባና የብድር አገልግሎቱን 
እያሰፋ ይገኛል። ተቋሙ በአዲስ አበባ አስተዳደር፣ 
በኦሮሚያ እንዲሁም በሲዳማ ክልሎች ቅርንጫፍ ከፍቶ 
የአባላቱን ቁጥር ለማሳደግ እየሰራ ነው ብለዋል አቶ 
ዘሪሁን።   

በቀጣይም በአማራ ክልልና በደቡብ ምዕራብ 
ኢትዮጵያ ሕዝቦች ክልል ቅርንጫፍ ለመክፈት ዝግጅት 
እያደረገ መሆኑን ገልጸው፤ በተለያዩ አካባቢዎች የብድርና 
ቁጠባ አገልግሎት የሚሰጡ ቢሮዎች ለማቋቋም ዕቅድ 
እንዳለው አቶ ዘሪሁን ጠቁመዋል።   

የህብረት ሥራ ማህበሩ በ2019 ዓ.ም የአባላቱን 
ቁጥር 700 ሺ በማድረስ አጠቃላይ ካፒታሉን ወደ 20 
ነጥብ አምስት ቢሊዮን ብር ለማድረስ ዕቅድ መያዙን 
አስታውቀዋል። 

የህብረት ሥራ ማህበሩ የቦርድ ሰብሳቢ አቶ መስፍን 

ገብረስላሴ በበኩላቸው እንደገለጹት፤ የፋይናንስ ተቋሙ 
መቆጠብ መሰልጠን ነው በሚል መርህ በርካቶች 
እራሳቸውን በፋይናንስ እንዲያጠናክሩ ሲሰራ ቆይቷል።

አብዛኛው ማህበረሰብ በባንክ አገልግሎት ውስጥ 
በቀላሉ የማያገኘውን የብድር አገልግሎት አዋጭ በተለያዩ 
አማራጮች እያቀረበ ይገኛል። በዚህም በመቶ ሺዎች 
ለሚቆጠሩ ዜጎች የሥራ ዕድል መፍጠር ተችላል ሲሉ 
ተናግረዋል። 

የህብረት ሥራ ማህበሩ የፋይናንስ አቅምንና 
ተደራሽነቱን በማሳደግ የኢንሹራንስ ኢንዱስትሪውን 
ለመቀላቀል እንቅስቃሴ ላይ ነው፣ በአሁኑ ወቅት አዋጭ 
የኢንሹራንስ አክሲዮን ማህበር ለማቋቋም የአክሲዮን 
ሽያጭ እያከናወነ ይገኛል ብለዋል። 

የህብረት ሥራ ማህበሩ በቀጣይም የፋይናንስ 
አገልግሎት የስልጠና ማዕከል ለማቋቋም ውጥን እንዳለው 
አቶ መስፍን አስታውቀዋል። 

ከ220 በላይ ቋሚ ሰራተኞች ያሉት አዋጭ የገንዘብ 
ቁጠባና ብድር ኃላፊነቱ የተወሰነ መሰረታዊ የህብረት 
ሥራ ማህበር፤ የአፍሪካ የቁጠባ ብድር ህብረት ሥራ 
ኮንፌዴሬሽን አባል መሆኑ ታውቋል። 

አቶ ዘሪሁን ሸለመ                                          አቶ መስፍን ገብረስላሴ  

ዜና

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ድርጅት እንደገለጹት፤ በፓርኩ በአጠቃላይ 22 
ባለሃብቶች ከኮርፖሬሽኑ ጋር ተዋውለው ምርት 
ለማምረት ዝግጅት ላይ ናቸው።

ከ22 ባለሃብቶች መካከል ሁለት የአቮካዶ፣ የማርና 
የወተት ፋብሪካዎች እንዲሁም ዘይት ማምረቻ ፋብሪካ 
በማምረት ላይ ይገኛሉ። ወደ ውጭ ገበያ የሚያቀርቡት 
ሁለቱ ፋብሪካዎች ድፍድፉን ወደ ውጭ ገበያ እያቀረቡ 
ነው።

እንደ አቶ ጴጥሮስ ገለጻ፤ ዋይቢኤም የተባለው 
የአቮካዶ ፋብሪካ ብቻ  ሥራ የጀመረው በቅርብ ጊዜ 
ቢሆንም 168 ሺ ያላለቀለት የአቮካዶ ድፍድፍ  ዘይት 
ወደ ውጭ በመላክ 845 ሺ የአሜሪካ ዶላር ገቢ 
አስገኝቷል።  ፋብሪካው ብቻውን በዚህ ዓመት 280 ሺ 
ሊትር የአቮካዶ ምርት ወደ ውጭ ልኮ አንድ ሚሊዮን 
560 ሺ የአሜሪካ ዶላር ገቢ በአስር ወር ውስጥ  
አስገኝቷል።  ሁለቱ የአቮካዶ ፋብሪካዎች ባለፉት 10 
ወራት ብቻ   ሁለት ሚሊዮን 405 ሺ የአሜሪካ ዶላር 
ገቢ አስገኝተዋል።  እስካሁን በ40 ዙር አቮካዶን  ወደ 
ውጭ መላክ የተቻለ ሲሆን ፋብሪካዎቹ ሥራ ከጀመሩ 
ጀምሮ እስካሁን የተገኘው ገቢ 5 ሚሊዮን 518 ሺ 500 
የአሜሪካ ዶላር ገቢ ተገኝቷል ብለዋል።

የአቮካዶ ፋብሪካዎቹ በአስር ወር ውስጥ 3 ሚሊዮን 

590 ሺ 722 ኪሎግራም ጥሬ አቮካዶ ከአርሶ አደሮች 
ተረክበው  ጥቅም ላይ መዋላቸውንም ገልጸዋል። 

የምርት  ትስስር ከመፍጠር አኳያ ሁለቱ የአቮካዶ 
ፋብሪካዎች  ምርት ሲያገኙ የማምረት አቅማቸው 
ሙሉ ይሆናል።  በዚህም 22 መሰረታዊ የህብረት ሥራ 
ማህበራት በሥራቸው ለተደራጁ 88 ሺ አርሶ አደሮች  
የገበያ ተስስር ፈጥረዋል፤ ለ250 ሠራተኞች ደግሞ ቋሚ 
የሥራ ዕድል መፍጠራቸውን አቶ ጴጥሮስ ተናግረዋል።  

ለግብርና ኢንዱስትሪ ትልቁ ሀብት ግብዓት ነው። 
በኢንዱስትሪው ውስጥ  ወደ ምርት ከገቡ ፋብሪካዎች 
መካከል በወተትና ማር ማቀነባበሪያ ዘርፍ የተሰማሩት 
በሙሉ አቅማቸው እያመረቱ አይደለም። ለዚህም 
የግብዓት አቅርቦት ችግር ትልቅ እንቅፋት ፈጥሯል። 
በተጨማሪም ሌሎች ፋብሪካዎች ወደ ሥራ እንዳይገቡ 
የግብዓት አቅርቦት እጥረት፣ የመንግሥት አገልግሎት 
ውስንነት ፋብሪካዎቹ ወደ ምርት እንዳይሸጋገሩ ማነቆ 
ሆኗል ብለዋል።

በአሁኑ ወቅት በአገሪቱ በፓይለት ከተመረጡ 
አራት የኢንዱስትሪ ፓርኮች መካከል የይርጋለም 
የተቀናጀ የኢንዱስትሪ ፓርክ አንዱ ነው። ፓርኩ 
በ294 ነጥብ 5 ሄክታር መሬት ላይ ያረፈም ነው።

በፓርኩ ለውጭ ከተላከ...

የሕዝባዊ ሠራዊት...

ሲወጣ ሲገባ  ያየና ከማንም በላይ በተግባር የሚያውቅ 
ሰው ያውቀዋል።

ይህ ሰራዊት በአካባቢው ከተወለዱ ተጋሩ ጋር 
የተጋባና  ልጆች የወለደ ከመሆኑም በላይ ፤ሌላ መኖሪያ 
ቀዬ የሌለውና እንደ ትውልድ ቦታው  በመቁጠር የተሳካለት 
ቤት ሰርቶ የሌለው በአቅሙ ተከራይቶ የተረጋጋ ሕይወት 
በመመስረትና ከአካባቢው ባህልና ሁኔታ ጋር ተላምዶ 
የሚኖር ስርአት ያለው ሰራዊት ነው።

ይህ የሚያኮራ ታሪክ  የሰራና ከመላው የኢትዮጵያ 
ብሔር ብሄረሰብ የተውጣጣ ሰራዊት ፤  ስልጣን ወዳዶች 
በፈጠሩት ሸፍጥና ሴራ ምክንያት ብዙዎችን የሕይወት 
መስዋዕትነት ያስከፈለና ከዚህም አልፎ በልጆቻቸውና 
ሚስቶቻቸው ላይ ለመናገር ኣዳጋች የሆነ ግፍና መከራ 
የፈጸመ ቢሆንም ፤የሚስቶቻቸው ጥንካሬና ወኔ ግን 
ወደፊት በተስፋ እንዲራመዱ የሚያደርግ ነው።

ከ50 በላይ የሚሆኑ የወታደር ሚስቶች ከህፃናት  
ልጆቻቸው  ጋር ሁነው  ከኲሐ አዲስ አበባ ድረስ  አስቸጋሪ 
ጉዞ  አልፈው የገቡ ሲሆን፤በየመንገዱ  ያጋጠማቸው መከራ 
ድካሙና ርሃቡ ቀላል አልነበረም።  እነዚህ  ያላሰቡት 
መከራና ስቃይ የተቀበሉ ሴቶች አብዛኞቹ የትግራይ 
ተወላጆች (ተጋሩ) ናቸው።

ገሚሶቹ ተወልደው ያደጉት እዛው አካባቢ  ሲሆን 
ሌሎቹ ደግሞ በተመሳሳይ ትግራይ ውስጥ በሚገኙ 
የተለያዩ አካባቢዎች ተወልደው ከባሎቻቸው ጋር ለመኖር 
እዛው  የመጡ  ናቸው፤ ከነዚህ ሴቶች መካከል የሶስት 
ልጆች እናት የሆነችው ወይዘሮ ፅጌ ወልደማሪያም አንዷ 
ናት። ባለቤትዋ  የሻለቃ ጉደታ ደበላ ይባላል። ይህች እናት 
ከሰሜን እዝ ጥቃት በኋላ ባለቤትዋን በሞት ያጣችው 
ሲሆን ፤ይህን ተከትሎ እጅግ አሳዛኝ ሁኔታ ስላጋጠማት 
ሕይወቷንና የልጆቿን ሕይወት ለማትረፍ ብዙ መከራ 
በማለፍ አሁን እዚህ አዲስ አበባ ሸጎሌ የጋራ መኖሪያ ቤት 
ውስጥ  ከመሰሎቿ ጋር ትገኛለች።

የሻለቃ ጉደታ ደበላ ባለቤት እጅግ ስሜትዋን የጎዳውን 
ነገር ስትናገር፤ ‹‹እኔ ተወልጄ ባደኩበት ስፍራ ፤ ከሀገሬ 

የወታደር ቤተሰብ...

ወ/ሮ ፅጌ ወልደማሪያም ወ/ሮ እስከዳር ታደሰ ወ/ሮ ፈትለወርቅ አለሙ ወ/ሮ አልማዝ እሸቱ

ከንቲባ ወይዘሮ አዳነች አቤቤ እንደተናገሩት፤ የሕዝባዊ 
ሠራዊት ብርጌዶችና የአስተዳደሩ አመራሮች የሠላም ማስፈን 
ተግባራቸውን አጠናክረው ሊቀጥሉ ይገባል፡፡ 

በመዲናዋ የሚገኙ የሕዝባዊ ሠራዊት ብርጌዶችና 
የክፍለ ከተማ ዋና ሥራ አስፈጻሚ አመራሮች ባለፉት ጊዜያት 
በርካታ የሠላምና ፀጥታ ማስከበር  ሥራዎችን መስራታቸውን 
አስታውሰዋል፡፡ እውቅናው የሠላም ማስፈንና ፀጥታ 
ማስከበር ተግባራቸውን ለማመስገንና በቀጣይም አጠናክረው 
እንዲቀጥሉ ለማበረታታት የተሰጠ መሆኑንም ጠቁመዋል፡፡ 

 የሕዝባዊ ሠራዊት ብርጌዶችና የክፍለ ከተማ ዋና ሥራ 
አስፈጻሚ አመራሮቹ ሲያበረክቱት የነበረውን ዘርፈ ብዙ 
የሠላምና ፀጥታ ማስከበር ሥራን በቀጣይም አጠናክረው  
ሊቀጥሉ እንደሚገባ አሳስበዋል፡፡ 

የነዋሪዎች ሕይወት የከተማዋ ሰላምና ጸጥታ ይወስነዋል 
ያሉት ከንቲባ ወይዘሮ አዳነች፤ ለሰላምና ጸጥታ ህዝባዊ 
ብርጌዶችና የክፍለ ከተማ ዋና ሥራ አስፈጻሚ አስተዳደር 
አመራሮች በሚያደርጉት ብርቱ ጥረት  የከተማው ሠላም 
እንደሚጠበቅ አመልክተዋል፡፡ 

አዲስ አበባ የፖለቲካ፣ ማህበራዊና ኢኮኖሚያዊ 
እንቅስቃሴ ማዕከል ናት ያሉት ወይዘሮ አዳነች፤ የአዲስ 
አበባን ሠላምና ጸጥታ መቆጣጠር የአገሪቱን እንቅስቃሴ 
መቆጣጠር ነው፣ በከተማው ሠላም እንዲሰፍንና ጸጥታ 
እንዲከበር ላበረከቱት አስተዋፅኦ እውቅና መስጠት ተገቢ 
ነው ሲሉም ተናግረዋል፡፡ 

"እያለፍን ያለንበት መንገድ ብዙ ተግዳሮት የሞላበት 
ቢሆንም ከተባበርንና በጋራ ከቆምን የማናሸንፈው ነገር 
እንደሌለ ተምረንበታል" ያሉት ከንቲባ አዳነች፤ ለሰላምና 

ጸጥታ የታየውን ትብብር በልማትም መድገም አስፈላጊ 
መሆኑን ጠቁመዋል።  

በተለይም በያዝነው የክረምት ወቅት የጎርፍ አደጋ 
እንዳይከሰት አካባቢን የማጽዳትና ከተማዋን አረንጓዴ 
ለማልበስ የተጀመረውን እንቅስቃሴ የከተማዋ ነዋሪዎች 
አጠናክረው እንዲቀጥሉ ጥሪ አቅርበዋል። 

የአገልጋይነት ብቃትንና ዝግጁነትን በመላበስ ከሰራን 
ነዋሪዎችን በብቃት እያገለገልን የከተማችንን ሠላምና ፀጥታን 
ማስከበር አገርንም ማበልጸግ እንችላልንም ብለዋል፡፡

ውጪ ተብዬ ከልጆቼ ጋራ ተገፍቻለሁ፤ ነገር ግን ባለቤቴ 
በሕይወት እያለ ለትግራይ ህዝብና ለኢትዮጵያ ህዝብ 
ሲያገለግል የነበረ ጀግና ሻለቃ ነው፤ በድንገት በተፈጠረ 
ግጭት እኛ በማናውቀውና ተጠያቂ በማንሆንበት ነገር  እንደ 
ወንጀለኞች ተቆጥረን እስርና ሞት ተፈርዶብናል፤ ብዙዎች 
በሚያሰቅቅ ሁኔታ ተገለው የት እንደገቡ አይታወቅም፤ ይህ 
የተደረገው ግን የመከላከያ ሰራዊት ሚስቶች ስለሆንን ብቻ 
በመሆኑ እጅግ ያሳዝነኛል ›› ትላለች።

ወይዘሮ ፅጌ እየቆጫት ስትናገር፤ባለቤቴን  ጨምሮ 
አጠቃላይ የሰሜን እዝ አባላት ለትግራይ ህዝብ  ሁለንተናዊ 
እገዛ በማድረግና ደጀን በመሆን ሲጠብቁት የነበሩና ፤እስከ 
መጨረሻዋ እለት  ድረስ አረጋውያንን በማገዝና የገበሬውን  
ሰብል በማጨድ ፤እንዲሁም አምበጣ  ሲመጣ  በህብረት 
እያባረረ  ቀን ከሌሊት ለህዝብ የቆመ ቅን ሰራዊት ልጆቹ 
ለግፍና መከራ እንዲዳረጉ ማድረግ እጅግ ያንገበግበኛል።

ሌላኛዋ  ወይዘሮ እስከዳር ታደሰ  ትባላለች ፤ተወልዳ 
ያደገችው እዛው  ኲሐ  ከተማ ሲሆን ፤በሰሜን እዝ 
ሆስፒታል  እየሰራች  ከባለቤትዋ ሻለቃ ባሻ ከድር  ለ15 
ዓመታት  በትዳር የቆዩ ሲሆን ሁለት ልጆችም አፍርተዋል፤ 

ይህች ወጣት ሴት በተፈጠረው ግጭት ምክንያት ለእስርና 
ለተለያዩ  እንግልት እንደተዳረገች ትናገራለች።

‹‹የመከላከያ ሰራዊት እንደወጣ  ቤታችንንና 
ንብረታችንን ጥለን በፍጥነት እንድንወጣ ታዘዝን፤ 
ልጆቻችንን ይዘን የት እንውደቅ ብለን ለመጠየቅ  
በወካዮቻችን አድርገን ዶክተር ደብረፅዮን ቢሮ ድረስ 
ሄደናል፤ ምንም ምላሽ አልተሰጠንም፤ ይባስ ብሎ 
የጠላቶቻችን ሚስቶች ስለሆናችሁ  ከልጆቻችሁ ጋር 
እናጠፋችኋለን እያሉ ቀን ከሌሊት በማናውቀው ምክንያት 
እያስፈራሩ መኖሪያ አሳጡን ፤ ልጆቻችን  በምግብ እጦትና 
በጭንቀት ታመሙብን ፤ይህ እየሆነ ያለው   በገዛ ተወልጄ 
ያደኩበት  ሀገሬ ነው›› እያለች  ስትናገር እምባዋ ሃሳብዋን 
ሊያስጨርሳት አልቻለም። ወጣት እስከዳር  ቤተሰቦቿ 
እዛው  ከተማ ውስጥ  ስለሆኑ  ሁለት ጎረቤቶቿ ከሷ ጋር 
እንዲቆዩ  በማድረግ መኖሪያ ቤታቸውን ልቀቁ  በተባሉት 
መሰረት ለቀው ሄዱ፤ ከዛ ቀጥሎ ቀስ በቀስ መውጫ መንገድ 
በማፈላለግ ክልሉን ለቀው በአማራ ክልል አድርገው አዲስ 
አበባ ሊገቡ ችለዋል።

ወይዘሮ ፈትለወርቅ አለሙና ወይዘሮ አልማዝ እሸቱ 

እያንዳንዳቸው  የሁለት ልጆች እናቶች ናቸው።እነዚህ ተጋሩ 
እዛው ይኖሩ የነበሩ የወታደር ሚስቶች ሲሆኑ ፤በወቅቱ 
ብዙ ግፎች  አይተናል ይላሉ፤  ግፈኞች እንደ ምክንያት 
የሚጠቀሙት ‹‹ከሌላ ብሄር ጋር  ለምን ተጋባችሁ፣ 
ታሳፍራላችሁ፣ እናንተ የኛ ዘር አይደላችሁም›› እያሉ ብዙ 
ስድብ አውርደውብናል። በተለይ  ወይዘሮ ፈትለወርቅ 
የእስር ወረቀት ተዘጋጅቶላት ሊወስዷት ሲሉ የስድስት ወር 
ነብሰጡር ስለነበረች ጎረቤቶቿ  እግራቸው ላይ ወድቀው 
በመለመን ሳትታሰር እንደቀረች ትናገራለች። እነዚህ ያለ 
ምንም በደል ከሰላማዊ ኑሯቸውና ከቀዬአቸው በግፍ 
ተሰደው የወጡ ተጋሩ ያሳለፉት መከራ  ቀላል አይደለም።

እነዚህ እናቶች እንደ ሌሎች ኢትዮጵያውያን መከራ 
ተቀብለዋል፤ የሕወሓት ግፍ ደግሞ ማብቂያ የሌለው እና 
ጽንፍ የወጣ ጥላቻን የሚያንጸባርቅ ነው። ዛሬም ቢሆን 
ይህ ቡድን ዜጎችን ለሌላ ስቃይ ለመዳረግ እንቅልፍ አልባ 
ሌሊቶችን እያሳለፈ ይገኛል። አሁን የተሰጠውን የሰላም 
እድል ተጠቅሞ ራሱን ማዳን ካልቻለ ግን የሚደርስበት 
ቅጣት የከፋ መሆኑ አይቀሬ ነው።

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ 

አገራችን በምግብ እህል እራሷን ለመቻል የተለያዩ ጥረቶችን ስታደርግ ቆይታለች፡፡  ጥረቶቹ ግን አስካሁን ፍሬ 
አፍርተው ዜጎች ስለሚበሉት ምግብ የማያስቡበትን አገራዊ እውነታ መፍጠር አላስቻሉም። ዛሬም እራሳችንን 
መመገብ የሚያስችል አቅም መፍጠር አቅቶናል፤ ዛሬም ብዙ የውጭ ምንዛሬ እያወጣን  የምግብ  እህል በዋነኛነት 
ስንዴን ወደ አገር ውስጥ እያስገባን ነው።

በዚህ ዘርፍ ያለው አሳዛኙ አገራዊ ገጽታ አገሪቱ ገና ያልታረሰ ለግብርና የሚውል  ከፍተኛ መጠን ያለው  
መሬት ባለቤት መሆኗ እና ይህ መሬት  ጾሙን  እያደረ  መሆኑ ነው። ከዚህም የሚከፋው  ደግሞ  የእርሻ ስራው  
እጅግ ኋላቀር የሆነ   ሰፊ የሰው ሀይል የሚጠይቅና ለከፍተኛ ብክነት የተጋለጠ መሆኑ ነው። 

መሬት ትልቁ አገራዊ ሀብት፤ ግብርናውም ዋንኛው የኢኮኖሚ  አቅም  በሆነባት አገራችን መሬት ጾሙን 
የማደሩና ግብርናው ኋላቀር በሆነ መንገድ መመራቱ ከመጣንበት አገራዊ የፖለቲካ ኢኮኖሚ  ምስቅልቅል ጋር 
የተያያዘ ነው። ችግሩ ለአገሪቱ ዘርፈ ብዙ ችግሮች ምንጭ እንደሆነም ይታመናል። በዓለም አቀፍ ደረጃ  ያለንን 
አገራዊ ገጽታም እያጠለሸ ነው።

በመሆኑም እያደገ የሚሄደውን የህዝባችንን ቁጥርና ከዚህ የሚመነጨውን የምግብ እህል ፍላጎት ለማሟላት 
ከፍተኛ ተግዳሮት ውስጥ የሚገኘው  የአገሪቱ የግብርና ዘርፍ  እራሱን መለወጥ /ትራንስፎርም/ ማድረግ 
ይጠበቅበታል። ይህንን ማድረግ ካልተቻለ ሊፈጠሩ የሚችሉ አገራዊ ስጋቶች  ከፍ ያሉ እንደሚሆኑ ብዙዎች  
ይስማማሉ። ለአገራዊ አለመረጋጋት ምንጭ መሆን የሚያስችል አቅም እንዳለውም  ይመክራሉ። 

ወቅቱ  ዘርፉን ከማዘመን ጀምሮ በጥናትና ምርምር መደገፍ፤ በዘርፉ የተሰለፈው አምራች  ሀይል /አርሶ አደሩ/
በጁ ያለውን መሬት፤ ጉልበቱንና ሀብቱን አቀናጅቶ እሱም አገርም የተሻለ ተጠቃሚ የሚሆንበትን የአስተሳሰብ 

የግብርናውን ዘርፍ  አቅም አሟጦ መጠቀም በመጪው 
ዘመን ዓለም አቀፍ ገበያ ላይ  ኢንቨስት ማድረግ ነው

መሰረት መገንባትና ግንባታው ቀጣይነት እንዲኖረው በቁርጠኝነት መስራትን የሚጠይቅ ነው፡፡    
በቀጣዮቹ ዘመናት  የምግብ እህል  ጉዳይ ዋነኛ  ዓለም አቀፍ አጀንዳ ሊሆን እንደሚችል ብዙ እየተነገረ 

ባለበት  በዚህ  ወቅት፤ በእጅ ያለውን አቅም  በተሻለ መልኩ አጎልብቶ  መንቀሳቀስ  የሚያስችል  ስትራቴጂ  
ነድፎ  አቅምን አሟጦ መንቀሳቀስ  ነገ እንደአገር  ሊያጋጥመን የሚችለውን  አደጋ  ከወዲሁ  አሸንፎ የመሻገር 
ያህል ነው። 

ያለን የመሬት  የውሃ  እና  የሰው ሀይል  ከዘመናዊ   ቴክኖሎጂ ጋር  አስተሳስሮ  መስራት ከተቻለ አገራችን 
ከራሷ  አልፋ በዓለም  አቀፍ የምግብ እህል አቅርቦት ውስጥ  ስፍራ ሊኖራት እንደሚችል  ብዛት ያላቸው ጥናቶች 
ጠቁመዋል። ከሁሉም በላይ አሁን የጀመርነው  የበጋ  ስንዴ  ምርት እውነታውን  ተጨባጭ  እያደረገው ይገኛል።  

ስንዴን  በአመት ሁለት ጊዜ ማምረትን ጨምሮ ጾም የሚያድሩ መሬቶችን በማረስ ከራሳችን አልፈን ለዓለም 
ገበያ ለማቅረብ  የጀመርነው ጥረት  በብዙ ተግዳሮቶች ውስጥ ሆኖም   ትርጉም ያለው  ውጤት  እያስመዘገበ፤ 
በዓለም አቀፉም ህብረተሰብ እውቅና እያገኘ ነው። ይህ ጅምር የሆነ ጥረት ነገ ላይ ይዞት ሊመጣ የሚችለው ስኬት 
አንገት ቀና የሚያደርግ እንደሚሆን ይታመናል።

በአሁኑ ወቅት መንግስት ለዚህ ዘርፍ በሰጠው ከፍተኛ ትኩረት ለዘመናት በኋላ ቀር አስተራረስ ዘዴ ውስጥ 
ሲዳክር የቆየውን ግብርና ለማዘመን ከአምስት ሺህ በላይ ትራክተሮችን በማቅረብ 28 ከመቶ የሚሆነውን መሬት 
በዚሁ መሸፈን፤ ከሚታረሰው መሬትም ውስጥ 45 ከመቶ የሚሆነውን በኩታ ገጠም ማረስ ተችሏል፡፡  ከዚህ 
ጋር ተያይዞም ኢትዮጵያ ስንዴን ለአገር ውስጥ ፍጆታ ከመሸፈን አልፋ ለውጭ ገበያ የምታቀርብበት አቅም 
እየተፈጠረ ይገኛል፡፡ 

ከዚህም ጎን ለጎን መንግስት የግብርናውን ዘርፍ በዘመናዊ ቴክኖሎጂ ለመደገፍ  የጀመረው ጥረት አጠቃላይ 
የግብርናው ዘርፍ ላይ ያለውን  ኋላቀር የአስተሳሰብ መሰረት በመናድ  ዘመናዊና ተሻጋሪ አስተሳሰቦችን በዘርፉ 
ተዋናያን በተለይም  በአርሶ አደሩ ውስጥ በማስረጽ የተሻለ ተጠቃሚ  እንዲሆን ማድረግ የሚያስችል ነው ።

አገርንም እንደ አገር ለዘመናት ሲገዳደራት የኖረውን  የምግብ እህል እጥረት  ችግር በመቅረፍ አስተማማኝ  
የምግብ እህል አቅርቦት  መፍጠር  የሚያስችል ነው።  ከዚህም በላይ  ዛሬ ላይ የግብርናውን ዘርፍ  አቅም አሟጦ 
መጠቀም  በመጪው ዘመን  ዓለም አቀፍ ገበያ ላይ  ከፍ ያለ አቅም ኢንቨስት የማድረግ ያህል  ነው።     

ተገኝ ብሩ 

“በህግ አምላክ!” የሚለው ሀረግ የአገሬ ሰው 
ካልተገባ ተግባሩ አልያም እርምጃው የሚያስቆመው 
ጥሩ ልምድ ሆኖ ዘመናት ተሻግሯል፡፡  ይህ ህግ ካልተገባ 
ድርጊት የሚያቅብ ተገቢ ካልሆነ ተግባር ገቺ መሆኑን 
አመላካች ነው፡፡  ሰዎች መተዳደሪያቸው ይሆን ዘንድ 
የሚያወጡት መመሪያ አልያም ህግ ለዘርፈ ብዙ ተግባርና 
እንቅስቃሴያቸው መከወኛ ሀዲድ ነው፡፡  ያ ሀዲድ ደግሞ 
ጉዳዮችን በስርዓት መምራት የሚያስችላቸው የተቀነበበ 
መርህ ነው፡፡  የሚገጥማቸው ማህበራዊ ኢኮኖሚያዊና 
ፖለቲካዊ ጉዳያቸው ሁሉ እንደ አገራዊ ተጨባጭ ሁናቴ 
ባረቀቁትና አምነው ባፀደቁት  ህግ ይመራሉ፡፡  ሁሉም 
በዚያ ስር ተጠልሎ ስርዓታዊ ተግባሩን ይከውናል፡፡ 

የህግ የበላይነት መከበሩ ከሁሉ በላቀ የአክባሪው 
ማህበረሰብ ሁለንተናዊ ደህንነት ያረጋግጣል፡፡  ህዝብ 
ለህግ ሲገዛ፤ አገር ላይ የህግ የበላይነት ሲረጋገጥ ሰላም 
ይሰፍናል።  ሁሉም ሀላፊነትና ግዴታውን በስርዓት 
ይወጣልና ዝንፈቶች እጅጉን ይቀንሳሉ፡፡  ሰዎች 
መብታቸውን አስከብረው የሌላውንም መብት አክብረው 
በሚፈቀድላቸው ተጠቅ መው፤ የተከለከሉትን ከማድረግ 
ይቆጠባሉ፡፡  በዚህም የህግ ተገዢነታቸው ያረጋግጣሉ።  
እዚህ ውስጥ ሁሉም በተመሳሳይ መልኩ የተቀመጠና 
በአገሪቱ የተደነገገ ህግ እኩል ያደርጋቸዋል፡፡  ይህም 
ለማህበራዊ ስክነት መነሻ፣ ለፖለቲካዊ መረጋጋት 
ምክንያትና ለኢኮኖሚ ምጥቀት አስተማማኝ ዋስትና 
ይሰጣል፡፡   

ህገ ስርዓት በተከበረበትና ህግ የበላይ በሆነበት 
ማህበረሰብ ሁለንተናዊ ስልጣኔ ያብባል፡፡  ዜጎች ከህግ 
ጥላ ስር ሆነው በዚያ አምነው ባፀደቁት ህግ ይዳኛሉ።  
ያለ ልዩነት እኩል በሆነ መልኩ ዜጎች ከአገራቸው ሀብት 
በፍትሀዊነት ይጠቀማሉ፤ ባበረከቱት ልክ ወደ ለውጥ 
ይቀርባሉ፡፡  ሁሉም ለህግ የሚገዛ ነውና አንዱ ተነስቶ 
እኔ ስለምችል ሌላውን ልደፍጥጥ አይልም፡፡  መሻቱን 
በስርዓት ይጠይቃል፤ ፍላጎቱን በተገቢው መልኩ 
ያንፀባርቃል፡፡  ምክንያቱም ተጠያቂነት እንዳለበት 
ይረዳል፡፡ 

የህግ የበላይነት ማረጋገጥ ማለት የአገርን ህልውና 
እውን ማድረግ ነው፡፡  ያለ ህግ የበላይነት የሚተገበር 
ፍትሀዊነት፣ የሚረጋገጥ መብትና የሚጎናፀፉት ሉዓላዊነት 
ፈፅሞ የለምና።  በስርዓትን የሚመራ በህግ የሚተዳደር 
ማህበረሰብ ሁለንተናዊ ለውጡ ይፋጠናል፡፡  ምክንያቱም 
ስርዓት አልበኝነት እና የህግ ጥሰት እዚህ ማህበረሰብ ላይ 
ከቶም አይኖርምና፡፡  ጉዳዮች የሚመሩት ስርዓት ባለው 
መንገድ ነውና አይስተጓጎሉም፤ ሰዎች በመብታቸው 
ረገድ የጎላ ጥሰት አይፈፀምባቸውም፡፡  በመብታቸው 

ልክ ግዴታቸውም ይወጣሉ፡፡  የራሳቸውን መብት 
ያስከብራሉ የሌላውን መብት አይፃረሩም፡፡ 

እኛ የዚህች አገር ዜጎች አገሪቱ ላወጣቻቸው ህጎች 
ተገዢ መሆን ግድ የሚለን ለዚህ ነው፡፡  የዜጎች ህግ 
የማክበርና የህግ አስከባሪው አካል ህጋዊነት መረጋገጥ 
እንደአገር የሚያስገኝልን ትሩፋት ከፍተኛ መሆኑ እሙን 
ነው፡፡  ማህበራዊ ኢኮኖሚያዊና ፖለቲካዊ ጉዳዮቻችን 
በሰከነ መልኩ ይመሩ ዘንድ አገሪቱ ያወጣቻቸው ህጎች 
በዜጎች ያለማወላወል ሲተገበሩ ነው፡፡ 

በማን አለብኝነት የራሳችን ፍላጎት ላይ ተመርኩዘን 
የሌሎችን መብት ከመጣስ እንድንቆጠብ የሚያደርገን ህግ 
ነው፡፡  እንደ ዜጋ በሚሰጡን መብቶች የመጠቀማችን 
ያህል አገራዊና አለማቀፋዊ ህጎች የማክበር ልምድ ሊኖረን 
ይገባል።  በዚህች አገር ውስጥ እስከኖርን በአገሪቱ ህግና 
በሚወጡ መመሪያዎች የመመራት ግዴታ አለብን።  
ተግባራችን ህጋዊ፣ ጥያቄያችን አግባባዊ፣ ተቃውሞና 
ድጋፋችን ተገቢው መንገድ በተከተለ መልኩ ሊሆን ግድ 
ይላል፡፡ 

ህግ ሲጣስ፣ በማን አለብኝነት ሁሉም ያሻኝን ላድርግ 
ሲል የህግ ድንበር ሲስት ውጤቱ የከፋ ይሆናል፡፡  ስርዓት 
አልበኝነት ሲንሰራፋ፣ ሰላምና መረጋጋት ሲርቅ የሰዎች 
የመኖር ህልውና አደጋ ላይ ይወድቃል፡፡  ያለ ህግ መስከን 
ያለ ስምምነት ሰላም ያለ መግባባት ማህበራዊ ግንኙነት 
እውን ማድረግ አይችልም፡፡  ህገወጥ አሰራር መከተል 
ከተግባቦት ያርቃል፤ ህግን አለማክበር ወደተሳሳተ 
አቅጣጫ ያደርሳል፡፡ 

ስርዓት አልበኝነት መንሰራፋት ወይም የህግ 
የበላይነት አለመከበር ለፍትህ መጓደል ምክንያት፣ ለሰላም 
እጦት ሰበብ፣ ለሽብርና ሁካታ ዋንኛ መንስዔ ነው፡፡  
ሁሉም የሚዳኘውና መብትና ግዴታው የሚቀነበብበት 
ህግ የበላይነቱ አምኖ መቀበል የሚያስፈልገው ለዚህ 
ነው፡፡  ለአንድ አገር ህዝብ ኢኮኖሚያዊ፣ ፖለቲካዊና 
ማህበራዊ ስርዓት መመሪያ የሆነው ህግ ከተጣሰ፤ ስርዓት 
ይፋለሳል። በመርህ ደረጃ የሚያስማማና የእርስ በእርስ 
ግንኙነት የሚያመላክት ምንም ነገር ሊኖር አይችልምና 
የሰከነ ስርዓት ሊኖር ፈፅሞ አይችልም፡፡  

ስለዚህም እያንዳንዳችን የህግ የበላይነት አምነን 
ተቀብለን ሁላችንም ከህግ በታች መሆናችንን አውቀን 
በዚያ ጥላ ስር መሆን  የውዴታ ግዴታችን ሊሆን ይገባል።  
ኢትዮጵያዊ ከሆንን ኢትዮጵያ ላወጣቻቸው ህጎች ተገዢ 
ልንሆን ይገባል፡፡  ከህግ ከፍ ያለ አቋም ከመርህ የወጣ 
አመለካከት መጣረስና የሌላውን መብት መደፍጠጥ ላይ 
የሚያደርስ የተሳሳተ መንገድ ነውና ወደ ቦታ መመለስ 
ይገባል፡፡  

በየትኛው የአገሪቱ ክፍል እንገኝ አገሪቱ ያወጣቻቸው 
ህጎች ይገዙናል፡፡  ከማንኛውም ማህበረሰብ እንገኝ 
ማህበራዊነት የሚያጣርስና ህገወጥነትን የሚያመላክት 

ተግባር መፈፀማችን ያስጠይቀናል፡፡  እንደ ዜጋ የተሰጠን 
መብትና ግዴታ በወጉ ለይተን በመብታችን መጠቀም 
ግዴታችንን ደግሞ ተገቢ በሆነ መልኩ መወጣት 
ይኖርብናል፡፡  ስርዓት አልበኝነት በሰፈረበት ምድር 
መብቴን ብሎ መጠየቅ፤ ህግ ባልተከበረበት አገር በሰላም 
ልኑር ብሎ ማሰብ እጅጉን የተሳሳተ እሳቤ ነው፡፡  

ለማህበራዊ ኢኮኖሚያዊና ፖለቲካዊ ጉዳዮቻችን 
ስምረት የህግ የበላይነት መከበር የዜጎች ህግን ማክበር 
ወሳኝ ጉዳይ ነው፡፡  ሁለንተናዊ ለውጥና ማህበራዊ 
ብልፅግና እንዲረጋገጥ ሁላችንም እንፈልጋለንና ለዚህ 
የሚያዳርስ ስርዓት መከተል ይገባል፡፡  ስለዚህም ነው 
ለህግ ተገዢ መሆን የሚገባን፡፡  እያንዳንዳችን አንዳችን 
ለሌላችን ለውጥ ብሎም ለአገራችን ህዳሴ መረጋገጥ 
ሀላፊነት አለብን። የሚጠበቅብን አገራዊ ግዴታና ሀላፊነት 
በአግባቡ መወጣትና ለአገራዊ ህግ ተገዢ መሆን ደግሞ 
ለዚህ ዋንኛ መሻገሪያ መንገድ ነው፡፡ 

ሁላችን ለህግ ተገዢ ስንሆን አገራችን ሰላም ህዝባችን 
የተረጋጋ ማህበራዊ ኢኮኖሚያዊና ፖለቲካዊ ጉዳዮቻችን 
የሰከኑ ይሆናሉ፡፡  የህግ የበላይነት ሲረጋገጥ ህዝብ ህጋው 
አካሄድን ሲከተል መንግስት መንግስታዊ ሀላፊነቱን 
ሲወጣ ዲሞክራሲያችን ይለመልማል፣ ዕድገታችን 
ይፋጠናል፣ የምናስበው አገራዊ ለውጥ ወደኛ ይቀርባል።  
አስተማማኝ የሆነ ስርዓት ተፈጥሮ ማየት የዴሞክራሲ 
ተቋማት ተጠናክረው መመልከት እንደ ዜጋ እንፈልጋለንና 
መብትና ግዴታችንን ጠንቅቀን መረዳትና በዚያ መሰረት 
መንቃቀስ ይጠበቅብናል፡፡  

ነገር ግን እንደ ህዝብ ያለብንን ግዴታ መወጣትና 
የሌላውን መብት አክብረን በዚያ ካልተንቀሳቀስንና የህግ 
የበላይነት አምነን ካልተቀበልን ሰላማችን መደፍረሱ 
አይቀሬ ነው፡፡  አሁን ላይ በአንዳንድ የአገሪቱ አካባቢዎች 
እየታዩ ያሉ ምልክቶች ዋንኛ መነሻም የህግ የበላይነት 
አመኖ መቀበልና በዚያ ውስጥ መንቀሳቀስ አለመቻል 
ነው።  በእርግጥ የብዝሀነታችን ያህል የብዙ ጥያቄዎች 
ሊኖሩንና እንዲስተካከሉ የምንፈልጋቸው ጉዳዮች በርካታ 
ሊሆኑ ይችላሉ፡፡  ያንን ህግን በሚፃረር መልኩ ማንፀባረቅ 
ፈፅሞ ተቀባይነት የለውም፡፡  

ማህበራዊ ኢኮኖሚያዊና ፖለቲካዊ ጉዳዮቻችን 
ጤናማ ይሆኑ ዘንድ ለሁሉም ስርዓት መበጀትና 
በስርዓት መመራት ዋንኛ ጉዳይ ነው፡፡  ህጋዊ ስርዓት 
ጉዳዮችን በወጉ ይመራል።  ስርዓት አልበኝነት በአንፃሩ 
ስርዓታዊነትን ያጠፋል፡፡  ህግ የሰዎች ፈቃድና ተዓቅቦ 
መብትና ግዴታ አመላካች መመሪያ ነውና ህግ ማክበር 
የሁላችንም ሀላፊነት ነው፡፡  እያንዳንዳችን በዚህች አገር 
ጥላ ስር እስከሆን ድረስ የአገሪቱ ህጎችን ማክበርና ለዚያ 
ተገዢ መሆን ይጠበቅብናል፡፡  ማንም መቼም  ቢሆን  
ከህግ በላይ  አይደለም፤ አይሆንምም። አበቃሁ፤ ቸር 
ይግጠመን፡፡  

ከህግ በላይ ማነው ...



ተገኝ ብሩ    

#ሱፉን ግጥም አርጎ ተከርክሞ ፀጉሩ    

መልዓክ መስሎ ታየኝ አይ ያለው ማማሩ$

ስትል አስቴር አወቀ ያዜመችለት ጉብል ትውስ አለኝና 
በእዝነ ህሊናዬ ተመለከትኩት፡፡ ይህ ዜማ በሰማነው 
ቁጥር አንድ ያማረበት ወጣት ዘንጦ ከፊታችን ድቅን ብሎ 
ይታየናል፡፡ የሆነ ዘመናይና ሽክ ያለ ከራስ ፀጉር እስከ እግሩ 
ዘንጦ ውበትን ደርቦ የሚጎማለል፡፡ ስትመለከተው ከፍ ያለ 
ውበት ተላበሰባትና አስቴርም በውበቱ ምክንያት መልዓክነት 
አለበሰችው፡፡ እዚህ ዜማ ላይ የተጠቀሰው ዘናጭ ከሱፉ 
ባሻገር ዝነጣ በፀጉር ቁርጡ (ክርከማ) ከፍ አድርጎታልና 
ለወንዶች ልዩ ውበትን የሚላብሰው የፀጉር ቁርጥ በዛሬው 
የፋሽን አምዳችን ልንመለከተው ወደድን።

ወንዶች በየዘመናቱ የተለያዩ አይነት የፀጉር አሰራርና 
አቆራረጥ ስልቶችን (ስታይል) ሲከተሉ ቆይተዋል፡፡ 
ዛሬም በተለያዩ አካባቢዎች ዘመን ባፈራቸው መሳሪያዎች 
ፀጉራቸውን የሚቆረጡበትና የሚንከባከቡበት ጊዜ ላይ 
ከመደረሱ በፊት የፀጉር አሰራርና እንክብካቤ ጅማሮ የነበረው 
ቤተመንግስት ውስጥ በንጉሶችና በልዑሎች ዘንድ እንደነበር 
የታሪክ መዛግብት ያመላክታሉ፡፡ 

በተለይ የጥንት የሮማውያን ንጉሶች በፀጉር አያያዝና 
እንክብካቤ እንዲሁም ልዩ የሆነ አሰራር ከሌላው ተራው ህዝብ 
በተለየ ይታዩ እንደነበር መረጃዎች ያመለክታሉ፡፡ ቀስ በቀስም 
በንጉሳውያኑ የተለመደው የፀጉር አሰራር በተራው ህዝብ 
ዘንድ ተለመደ፡፡ በዘመኑ ወንዶች ፀጉራቸውን በማስረዘም 
በተለያየ መልኩ በማስያዝ ይዋቡ ነበር፡፡ 

በተለይም በ16 ክፍለ ዘመን የወንዶች ፀጉር ማስረዘም 
እንደ ነውር ይቆጠር ነበር፡፡  ይህ ፀጉርን የማስረዘም ነውርነትና 
አለመወደድ በ17 ክፍለ ዘመን መልሶ እንደ አዲስ ተለምዶ ፋሽን 
ሆነ፡፡ ከዚያ በፊት ወንዶች የተለያየ የፀጉር አሰራር ይከተሉም 

ማረፊያ/ትዝብት

ፋሽን 
ስፖርት እና መዝናኛ

አቤል ገ/ኪዳን

ባለፈው ማክሰኞ የህዝብ እንደራሴዎች ፊት 
ቀርበው የመንግስትን ወቅታዊ ሁኔታ ያስረዱት 
ጠቅላይ ሚኒስትር ዐቢይ አሕመድ በብዙ ጉዳዮች 
ላይ ሰፊ ማብራሪያ ሰጥተዋል፡፡ ጠቅላይ ሚኒስትሩ 
በጥያቄና መልሱ ከቃኟቸው ጉዳዮች መካከል ደግሞ 
አንዱ የሃይማኖት ተቋማትን የሚመለከት ነው፡፡ 
ጠቅላይ ሚኒስትሩ ተቋማቱን በተመለከተ ባደረጉት 
ንግግር ከዚህ ቀደም ብዙዎች ደፍረው ሊናገሩት 
ያልቻሉትን ጉዳይ አንስተዋል፡፡ እንዲህ አሉ፤ 
‹‹በነገራችን ላይ ኢትዮጵያ ውስጥ የሃይማኖት ተቋማት 
የመሬት ሊዝ የማይከፍሉት፣ ኦዲት የማይደረጉትና 
ታክስ የማይከፍሉት የሃይማኖት ተቋማት እንዳሻቸው 
ይሁኑ የሚል ህግ ስላለ አይደለም። እንዲህ አይነት ህግ 
የለም። አሜሪካ ውስጥ ማንኛውም የሃይማኖት ተቋም 
ቤቱን ይገዛሃል። ቸርች ይገዛል፣ መስጂድ ይገዛል። 
ዝም ብሎ የሃይማኖት ተቋም ነኝ ብሎ ነገር የለም። 
ኢትዮጵያ ውስጥ ይህ የሚሆነው ለምንድነው?፣ 
የሃይማኖት ተቋማት የውስጥ ማንነት ላይ ይሰራሉ። 
ሞራል ላይ ይሰራሉ። ሰላም ወዳድነት ላይ ይሰራሉ። 
አንድ አንዱ ቢቀርም ግድ የለም፤ መንግስት 
የማይሸፍነውን ነገር ይሸፍናሉ፤ መሬት ቢቀር፣ 
ታክስ ቢቀር፣ ኦዲት ባይደረጉ ችግር የለውም። እኛ 
የማንሰራቸውን ወሳኝ ስራዎች ስለሚሰሩ ይካካሳል 
ነው እሳቤው። እየሆነ ያለው ግን የተገላቢጦሽ ነው። 
ከፍተኛ የሞራል ዝቅጠት ያለው የሃይማኖት ተቋማት 
ውስጥ ነው። ከፍተኛ ምዝበራ ያለው የሃይማኖት 
ተቋማት ውስጥ ነው። እንኳን የውስጥ ማንነት ሊሰሩ 
ይቅርና የውስጥ ማንነት በይፋ እያፈረሱ ይውላሉ።››

ለወትሮው የሃይማኖት ተቋማት እንዲህ በቀላሉ 
ሂስ የሚሰጥባቸው ተቋማት አይደሉም፡፡ ምክንያቱ 

ደግሞ አንድም ጠቅላይ ሚኒስትሩ እንዳሉት 
የሚሰጡት አገልግሎት ለህብረተሰቡ ያለው ፋይዳ 
በጣም ከፍተኛና በሌላ በማንም የማይተካ ነው 
ተብሎ ስለሚታመን ሲሆን ሁለተኛው ምክንያት 
ደግሞ ተቋማቱ በኢትዮጵያ ህዝብ ዘንድ ያላቸው 
ተቀባይነት በጣም ከፍተኛ ከመሆኑ አንጻር እነሱን 
መንካት ብዙ አላስፈላጊ ውጤት የሚያስከትል 
በመሆኑ ነው፡፡ ይህ የመንግስት ዝምታ ግን አሁን 
አሁን በትክክለኛው መልኩ ግንዛቤ የተወሰደበት 
አይመስልም፡፡ በየሃይማኖት ተቋማቱ የሚታየው 
የስርአት ጉድለት አሳሳቢ ደረጃ ላይ ደርሷል፡፡ አሁን 
ላይ እንዲያውም በአማኞቹ እንኳ የሚታይ አይን 
ያወጡ ግድፈቶች በሃይማኖት ተቋማት ውስጥ 
እየተስተዋሉ ነው፡፡ ከሁሉም በላይ ችግር የሆነው 
እና ከፍተኛ ትኩረት ሊሰጠው የሚገባው ጉዳይ 
በየሃይማኖት ተቋማቱ ውስጥ መሽጎ የሚንቀሳቀሰው 
እና ፖለቲካን ከሃይማኖት አዳቅሎ የተሰማራው 
ጽንፈኛ ኃይል ነው፡፡ ይህ ኃይል የአገር ደህንነት 
ስጋት ነው፡፡ ለሃይማኖት ተቋማቱ መሰረታዊ ተልእኮ 
መሳካትም እንቅፋት ነው፡፡ የአማኞችን መንፈሳዊ 
ሕይወት በማነጽ ረገድም ያለው ድርሻ በጣም ጥቂት 
ነው፡፡ ምናልባትም ምንም ድርሻ የለውም ማለት 
እንችላለን፡፡ ይህ ኃይል አሁን ላይ ኦዲተር የማያየውን 
እና ባለቤት አልባ የሚመስለውን የሃይማኖት ተቋማት 
ገንዘብ እየቦጠቦጠ ክፉኛ በመወፈሩ ከመንግስት ጋር 
አቅም ወደ መለካካት ደርሷል፡፡ ይህ ጽንፈኛ ኃይል 
ስለ ምእመናን ሞራል ድቀትም ሆነ ስላለበት ተቋም 
ተልእኮ አይጨነቅም፡፡

ጠቅላይ ሚኒስትሩ እንደገለጹት፣ የሃይማኖት 
ተቋማት የመሬት ሊዝ አይከፍሉም፤ ግብርም 
አይቆረጥባቸውም፤ ኦዲተርም አይጎበኛቸውም፡፡ ይህ 
የሆነበት ዋነኛ ምክንያት ከላይ እንደተገለጸው ነው። 

አብዛኛው ወንዶች ፀጉራቸውን በመላጨትና ኮፍያ በማድረግ 
ይዋቡ ነበር፡፡ በተለይም በወቅቱ ይወጡ የነበሩ የተለያዩ 
ፊልሞችና ሲኒማ ላይ የሚታዩ ገፀ ባህሪያት ላይ የሚስተዋሉ 
የፀጉር ማስረዘም እንዲሁም መልከ ብዙ የፀጉር ቁርጦች 
በብዙዎች ዘንድ እየተለመደ መጥቷል፡፡ 

20ኛው ክፍለ ዘመን የወንዶች ፀጉር አሰራርና ፍሸን ልዩ 
የሆነ የእድገትና የመሻሻል ዘመኑ ሆነ፡፡ ወንዶች ለበዓላትና 
ለአዘቦት ቀን በተለያየ ወቅትና ቦታ ሁኔታው የሚፈቅደውና 
በዚያ ቦታ የተለመደ የተለያየ መልክና ቀለም ያለው የፀጉር 
አቆራረጥ በአዲስ መልክ ይከሰት ጀመር፡፡ 

በሁለተኛው የዓለም ጦርነት ወቅት የወታደሮች የፀጉር 
አቆራረጥ ስልትም በብዙዎች ተተግብሯል፡፡ ይህም ፀጉር 
እጅግ በጣም አሳጥሮ እኩል በሆነ መልኩ የሚቆረጥበት 
ስልት ነበር፡፡  በተለይም በ1950ዎቹ የፊልም ሰሪዎች የፀጉር 
አቆራረጥ ስልት በስፋት እንደ ፋሽን ተቆጥሮ በብዙዎች 
ተመርጦ ተተገብሯል፡፡ በተለይም በስፖርት በሙዚቃና 
በፊልም ኢንዱስትሪ ውስጥ በሚታወቁ ታዋቂና ዝነኛ ሰዎች 
ምክንያት በስፋት አዳዲስ ፋሽን ይተዋወቅና ይተገበር ነበር፡፡

በአሁኑ ዘመን እጅግ ሰፍቶና አድጎ በየቦታው ቴክኖሎጂ 
ያበረከታቸው የውበት መጠቀሚያዎች ከመፈጠራቸውም 
በፊት የእኛ አባቶችና ወጣት እያሉ የራሳቸው የሆነ ልዩ ፀጉር 
መዋበያ ፈጥረዋል፡፡ አባቶች፣ ወጣቶችና ልጆች በየዘመናቱ 
በተለያዩ መልኩ በፀጉር አያያዝና በየዘመኑ ፋሽን አምረው 
ታይተዋል፤ በዘመናቸው በምርጫቸው የውበት አክሊልን 
ደፍተዋል፡፡ 

ከዓለም የራቀ  የፀጉር አቆራረጥ ስልትና ፋሽን ባንከተልም 
ኢትዮጵያዊያን በራሳቸው የፀጉር አሰራር ዘመናትን 
ተሻግረዋል፡፡  ሹሩባቸው ስናይ ማንነታቸውን ጎፈሬያቸውን 
ስንመለከት ዘመናቸውን እንለካለን፡፡  የአርበኞች ጎፈሬ 
የንጉሶች የፀጉር አሰራር የወጣቶች ቁንጮ የጎበዞች ሹሩባ 
ኢትዮጵያዊያን በየዘመኑ ጊዜና ወቅቱን መስለው ተውበው 
የታዩበት ፋሽን ነበር፡፡ ጎፈሬ እኛ ጋር ብርቅ አልነበረም፣ 

የአገሪቱ ህገ መንግስትም መንግስት እና ሃይማኖት 
ፈጽሞ የተለያዩ መሆናቸውንና አንዳቸው የሌላቸው 
የውስጥ ጉዳይ ላይ እንደማይገቡ ይደነግጋል፡፡ ይህ 
የግብር እና የኦዲት ነጻነትም ከዚህ እሳቤ ጋር የሚሄድ 
ነው፡፡ ታዲያ ግን አሁን ባለው ሁኔታ መንግስት እና 
የሃይማኖት ተቋማት መስመራቸውን ጠብቀው እየሄዱ 
ነው? መልሱ አይደለም ነው፡፡ በሃይማኖት ተቋማት 
በኩል መንግስት በውስጥ ጉዳያችን ጣልቃ እየገባብን 
ነው የሚል ስሞታ አለ፡፡ በመንግስት በኩልም 
በሃይማኖት ተቋማት ውስጥ የተደበቀ የፖለቲካ ኃይል 
አለ የሚል እምነት አለ፡፡ የሁለቱን ክርክር ወደ ጎን ትተን 
በአይናችን ያየነውን ብንናገር በሃይማኖት ተቋማት 
መድረኮች የሚደረጉ ስብከቶች፤ በቴሌቪዥናቸው 
የሚተላለፉ ፕሮግራሞች፤ በአደባባይ የሚያደርጓቸው 
እንቅስቃሴዎች በሙሉ የሚያመለክቱት ሃይማኖታዊ 
ስራው ሁለተኛ ሆኖ ቀዳሚው ጉዳይ ፖለቲካ እየሆነ 
ነው፡፡ ይህን የሚደርገው ደግሞ ከላይ የገለጥነው 
ለጊዜው አቅም የገነባ የመሰለው ጽንፈኛ ሀይል ነው፡
፡ ይህ አደገኛ ችግር አለው፡፡ ከችግሮቹ ዋነኛው እና 
ቀዳሚው ግን የዚህ ሀይል የአገር ደህንነት ስጋት መሆን 
ሳይሆን  ተቋማቱ መሰረታዊ ተልእኮአቸውን እንዲስቱ 
ማድረጉ ላይ ነው፡፡ የሃይማኖት ተቋማቱ መሰረታዊ 
ተልእኮቸውን በመተዋቸው ጠቅላይ ሚኒስትሩ ያሉት 
አይነት የሞራል ዝቅጠት እየዋጣቸው ነው፡፡

የሞራል ዝቅጠቱን በሁለት መልኩ ልናየው 
እንችላለን፡፡ አንደኛው በተቋማቱ ውስጥ ያለ ሲሆን 
ሁለተኛው በአማኞቻቸው ዘንድ ያለው ብለን፡፡ 
በተቋማቱ ውስጥ ያለው የሞራል ዝቅጠት በአማኞች 
ገንዘብ ሚሊየነር የሆኑ አገልጋዮችን እና የቤተ እምነት 
መሪዎችን ከመፍጠር አንስቶ የሃይማኖት ተቋማቱን 
እንደ መንፈሳዊ ስፍራ ሳይሆን እንደ አንድ ሁነኛ 
የንግድ ተቋም እስከመቀየር የደረሰ ነው፡፡ ድሀ በሆነች 

ነበር፡፡ በተለይም ከ19ኛ ክፍለ ዘመን ጅማሮ አንስቶ ደግሞ 
አዲስ የአቆራረጥ ስልት ይተገበር ጀመር፡፡ 

የእግር ኳስ ተጫዋቾችና የመርከብ ሰራተኞች በተለያየ 
የፀጉር አቆራረጥ ስልታቸው ይታወቁ ነበር፡፡ እነዚህ የእግር 
ኳስ ተጫዋቾችና ከአንዱ አገር ወደሌላው የሚጓጓዙት 
የመርከብ ሰራተኞች ሌላው ህዝብ እነሱን እየተመለከተ 
የሚሰሩትን የፀጉር ቁርጥና አሰራር እየተከተለ በራሱ መንገድ 
ይተገብረው ጀመር፡፡ 

ከጥንት ጀምሮ ማህበረሰባችን የራሱ የሆነ የፀጉር አሰራር 
ልምዶች ነበሩት፡፡ ኢትዮጵያዊያን በፀጉር አሰራር ስልታቸው 
እራሳቸው በራስ ጥበብ ማሳመራቸው የዘመናት ልምዳቸው 
ነው፡፡ በየዘመኑ የራሳቸው የሆነ የፋሽን ጥበብ ተከትለው 
ወቅቱ ያቀረበላቸው መሳሪያና የውበት ማድመቂያ ተጠቅመው 
ፀጉራቸውን በልዩነት ይሰራሉ፡፡

ጥንት በተለያዩ አካባቢዎች የነበረው ፍሪዝና አፍሮ 
በተለይም በ1950ዎቹ በተለያየ ዓለም አገራት ወንዶች 
የሚዋቡበት ፋሽን ነበር፡፡  ከዚያ በፊት በተለይም በ1920ዎቹ 

መፈረዝም የተለመደና ሌሎች ጋር ተዟዙሮ ቆይቶ በአዲስ 
መልክ የመጣ እንጂ እኛ ጋር ዘመናት የተሻገረ መዋቢያ 
እንደነበር አፋሮችን በማሳያነት መጥቀስ ይቻላል፡፡ 

የአፋር ወጣቶች በአካባቢያቸው ያገኙትን ዕፅዋት 
ተጠቅመው እኛ እዚህ ከተማ ላይ ፀጉር ከመፈረዛችን 
በፊት ከጥንት ጀምሮ አምረው ታይተውበታል፤ተውበው 
አጊጠውበታል፡፡ እዚህ ከተማ ውሎ አድሮ ከዚያ ተኮርጆ 
ፋሽን ሆኖ ይሄው ዛሬም ተሻግሯል፡፡ ዛሬ ኢትዮጵያዊያን 
ወጣቶች እና አባቶች ብሎም ልጆች የተለያየ የፀጉር ቁርጥ 
ፋሽንን ይከተላሉ፡፡ በዚያም ዘመናቸውን መስለው ከተለያየ 
አለባበስና ወቅት ጋር የሚሄድ ከራስ ቅልና ከፊታቸው ገፅታ 
ጋር የሚያምረውን ከፀጉር ስራ ባለሙያ ጋር ተማክረውና 
መርጠው ይሰራሉ፡፡ በዚያም አምረውና ደምቀው ይታያሉ።

ወንዶች የሚቆረጡት የፀጉር ቁርጥ እንደ እድሜያቸው 
ምርጫቸውም የተለያየ እንደሆነ የፀጉር ስራ ባለሙያዎች 
ይናገራሉ፡፡ በየጊዜው የሚለመዱ የፀጉር ቁርጥ ስልቶች 
ወይም ፋሽኖች በአብዛኛው በወጣቱ የሚተገበሩ ሲሆኑ 
እድሜያቸው ከፍ ያሉትና በአነስተኛ የእድሜ ደረጃ የሚገኙ 
ወንዶች የሚቆረጡት የፀጉር አይነት የተለመደና ብዙም 
ወጣ ያላለ መሆኑን ባለሙያዎቹ ያስረዳሉ፡፡ 

ወጣት ሰለሞን አየለ ከአምስት ዓመታት በላይ 
በፀጉር ስራ ቆይቷል፡፡ የወንዶች ፀጉር ስራ ላይ ዓመታትን 
እንዳሳለፈ ባለሙያ ደንበኞቹ ወደፀጉር ማስተካከያ ሳሎኑ 
ሲመጡ የሚሰሩትን የፀጉር ቁርጥ ስልት ወይም እነሱ 
“ስታይል”ይሉታል ያማርጣቸዋል፡፡ በእርግጥ ደንበኞቹ 
ከሆኑ የሚወዱትና የሚያዘወትሩት ስለሚታወቅ በዚህ 
እንደማይቸገርና በቀጥታ የተለመደውን ቁርጥ እንደሚሰራ 
ያስረዳል፡፡ 

እንደ ባለሙያው ሰለሞን የፀጉር አቆራረጥ ስልቶች እንደ 
ወቅትና ጊዜው ይለያያሉ፡፡ ክረምት ላይ አሳጥሮ መቁረጥ 
ይቀንሳል፡፡ ከዚህ ይልቅ ፀጉር ባለበት መንከባከብና ቅርፁን 
ማስተካከል ይዘወተራል፡፡ በአንፃሩ ደግሞ በጋ ላይ አሳጥሮ 
በተለያየ ቅርፅ መሰራት ብዙዎች ያዘወትራሉ፡፡ 

አገር ፤ ለእለት ገቢያቸው በሚታገሉ ምእመናን ተክቦ 
ቅንጡ መኪና መንዳት ፤ በዘመናዊ ቤት መኖር ፤ 
በጠባቂዎች ታጅቦ መንቀሳቀስ የተለመደ ትእይንት 
ሆኗል፡፡ ትናንት የነበሩን የሃይማኖት አባቶች 
የግላቸውን ኑሮ የሚኖሩ፤ ስባሪ ሳንቲም ከሃይማኖት 
ተቋም የማይወስዱ ፤ በተቃራኒው ከመሬታቸውም 
ከንብረታቸውም ቆርሰው ለህዝብ ጥቅም የሚውል 
ቤተ መቅደስ ወይም መስጊድ እንዲሰራ የሚያደርጉ 
ነበሩ፡፡ ዛሬ የዚያን ተገላቢጦሽ ሆኗል፡፡

የሞራል ስብራቱ በውጭ ስናየው ደግሞ 
በሃይማኖት ተቋማት መዳከም በአገር ደረጃ ስርአት 
አልበኞች እንዲፈለፈሉ አድርጓል፡፡ ሰውን በአደባባይ 
ቀጥቅጦ መግደል ፤ የሃይማኖት ተቋማትን ማቃጠል ፤ 
በቀን ብርሃን መዝረፍ ፤ ህጻናትን ማፈን ፤ ሴቶችን እና 
አረጋውያንን አስገድዶ መድፈር ወዘተ…የመንግስት 
መዳከም ብቻ ሳይሆን የሃይማኖት ተቋማት ሀዲድ 
መሳት ውጤት ነው፡፡ እነዚህ ችግሮች ላይ አሁን 
ከቁጥጥር በላይ የሆነው ሙስና ፤ ከአመት አመት 
እያሻቀበ ያለው ፍቺ ፤ ወጣቱን የሰለበው ሱሰኝነት እና 
ሌሎችን ማህበራዊ ችግሮች ልንጨምር እንችላለን። 
እነዚህ ሁሉ የሚያመለክቱት የሃይማኖት ተቋማት 
ከታክስ እና ከኦዲት ነጻ እንዲሆኑ ያረጋቸውን 
መንፈሳዊ ተልእኮ እያጡት እንደሆነ ነው፡፡ ስለዚህም 
አሁን ውይይት መጀመር ያስፈልጋል። ውይይቱ 
ምናልባትም የሃይማኖት ተቋማት ታክስ ይከፈሉ 
ወይም ኦዲት ይደረጉ የሚል ላይሆን ይችላል። ነገር 
ግን ተቋማቱ እንዴት በአቅማቸው እና በተልእኳቸው 
ልክ እንዲንቀሳቀሱ እናድረጋቸው የሚል ሊሆን 
ይገባል፡፡ እኛ ኢትዮጵያውያን ሃይማኖታችንን 
እንወዳለን ፤ እንፈልገዋለንም፡፡ ነገር ግን 
ሃይማኖታችንን የምንፈልገው ከነጠንካራ ተቋሙ እና 
ከሞራል ልእልናው ጋር ነው፡፡ ስለዚህም አሁን ወደ 
ተልእኳችን መመለስ ያለብን ትክክለኛው ጊዜ ነው፡፡

የሃይማኖት ተቋማትን ወደ ተልዕኳቸው መመለስ

የወንዶች ፀጉር ቁርጥና ፋሽን

ነፃ ሃሳብ
ፖለቲካ እና ወቅታዊ 

 የንባብ ባህላችን  አገራዊ ፋይዳው
ማንበብ ለአንድ አገር ያለውን ሁለንተናዊ 

ፋይዳ የማያውቅ አለ ብዬ አላስብም። ትውልድ 
ከሚገነባባቸው መልካም እሴቶች ውስጥ አንዱና 
ዋነኛው ጠንካራ የንባብ ባህል ነው። የእያንዳንዳችን 
ነገ ለመጽሐፍ በሰጠነው ክብርና ዋጋ ልክ ይመዘናል። 
ከትላንት እስከዛሬ ስለመጽሐፍና ንባብ ብዙ 
ተብሏል። ዓለም በሚያነቡ ሰዎች እንደተለወጠችም 
የምናውቅም ብዙዎች ነን። ታዲያ ለምንድነው 
የማናነበው? ለብዙ ነገር ጊዜ ሲኖረን እንዴት 
ለማንበብ የሚሆን ጊዜ አጣን? ይሄን ጥያቄ ሁላችንም 
እንድንመልሰው የሚገባ ነው።

አሁን ላይ ብዙዎቻችን ከእውቀት ሽሽት ላይ 
ነን። ለሕይወታችን ብሎም ለወጣትነታችን እሴት 
የሚጨምሩልን መልካም ነገሮች እያሉ በሚጎዱን 
ነገሮች ላይ የተጠመድን ነን። በሕይወት ውስጥ 
አብዛኞቹ አደጋዎች ከእውቀት ማነስ የሚመጡ 
ናቸው። በዛው ልክ በቁጥጥራችን ስር ያደረግናቸው 
ችግሮቻችን ሁሉ በእውቀታችን ታግለን የጣልናቸውም 
ናቸው።

 እኔን ጨምሮ አብዛኞቻችን ለብዙ ነገር ጊዜ 
ሲኖረን ለመልካም ነገር ግን ጊዜና ቦታ የሚጠበን ነን። 
ዛሬ ላይ በብዙ ነገር ጎለን የምንገኘው የሚጠቅመን 
እያለ በማይጠቅመን ላይ ስለምንለፋ ነው። እስኪ  
ስልጣኔ ለእናንተ ምንድነው? የአገርና የማህበረሰብ 
እድገትና ስልጣኔ በምን የሚለካ ይመስላችኋል? 

የእናንተን መልስ  በውስጣችሁ ያዙትና ዓለም 
የተስማማበትን  እናውራ፦ ስልጣኔ የእውቀት 
የመጨረሻው ጥግ ነው። ስልጣኔ እውቀትን መሰረት 
ያደረገ የድንቅ አስተሳሰብና የድንቅ ተግባር ውጤት 
ነው። ስልጣኔ በእውቀት በሚመሩ፣ እውቀትን 
በሚናፍቁ፣ ለእውቀት በሚተጉ ማህበረሰብ 
የሚፈጠር የመልካም እሳቤ ነጸብራቅ ነው። ስልጣኔ 
በእውቀት የተጉ የንቁ ማህበረሰቦች አሻራ ነው።

 ከጥንት እስከዛሬ ዓለም ሰንኮፏን ጥላ ዛሬ ላይ 
ተውባ የቆመችው በእውቀት ተመርታ ነው። በሌላ 
አገላለጽ የትኛውም ስልጣኔ እውቀትን መሰረት 
ያደረገ ነው። ራሳችንን የምንፈልግበት ፈልገንም 
የምናገኝበት አንድ ጥበብ እውቀት ነው። ለራሳችንም 
ሆነ ለአገራችን መልካም የምንሆንበት ቅዱስ ስፍራችን 
ነው።

አገርና ማህበረሰብ የግለሰቦች ጥርቅም እንደመሆኑ 
መጠን የአገርና ህዝብ ስልጣኔ ከግለሰብ ስልጣኔ 
የሚጀምር ነው። ግለሰብ ሳይሰለጥን የሚሰለጥን አገርና 
ህዝብ የለም። እኔና እናንተ ለእውቀትና ለስልጣኔ 
ባለን ጉጉት ልክ የአገራችን እድገትና ስልጣኔ ይለካል። 
አገር ስትሰለጥን እኛ የምንሰለጥን የሚመስለን አለን 
ይሄ አመለካከት መስተካከል አለበት። የአገር ስልጣኔ 
ከግለሰብ ስልጣኔ የሚነሳ ነው። የትውልድ ስልጣኔ 
ከማህበረሰብ ስልጣኔ የሚቀዳ ነው። 

እኛ ሰለጠንን ማለት አገራችን ሰለጠነች 
ማለት ነው። ይሄን እውነት በመሳት የምንማረው 
ለራሳችን ብቻ የሚመስለን ብዙዎች ነን። በዋናነት 
እኛ እንጠቀም እንጂ እያንዳንዱ በጎም ሆነ መጥፎ 
አሻራችን አገርና ህዝብ ላይ የሚያርፍ ነው። ዛሬ ላይ 
የእያንዳንዳችን እንቢተኝነት አገራችንን እየጎዳት ነው። 
ዛሬ ላይ  እውቀት  ያለመሻት ችግር  አገራችንንም 
ሆነ ህዝባችንን   ኋላ አስቀርቷል። በየትኛውም 
እውቀትና መመዘኛ ቢታይ የምንፈልገው ነገር 
ሁሉ በእውቀታችን ውስጥ የሚገኝ ነው። እውቀት 
ከተለያዩ ቦታዎች ሊገኝ ይችላል። ቤተሰብ፣ አካባቢ፣ 
ጓደኛ፣ ትምህርት ቤት እውቀት የምናገኝባቸው 
ቦታዎች ናቸው። በጥረትና በተፈጥሮም የምናገኘው 
እውቀቶች አሉ። ከዚህ በተጨማሪም በእያንዳንዱ 
የሕይወት እንቅስቃሴያችን ከምናየው፣ ከምንሰማው፣ 
ከደረሰብን አጋጣሚ የምንማራቸው ብዙ እውቀቶች  
አሉ።

ዓለም ራሷ ትምህርት ቤት ናት። ተፈጥሮ ራሱ 
መምህር ነው። ራሳችንን ለመማር ካዘጋጀን እውቀት 
የትም አለ። የእውቀት ምንጭ ናቸው ተብለው 
በብዙዎች ዘንድ ከታመነባቸው ውስጥ አንዱና 
ዋነኛው ግን ማንበብ ነው። ብዙዎቻችን ማንበብ 

ትልቅ ሰው ያደርጋል፣ አንባቢዎች መሪዎቻችን ናቸው 
እየተባልን ያደግን ቢሆንም ጆሮ ዳባ ብለን ከንባብ 
ተኳርፈን የምንኖር ነን። አብዛኞቻችን እያወቅን 
የምንሳሳት ነን። አብዛኞቻችን ለመቃም ለማጨስ፣ 
አልባሌ ነገሮችን ለማድረግ ጊዜ ሲኖረን የእውቀት 
ሁሉ መሰረት የሆነውን መጽሐፍ ለማንበብ ግን ጊዜ 
የምናጣ ነን። 

የሚጠቅመን ነገር እያለ፣ ሕይወታችንን 
የሚቀይር መልካም ነገር እያለ ለማይጠቅመንና 
በሚጎዳን ነገር ላይ የተጠመድን ነን። ሰው እንዴት 
እያወቀ ይሳሳታል? የምንፈልገው ማንኛውም ነገር 
እውቀታችን ውስጥ ያለ ነው። ሳናነብና ራሳችንን 
ለእውቀት ሳናዘጋጅ የምንለውጠው አንዳች ነገር 
የለም። እውቀት እኮ ሕይወትን ቀላል ማድረግ ነው። 
እውቀት እኮ ለችግሮቻችን መፍትሄ የምንሰጥበት 
ነው። እውቀት እኮ ነገን የተሻለ ማድረግ ነው። 
ማንበብ እኮ ራስን ማሳደግ፣ አእምሮን ማበልጸግ 
ነው። ይሄ ሁሉ ባልሆነበት ሁኔታ ላይ የሚኖረን 
መልካም ነገር የለም።

ዓለምን የለወጧት የትላንትናዎቹ ጠበብቶች 
አንባቢዎች ነበሩ። የዛሬዎቹ የእኔና የእናንተ 
ትውልድም የዓለምን አዳፋ መልክ በንባባቸው 
የቀየሩ ናቸው። ፍላጎታችን ምንም ይሁን እውቀት 
ያስፈልገናል። እውቀት ሀሳባችንን የምናክምበት፣ 
አእምሯችንን የምናንጽበት ፍቱን መድኃኒታችን 
ነው። ውስጣችን ያለው ጽኑ ፍላጎት ይቀጣጠል ዘንድ 
እውቀት ግድ ይለናል። ካለእውቀት የምንሄድበት 
ጎዳና በእንቅፋት የተሞላ ነው። 

አሁን ያለችውን ኢትዮጵያ ለመገንባት ያለጥርጥር 
እውቀትና ከዚህ የሚመነጭ መልካም አስተሳሰብ 
ያስፈልገናል። እውቀትና መልካም አስተሳሰብ 
የሚገኘው ደግሞ ከማንበብና ራስን ለእውቀት ዝግጁ 
በማድረግ ነው። ዛሬ ላይ ብዙ ነገሮች እየተበላሹብንና 
እየፈረሱብን ያሉት ካለ እውቀት በዘልማድ 
ስለምናደርጋቸው ነው። ካለ እውቀት የሚሳካ 
ግለሰባዊም ሆነ አገራዊ ህልም የለንም። 

ይሄን እውነት በመረዳት ራሳችንን በእውቀት 
እንክበብ። እናብብ። ማንበብ ብቻ አይደለም 
ባህላችንም እናድርገው። በመቃምና በማጨስ 
ከመክሰር ባለፈ የምናተርፈው ትርፍ የለም። 
በመስከርና በየምሽት ቤቱ በመዞር ህልማችን 
ይጨልማል እንጂ አይሳካም። አሁን ላይ በብዙ 
ነገራቸው ስኬታማ የሆኑ ሰዎች ራሳቸውን በእውቀት 
የከበቡ ናቸው። ዓለምን በቢሊየነርነት የሚመሯት 
የምድራችን ባለጸጋዎች ሁሉም አንባቢዎች ናቸው።

ሁሉም ባለጸጋና ስኬታማ ሰዎች ራሳቸውን 
ለማሳደግ በወር ሁለትና ከዚያ በላይ መጽሐፍት 
የሚያነቡ ናቸው። ለምሳሌ   በሀብት መጠኑ 
ከመጀመሪያዎቹ ተርታ የሚሰለፈው ሽማግሌው 
ዋሬት ቡፌት የእድሜውን ሰማኒያ ፐርሰንት ያህሉን 
ያሳለፈው በማንበብ ነበር። በጣም የሚገርመው 
ደግሞ የመጨረሻው የስኬት ጥግ ላይ ደርሶ ዛሬም 
ድረስ ማንበቡ ነበር። 

‹ሀብታም እንደምሆን ቀድሜ አውቅ ነበር፣ 
መቼም ቢሆን ለደቂቃ እንኳን ስኬታማ እንደምሆን 
ተጠራጥሬ አላውቅም የሚለው ሽማግሌው ቡፌት 
መጽሐፍ ማንበቤ የዛሬውን በሁሉ ነገሩ የተሳካለትን 
እኔን ፈጠሮኛል ሲል ምስክርነቱን ሰጥቷል። 

የብልጌትና የቱጃሩን ቤዞስ እንዲሁም 
የምድራችንን ቁጥር አንድ ባለጸጋ የአለን መስክን 
ጀርባ ብታጠኑ የስኬታቸው ምስጢር ማንበብ 
እንደሆነ ትደርሱበታላችሁ። ዓለም ላይ የሁሉም 
ስኬታማ ሰዎች የስኬት መነሻ እውቀት ነው። ንባብ 
ነው። ለሚጠቅማቸው ነገር መለፋታቸው ነው። 
አብዛኞቹ ስኬታማ ሰዎች ከማንበብ ጋር የተያያዘ 
ተመሳሳይ ታሪክ ያላቸው ናቸው። ስኬታማ ሆኖ 
እውቀት የሌለውና ማንበብን ባህል ያላደረገ ግለሰብ 
አይገኝም።

አለማንበብ ከስልጣኔ መራቅ ነው። ህልምንና 
ራዕይን ማጨንገፍ ነው። ይሄ ደግሞ የመጨረሻው 
የሰውነት ዝቅጠት ነው። አለማንበብ ድንቁርናን 
መምረጥ ነው። የድንቁርና መነሻውም መድረሻውም 
ደግሞ ድህነት ነው። የድህነትን ያክል አስከፊ ገመና 

ደግሞ ዓለም የላትም። በእውቀታችን ልናሸንፋቸው 
እየተገባን ግን ደግሞ ባለማወቅ ተላምደናቸው 
እየጎዱን ያሉ ብዙ ነገሮች አሉ። ከነጉድፋቸው 
በጉያችን ውስጥ የታቀፍናቸው፣ ከመጸየፍ አልፈን 
ያከበርናቸው፣ ከመናቅም እውቅና የሰጠናቸው ብዙ 
ነውሮች አሉብን። 

የማንም ያልሆኑ የእኛ የኢትዮጵያዊያን ብቻ 
የሆኑ  እልፍ ጉድፎች ሰለባዎች ነን። ይሄ ጉድፋችን 
የሚስተካከለው   በእውቀት ነው።  የሚጠራው   
አንባቢ ትውልድ ስንፈጥር ነው። ይሄ ሁሉ 
መደነቃቀፋችን እልባት የሚያገኘው በእኔና በእናንተ 
ምክንያታዊ እሳቤ ነው። 

በየሰፈሩ ግሮሰሪና መቃሚያ ቤት፤ ጭፈራ ቤት 
እና ማሳጅ ቤት ስንሰራ ለአንድ ላይብረሪ ሲሆን ቦታ 
የምናጣ ነን። በክልልና በዋና ከተሞች  ትላልቅ ፎቆችን 
ስንገነባ ለህዝብ ላይብረሪ ሲሆን አቅም የማይኖረን 
ነን። በየቤታችን መደርደሪያ ላይ ብዙ አይነት ውስኪና 
ሻፓኝ ስናስቀምጥ አንድ መጽሐፍ ግን የለም።

የንባብ ባህል ባልተፈጠረበት  የተሻለ  ትውልድ 
ለመፍጠርም ሆነ አገር ለመገንባት የምንሮጠው ሩጫ 
ፍሪያማነቱ በጥያቄዎች የሚታጀብ ነው። ከሁሉ 
በፊት እውቀት ያለው ምክንያታዊ ትውልድ መፍጠር 
አለብን። በእኛና ባደጉት አገራት መካከል የተፈጠረው 
የኢኮኖሚና የስልጣኔ ልዩነት በእውቀት እንጂ በሌላ 
በምንም የመጣ አይደለም። 

አሜሪካዊያን ቅድሚያ ለአሜሪካ ሲሉ እኛ 
ቅድሚያ ለእኔ የምንል ነን። ቻይናዎች ቅድሚያ 
ለቻይና ሲሉ እኛ ቅድሚያ ለእኔ የምንል ነን። 
በእኔነትና በእኛነት መካከል መጨረሻ የሌለው ልዩነት 
አለው። እውቀት ሁሌም አገርን የሚያስቀድም ነው። 
እውቀት ሁሌም ለህዝብ ቅድሚያ የሚሰጥ ነው። ለኔ 
ስንልና ለአገር ስንል ሴይጣናዊና መላዕካዊ ልዩነት 
አለው።

 እኔነት ሁሌም አውዳሚ ነው። እኔነት ሁሌም 
አጥፊ ነው። እውቀት ይሄን ጽንፍ የረገጠ አስተሳሰብ 
የሚያስተካክል ነው። እውቀት በእኚህ ሁለት የተለያዩ 
አመለካከቶች መካከል የቆመ የዳኝነት መስመር ነው። 
ከአገርና ከህዝብ ልቆ ራሱን ያስቀደመ እውቀት የለም። 
እውቀት ሁሌም አገርና ህዝብን መሰረት ያደረገ ነው።

በእውቀታችን ድህነታችንን ማሸነፍ አለብን። 
በእውቀታችን አገርና ህዝብን አስቀምጠን ስር 
በሰደደ ራስ ወዳድነት እኔ የምንለውን ራስ ተኮር 
እሳቤ ማከም አለብን። ባለማንበብ ያጣናቸውን፣ 
በእውቀት ማነስ ያሸሸናቸውን ጸዳሎቻችንን መመለስ 
አለብን። ከግሮሰሪ ይልቅ ላይብረሪ በመክፈት፣ 
ቤታችን መደርደሪያ ላይ ውስኪ ሳይሆን መጽሐፍ 
በማስቀመጥ፣ ለልጆቻችን ሽጉጥ ሳይሆን የተረት 
መጽሐፍ በመግዛት አጉል ልማዳችንን ማስተካከል 
እንችላለን።

እናብብ.. ለውጥ ያለው በማንበብ ውስጥ ነው። 
ስልጣኔ ፎቅና መንገድ መገንባት አይደለም። ስልጣኔ 
ስማርት ስልክና በስማርት ጫማና ልብስ መዘነጥ 
አይደለም። ስልጣኔ በእስማርት አስተሳሰብ መዘነጥ 
ነው። ስልጣኔ ምክንያታዊ አስተሳሰብ ነው። ስልጣኔ 
በእውቀት የዳበረ ሚዛናዊ እይታ ነው።  ለዚህ ደግሞ 
ማንበብና የማንበብን ባህል ማዳበር ወሳኝ ነው። 

ያለማንበብ ልክፍት፣ ጥበብን፣ ማስተዋልን 
ያለመሻት፣ እውነትን ያለመፈለግ ታማሚነት ነው። 
ሕይወትን በመረዳት በእውቀትና በምክንያት ከመኖር 
ይልቅ እንዳው ዝም ብሎ መሽቶ የሚነጋልን ብዙዎች 
ነን። ለውጥና ልቀትን፣ ከፍታና ምጥቀትን እንዲሁም 
ክብርን በማይጨምሩልን ነገሮች ተከበን የምንኖር 
እንዲህም ነን። በሕይወታችን ያላፈራነው፣ በቅለን 
ፍሬ አልባ ዛፍ የሆነው ለዛ ነው። 

አድገንና ጎልምሰን ከነህልማችን የተቀበርንው 
ለዛ ነው። እጆቻችን ለልማት፣ አእምሯችን ለለውጥ 
የሰነፈው በአጉል አመለካከት ነው። በምኞት ብቻ፣ 
በአምሮት ብቻ የቆምንው  በዚህ ነው። ለምንም 
ነገር እውቀት ያስፈልገናል። ትውልድ እየገደልን 
የምንፈጥረው ሌላ ትውልድ የለም። ግሮሰሪና 
ጭፈራ ቤት እየገነባን የምናበቅለው ምርጥ ዘር 
የለም። ትውልድ የሚፈጠረው በእውቀት ብቻ ነው። 
ስለዚህም እናብብ።

በትረ ሙሴ (መልከ ኢትዮጵ)

አሁን ያለችውን ኢትዮጵያ 
ለመገንባት ያለጥርጥር 

እውቀትና ከዚህ የሚመነጭ 
መልካም አስተሳሰብ 

ያስፈልገናል። እውቀትና 
መልካም አስተሳሰብ 

የሚገኘው ደግሞ ከማንበብና 
ራስን ለእውቀት ዝግጁ 

በማድረግ ነው



አንተነህ ቸሬ

አብዛኛው ሕዝቧ በቀጥታም ይሁን በተዘዋዋሪ 
ኑሮው በግብርናው ዘርፍ ላይ የተመሰረተባት 
ኢትዮጵያ ከቀደመው ጊዜ ጀምሮ የግብርናውን 
ዘርፍ ምርታማነት ለማሳደግ የሚያስችሉ በርካታ 
ተግባራትን ስታከናውን ቆይታለች። በመንግሥትና 
በዓለም አቀፍ ድርጅቶች የተደገፉ ተከታታይነት 
ያላቸው የግብርና ልማት እንቅስቃሴዎች ተግባራዊ 
ተደርገዋል። ከእነዚህ እንቅስቃሴዎች መካከል 
በቀደሙት የመንግሥት ስርዓቶች የተተገበሩት የባለ 
ብዙ ዘርፍ የግብርና ልማት ማዕቀፍ ፕሮግራም (Com-
prehensive Agricultural Package Program) እና 
የግብርና ልማት ኤክስቴንሽን ትግበራ (Extension 
Program Implementation Department (EPID) 
እንዲሁም የቅርብ ጊዜዎቹ የኢትዮጵያ የልማት ፕላን 
መመሪያ ማዕቀፍ፣ የግብርና መር ኢንዱስትሪ ፖሊሲ 
(Agricultural Development Led Industri-
alization (ADLI)፣ የዘላቂ ልማትና ድህነት ቅነሳ 
ፕሮግራም፣ የመጀመሪያው እና ሁለተኛው የእድገትና 
ትራንስፎርሜሽን ዕቅዶች (GTP I እና GTP 2) 
ተጠቃሽ ናቸው። 

በእነዚህ የግብርና ዘርፍ ማሻሻያ መርሃ ግብሮችም 
የአገሪቱን ምጣኔ ሀብት ያሳደጉና የሕዝቡን፣ 
በተለይም የአርሶ አደሩን፣ ሕይወት ያሻሻሉ ውጤቶች 
ተመዝግበዋል። ከግብርና የሚገኘው ምርት 
በየዓመቱ ጭማሬ አሳይቷል፤ ቁጥሩ ቀላል የማይባል 
የህብረተሰብ ክፍልም ከድህነት መላቀቁን መረጃዎች 
ያመለክታሉ። የግብርናና ገጠር ልማትን ለማሻሻል 
የተወሰዱ እርምጃዎች ብዙ ባለሀብት አርሶ አደሮችን 
መፍጠር ችለዋል። 

ይሁን እንጂ እነዚህ ተግባራት ኢትዮጵያ 
በግብርናው ዘርፍ ካላት አቅም አንፃር ሲመዘኑ ለአገሪቱ 
የምግብ ዋስትና፣ የሥራ እድል ፈጠራና የምጣኔ ሀብት 
እድገትም ሆነ ለዘርፉ ችግሮች አስተማማኝ መፍትሄ 
የሰጡ አይደሉም። አሁንም ግብርናው በዘላቂነት ከኋላ 
ቀር አስተራረስና ከዝናብ ጥገኝነት አልተላቀቀም፤ 
የግብርና ቴክኖሎጂዎችን በብዛት ከመጠቀም የራቀ 
ሆኖ ይታያል። ሚሊዮኖች ከድህነት ወለል በታች 
እየኖሩ ነው። በአጠቃላይ የምጣኔ ሀብት መዋቅራዊ 
ለውጥን እውን ማድረግ አልተቻለም።     

የግብርናውን ዘርፍ በማሳደግ አገሪቱ የግብርና 
አቅሟን በመጠቀም ከድህነት እንድትላቀቅ ለማድረግ 
ከሚቀርቡ ምክር ሃሳቦች መካከል አንዱ ግብርናውን 
በቴክኖሎጂ ማዘመን ነው። የግብርናውን ዘርፍ 
መረጃዎች በዲጂታል አሰራር ማደራጀትና ማሰራጨት 
ደግሞ ግብርናውን በቴክኖሎጂ ለማዘመን የሚደረግ 
እንቅስቃሴ አካል ነው።     

በአሁኑ ወቅት በርካታ የዓለም አገራት የግብርና 
ዘርፋቸውን በዲጂታል አሰራር እንዲታገዝ በማድረግ 
የዘርፉ ምርታማነት እንዲጨምርና ዘርፉ በአገራዊ 
ምጣኔ ሀብታቸው ላይ የተሻለ አስተዋፅኦ እንዲኖረው 
እያደረጉ ይገኛሉ። የዓለም ባንክም የግብርና 
ዘርፋቸውን በዲጂታል አሰራር እያዘመኑ ለሚገኙ 
አገራት ድጋፍ እያደረገላቸው ነው። 

ኢትዮጵያም አርሶ አደሩ የማምረት አቅሙን 
በማሳደግ የአገሪቱን የግብርና ምርት በእጥፍ 
ለመጨመር ያግዛል የተባለውን  ‹‹የኢትዮጵያ 
ዲጂታል የግብርና ኤክስቴንሽን እና የምክር 
አገልግሎት ፍኖተ-ካርታ 2030›› (Ethiopian Digi-
tal Agricultural Extension and Advisory Ser-
vices)ን አዘጋጅታለች። በዚሁ ፍኖተ ካርታ ላይ 
ሰሞኑን ውይይት ተካሂዷል። ይህ የዲጂታል ግብርና 
ኤክስቴንሽንና የምክር አገልግሎት ፍኖተ ካርታ አርሶ 
አደሮች ጥራት ያለውና ወቅታዊ የሆነ የዲጂታል 
ግብርና ኤክስቴንሽንና የምክር አገልግሎት እንዲያገኙ 
እንዲሁም በዘርፉ ላይ የሚሰሩ ሁሉም ተቋማት እርስ 
በርስ እንዲደጋገፉና በቅንጅት እንዲሰሩ የማድረግ 
ዓላማ አለው። 

የፍኖተ ካርታውን ዝግጅትና ትግበራ የሚያስተባ 
ብረው የኢትዮጵያ ግብርና ትራንስፎርሜሽን 
ኢንስቲትዩት ዋና ዳይሬክተር ዶክተር ማንደፍሮ ንጉሤ 

ግብርና

እንደገለፁት፤ ፍኖተ ካርታው ሦስት ዋና ዋና ምሰሶዎች 
አሉት። የመጀመሪያው ምሰሶ መረጃ ማግኘት ወይም 
መሰብሰብ ነው። በዚህም አሁን ያለውን የመረጃ 
ማዕከልና መሰረተ ልማት በመጠቀም የተለያዩ አካላት 
የሚያመጡትን መረጃና እውቀት እንዲሰባሰብ 
ይደረጋል። ሁለተኛው ምሰሶ የተሰበሰበውን መረጃ 
ለተጠቃሚዎች በሚሆን መልኩ ማደራጀት ሲሆን 
የተሰበሰበውንና የተደራጀውን መረጃ ለመረጃ 
ፈላጊዎችና ለተጠቃሚዎች ማሰራጨት ደግሞ 
ሦስተኛው ምሰሶ ነው። እነዚህ ሂደቶች ትክክለኛ 
መረጃዎችን ለአርሶ አደሩ ለማድረስ ያስችላሉ።  

‹‹ዲጂታል አገልግሎት ቋሚ አቅምን ይገነባል›› 
ያሉት ዶክተር ማንደፍሮ፣ ‹‹ለግብርና ትራንስፎርሜሽን 
እውን መሆን የዲጂታል አገልግሎት ወሳኝ ነው። 
በግብርናው ዘርፍ የሚተገበረው የዲጂታል አሰራር 
አርሶ አደሩ የበለጠ ምርታማና ተወዳዳሪ እንዲሆን 
ያደርጋል። በዚህም የአርሶ አደሩ ሕይወት እንዲሻሻል፣ 
የግብርናው ዘርፍ ለኢኮኖሚው የሚያበረክተው 
አስተዋፅኦ የተሻለ ጥራት እንዲኖረውና አገራዊ 
ኢኮኖሚው እድገት እንዲያስመዘግብ ጉልህ ሚና 
ይኖረዋል›› ብለዋል።

ከዓለም አቀፍና አገር አቀፍ የትምህርት ተቋማት 
የተሰበሰቡ መረጃዎች የሚከማቹበት የመረጃ ቋት 
(Data Center) እንዲደራጅ እንደሚደረግም ዶክተር 
ማንደፍሮ አስረድተዋል። ‹‹የፍኖተ ካርታው ትግበራ 
የግብርና ግብዓቶችና መሳሪያዎች የት እንደሚገኙ 
ለአርሶ አደሮች መረጃ ለማቅረብ ያስችላል። መረጃን 
ተንትኖ የሚያቀርብ ቡድን አለ። የተሰበሰበው መረጃ 
አስፈላጊው ግምገማና ማጣራት ይደረግበታል›› 
ብለዋል። የኢንስቲትዩቱ ሚና የፍኖተ ካርታውን 
ዝግጅትና ትግበራ ማስተባበር እንደሆነና ኢንስቲትዩቱ 
ሁሉም አካላት ተቀናጅተው ለግብርናው መሻሻል 
የሚያደርጉትን ጥረት ማስተባበሩን እንደሚቀጥልም 
አመልክተዋል። 

የግብርና ሚኒስትሩ አቶ ዑመር ሑሴን እስካሁን 
ያለውን የአገሪቱን የግብርና ዘርፍ አፈፃፀም ምን 
እንደሚመስል በማስታወስ አሰራሩን ማሻሻል 
እንደሚገባ ሲያስረዱ ‹‹በግብርና ኤክስቴንሽን ሥራ 
ኢትዮጵያ ከብዙ የአፍሪካ አገራት የተሻለ አፈፃፀም 
አላት። በተለይ በሦስተኛው ዙር የኤክስቴንሽን መርሃ 
ግብር የልማት ጣቢያ ሠራተኞች በአካል ተገኝተው 
አርሶ አደሩን እንዲደግፉ በመደረጉ በግብርናው ዘርፍ 
በርካታ ለውጦችን ማስመዝገብ ተችሏል። ይሁን እንጂ 
እስካሁን የተከናወኑት ተግባራት በቴክኖሎጂ የታገዙ 
አይደሉም። ይህም ከታችኞቹ የአስተዳደር መዋቅሮች 
በሚገባ የተደራጁ መረጃዎችን ወደ ፌዴራል ተቋማት 
በፍጥነት ማቅረብ አስቸጋሪ እንዲሆን አድርጎታል። 
ይህ ደግሞ የፖሊሲ አውጭዎችን በማሳሳትና 
ምርታማነትን በመቀነስ አገርን አደጋ ውስጥ ሊጥል 
ይችላል። ምርትን የሚጨምሩ ምክረ ሃሳቦችን ለአርሶ 
አደሩ በበቂ ሁኔታና በፍጥነት ማቅረብ ምርታማነትን 
ለማሳደግ ከሚያስችሉ ቁልፍ ግብዓቶች መካከል 
አንዱ ነው። ይህን ለማሳካትም የግብርና ምክረ ሃሳቦች 
የሚቀርቡበት አማራጭ ዘመናዊ፣ ወጪ ቆጣቢና 
ፈጣን ሊሆን ይገባል። ስለሆነም ወቅቱን የሚመጥንና 
የግብርናውን ዘርፍ በማዘመን ከዘርፉ የሚገኘውን 
ውጤት ለማሳደግ የሚያስችል የመረጃ አያያዝና 
አቀራረብ ስርዓት መዘርጋት አስፈላጊ ሆኖ ተገኝቷል›› 
ይላሉ።   

እርሳቸው እንደሚሉት ዲጂታል የግብርና 
ኤክስቴንሽን እና የምክር አገልግሎት ፍኖተ-ካርታው 
ለግብርናው ዘርፍ እድገት የራሱን አስተዋፅኦ 
ያበረክታል። ፍኖተ ካርታው የመረጃ አያያዝ 
ስርዓቱን ያዘምናል። በተበታተነ ሁኔታ የሚሰሩ 
የቴክኖሎጂ ባለድርሻ አካላትን እንዲሰባሰቡና በጋራ 
እንዲሰሩ ለማድረግ ያስችላል። ከዚህ በተጨማሪም 
ከግብርናው ዘርፍ አጋሮችና ተቋማት የሚደረጉ 
ድጋፎች ግልፅና የተቀናጁ እንዲሆኑም ያደርጋል። 
የግብርና ግብዓቶችንና ምርቶችን የዝውውር ሰንሰለት 
የተሳለጠ ያደርገዋል። በአጠቃላይ ፍኖተ ካርታው 
የግብርና ዘርፍ ምርታማነትን ያሳድጋል።   

የፍኖተ ካርታውን ትግበራ ውጤታማ በማድረግ 

ሂደት የሁሉም ባለድርሻ አካላት ተሳትፎና ትብብር 
ወሳኝ እንደሆነ አያጠያይቅም። መሰረተ ልማቶችን 
በመገንባትና ወደ ተጠቃሚው የኅብረተሰብ ክፍል 
በማድረስ ረገድ ትልቅ ኃላፊነት ያለበት የኢኖቬሽንና 
ቴክኖሎጂ ሚኒስቴር ደግሞ ከባለድርሻዎቹ መካከል 
አንዱ ነው። ይህም ሚኒስቴሩ የዲጂታል ግብርና 
ኤክስቴንሽንና የምክር አገልግሎት ፍኖተ ካርታ ጥቅም 
ላይ እንዲውል ትልቅ ሚና እንዲኖረው ያደርጋል። 

የኢኖቬሽንና ቴክኖሎጂ ሚኒስትር ዴኤታ ወይዘሮ 
ሁሪያ አሊ የግብርናው ዘርፍ በአገራዊ ጠቅላላ ምርት 
እና በሥራ እድል ፈጠራ ከፍተኛ ድርሻ ያለው ዘርፍ 
በመሆኑ በዲጂታል አሠራር ቅድሚያ የተሰጠው 
ዘርፍ እንደሆነ ተናግረዋል። ግብርና በኢትዮጵያ 
ከፍተኛ የሰው ሃይል የተሸከመና የውጭ ምንዛሬ 
ማግኛ እንደመሆኑ መጠን የዲጂታል አሰራር ዝርጋታ 
ላይ ልዩ ትኩረት ያስፈልገዋል ብለዋል። ለዘርፉ 
ችግሮች በቴክኖሎጂ የታገዘ መፍትሄ በመስጠት 
በዲጂታል አሰራር እንዲታገዝ ከተደረገ ምርታማነት 
እንደሚጨምር ጠቁመው፤ ፍኖተ ካርታው 
ውጤታማ እንዲሆን የሁሉም አካላት ትብብር 
አስፈላጊ እንደሆነም ገልፀዋል። 

በ10 ዓመቱ የልማት እቅድ እና በአገር በቀል 
የኢኮኖሚ ማሻሻያ መርሃ ግብር ዋነኛ ምሰሶ ከተባሉ 
ተቋማትና ዘርፎች መካከል አንዱ ኢኖቬሽንና 
ቴክኖሎጂ መሆኑን ያስታወሱት ወይዘሮ ሁሪያ፤ 
ተቋማት የየዘርፋቸውን የዲጂታል ስትራቴጂ ሲነድፉ 
ከኢትዮጵያ ዲጂታል ስትራቴጂ 2025 ጋር በተጣጣመ 
መልኩ መሆን እንደሚገባውም አሳስበዋል። 

የፖሊሲዎችና ስትራቴጂዎች የውጤታማነት 
ደረጃ ለትግበራቸው በተሰጠው ትኩረት የሚወሰን 
ነው። የዲጂታል ግብርና ኤክስቴንሽንና የምክር 
አገልግሎት ፍኖተ ካርታ ውጤታማ የሚሆነው 
ባለድርሻ አካላቱ በሚኖራቸው የቁርጠኝነት ልክ ነው። 
ስለሆነም የፍኖተ ካርታው ትግበራ ትኩረትና ትጋት 
እንደሚፈልግ አቶ ኡመር በአፅንዖት ተናግረዋል።

‹‹ዋናውና ጠቃሚው ነገር ፍኖተ ካርታውን ወደ 
አርሶ አደሩ በመውሰድ መተግበሩ ነው። የዶክመንት 
ዝግጅት ሥራ በቂ አይደለም። በፍኖተ ካርታው 
ዝግጅት ሂደት ድጋፍ ያደረጉ ተቋማትን ጨምሮ 
ሁሉም የግብርና ዘርፍ ባለድርሻ አካላት ሥራቸውን 
ዳር ማድረስ ይጠበቅባቸዋል። የሥራቸውን ውጤት 
መመልከትና በአርሶ አደሩ ሕይወት ላይ አዎንታዊ 
ለውጥ መፍጠር የሚችሉበትን ተግባር ማከናወን 
ይኖርባቸዋል። ከዚህ በኋላ ወደ አርሶ አደሩ ዘንድ 
መድረስ የምንችለው በተበታተነ መልኩ ሳይሆን 
በፍኖተ ካርታው አማካኝነት ነው›› በማለት 
ቴክኖሎጂውን ለመተግበር ከወቅቱ ጋር የሚጣጣም 
ቁመና ላይ መገኘት እንደሚገባ አሳስበዋል።  

በኢትዮጵያ መሠረታዊ የሆነ መዋቅራዊ የምጣኔ 
ሀብት ለውጥ ለማምጣት ዘርፉን በቴክኖሎጂ ማገዝ 
ወሳኝ እርምጃ ነው። በግብርና ልማት ኋላ ቀር መሆን 
በምግብ ራስን ለመቻል በሚደረገው ጥረት ላይ 
የሚኖረውን ቀጥተኛ ተፅዕኖ በመገንዘብ የበለጸጉ 
አገራት የተገበሯቸውን የዳበሩ የቴክኖሎጂ ውጤቶች 
መጠቀም ያለውን ጠቀሜታ መገንዘብ እጅግ አስፈላጊ 
ነው። የችግሩ አስከፊነትና ግዝፈት በማህበራዊ፣ 
በኢኮኖሚና በአካባቢያዊ ሁኔታዎች በገሀድ የሚታይ 
በመሆኑ በተቀናጀና በተናበበ መንገድ ፈጣን፣ ግልፅና 
ወሳኝ የሆኑ የመፍትሄ እርምጃዎችን መውሰድ 
ያስፈልጋል። 

አገር በቀል የሆኑ እውቀቶች ላይ ቴክኖሎጂን 
በማከል የግብርናውን ዘርፍ በከፍተኛ ሁኔታ 
ውጤታማ ማድረግ እንደሚቻልም ሊዘነጋ አይገባም። 
የግብርናው ዘርፍ ያለውን አቅምና ያሉበትን ችግሮች 
ተረድቶ ለወቅቱ በሚመጥን አሰራር ማገዝ ከተቻለ 
ኢትዮጵያ ዜጎቿን መግባ ለሌላ የሚተርፍ ምርት 
ማስገኘት የሚችል እምቅ ሀብት ያላት አገር መሆኗን 
በተግባር ማሳየት ይቻላል። ለዘመናት ባልተቀየረ 
የማረሻ መሳሪያና የአስተራረስ ስልት በማደግ ላይ 
ያለውን የአገሪቱን ሕዝብ ቁጥር የመመገብ ግዴታውን 
በመወጣት ላይ የተጠመደው የግብርናው ዘርፍ 
ባለበት ይዘትና ቅርጽ እንዲቀጥል መፈቀድ የለበትም።

ዘመናዊ የመረጃ ስርዓት - ለግብርና እድገት

የግብርናው ዘርፍ 
በአገራዊ ጠቅላላ 

ምርት እና በሥራ እድል 
ፈጠራ ከፍተኛ ድርሻ 
ያለው ዘርፍ በመሆኑ 

በዲጂታል አሠራር 
ቅድሚያ ተሰጥቶታል

ማህበራዊ

አስኳላ 

ቀደም ሲል ምክር በቤተሰብ ብሎም በጎረቤትና 
በመምህራን የሚሰጥ ነበር።  በጣም ከበድ ካለ ደግሞ በአገር 
ሽማግሌዎች አማካኝነት ይከወናል።  እንደዛሬው ሆስፒታል 
ተሄዶ አለያም ሐኪም በግል ቀጥሮ የሚተገበር አልነበረም።  
እንደውም እስከ ቅርብ ዓመታት ድረስ እኔ አማካሪ 
የሚያስፈልገኝ እብድ አይደለሁ ይባልም ነበር።  ምክንያቱም 
የጥቅሙን ምንነትና ማንነት ብዙ ሰው  ስላልተረዳው።  ትንሽ 
ተረዳሁም የሚለው የማህበረሰቡ ክፍልም የለመደውን 
መኖር ስለሚፈልግ ከዚህ የተለየ ተግባር ይከውናል ለማለት 
ያስቸግራል።  ስለዚህም ምልከታው አልሰፋምና በይሉኝታ 
ሊተገብረውም ፈቃደኛ አይደለም።  በዚህም አማካሪ ፍለጋ 
የሚወጣውን ሰው ቁጥር ጥቂት እንዲሆን አድርጎታል።  

አሁን አሁን ግን ይህ ጉዳይ በብዙ መልኩ ተቀይሯል።  
አንዱ በሕግ መደገፉ ሲሆን፤ ተቋማዊ አደረጃጀት ጭምር 
ያለው ሆኖ እንዲሰራ ተደርጓል።  የአገልግሎት አሰጣጡም 
እንዲሁ በዘርፍና በቁጥር በዝቷል።  ይህ ሲባልም 
እንደቀደመው በስነልቦና ብቻ የተንጠለጠለ ብቻ ሳይሆን 
በሙያም ጭምር ተዋቅሯል።  እኛ ግን ለዛሬ ጉዳያችን 
ያደረግነው የቀደመውንና በስነልቦና ላይ ትኩረቱን 
የሚያደርገውን የማማከር ተግባር ነው፤  ትኩረታችንን 
ደግሞ  ሁለተኛ ደረጃ ትምህርት ቤት ላይ አድርገናል።  

ለዚህ መነሻ የሆነን በወሩ መጨረሻ አካባቢ በትምህርት 
ሚኒስቴርና የአሜሪካ ኤምባሲ አማካኝነት የተሰጠው 
ስልጠና ሲሆን፤ እንደ አገር በሁለተኛ ደረጃ ትምህርት 
ቤት የሚማሩ ተማሪዎችን ያግዛሉ ተብለው የተመደቡ 
የስነልቦና አማካሪዎች ተሳትፈውበታል። እናም ስልጠናው 
ለተማሪዎች ያለውን ጥቅም እንዳስሳለን።  በዘርፉ ያሉ 
ችግሮችን ከነመፍትሄያቸው ከሚመለከታቸው አካላት 
በመጠየቅ ይዘን እንድንቀርብ ሆነናልም።     

የስነልቦና አማካሪዎች መኖር ሙያተኛው የሥራ እድል 
እንዲያገኝ፤ ለተማሪዎች ደግሞ በሁሉም ጉዳይ ላይ ችግር 
እንዳይገጥማቸው ያግዛል።  ይሁንና ከትምህርት ቤት 
ብዛትና ከተማሪው ቁጥር እንዲሁም ከአማካሪዎች እጥረት 
አኳያ  ሁሉም ትምህርት ቤት ይህንን እድል ያገኛሉ ለማለት 
ያስቸግራል።  

የስልጠናው ዋና አላማ የስነልቦና አማካሪ ያለባቸው 
ትምህርት ቤቶች በቀደመ ልምዳቸው መጓዝ የለባቸውም፤ 
ዘመኑን ዋጅተው መጓዝ ይገባቸዋል የሚል ነው።  
እውቀታቸውን የሚያሳድጉ ስልጠናዎች ያስፈልጓቸዋል። 
ስለሆነም ሁለቱ ተቋማት በጋራ ሆነው ስልጠናውን 
እንዲሰጡ ተደርጓል።  ስልጠናውን የወሰዱት አማካሪዎች 
ከተለያዩ ክልሎች የመጡ የሁለተኛ ደረጃ ትምህርት ቤት 
አማካሪዎች ሲሆኑ፤ በየዓመቱ ይህንን አይነት ስልጠና 
እንደሚሰጥም ነግረውናል።  

ከከፋ ዞን ጠሎ ወረዳ ጠሎ ሁለተኛ ደረጃ ትምህርት 
ቤት ስልጠናውን ለመሳተፍ የመጡት አማካሪ አቶ ኬሮ 
ኢሚቶ እንደሚሉት፤ እንደነዚህ አይነት ስልጠናዎች እጅግ 
አስፈላጊና ተደጋግመው ሊሰጡ የሚገባቸው ናቸው።  
የአማካሪውን እውቀት ከመገንባትም በላይ አማካሪው 
አዳዲስ ነገሮችን አውቆ ተማሪው ላይ ትርጉም ያለው ለውጥ  
እንዲያመጣ ያግዛል።  ከተማሪውም እኩል እንዲራመድ 
እድል ይሰጠዋል።  በተለይም በገጠሪቱ ኢትዮጵያ የሚኖሩ 
አማካሪዎች ለአዲስ ነገሮች ቅርብ ስላልሆኑ አዳዲስ ነገሮችን 
እንዲለምዱና ወደተግባር እንዲቀይሩ ከማድረግ አንጻር 
የማይተካ ሚና ይኖረዋል።  ወቅታዊ ሁኔታውን ማዕከል 
አድርገውም እንዲሰሩ ብርታት ይሰጣቸዋል።   

ከቴክኖሎጂው ጋር እኩል የሚራመዱበት ሁኔታ 
ስለሌለ ዘመኑን ያማከለ ሥራ ሊሰሩ አይችሉም።  ስለሆነም 
ስልጠናው የነቁና የበቁ እንዲሆኑም ያስችላቸዋል የሚሉት 
አቶ ኬሮ፤ እንደአገር ሁሉም የሁለተኛ ደረጃ ትምህርት 
ቤቶች አማካሪ ላያገኙ ይችላሉ።  በዚህም በአንዳንድ 
መምህራን አጋዥነት ነገሮች እንዲስተካከሉ ይደረጋል።  
ይህ አካሂድ ግን መልካም ጎን እንዳለው ሁሉ አሉታዊም 
ተጽዕኖም  ይኖረዋል።  

 በዘልማድ የሚሰጥ የማማከር አገልግሎት ተማሪዎችን 
የባሰ ችግር ውስጥ ሊከት ይችላል የሚሉት አቶ ኬሮ 
እናም ይህንን አይነት አገልግሎት የሚሰጡ መምህራን 
ከተማረው እኩል የሚሆኑበትን መጠነኛ የአሰራር እውቀት 
እንዲጨብጡ፤ በፕሮግራም የተመራ የተማሪዎች እገዛ 
እንዲያደርጉ  በእንደዚህ አይነት ስልጠና ሊታገዙ እንደሚገባ 
ይመክራሉ።  

የማማከር ሥራ እንደ አገር የሚታየው የትርፍ ጊዜ 
ተግባር ተደርጎ እንደሆነ የሚያነሱት አማካሪው፤ በብዙዎቹ 
ትምህርት ቤቶች ዝርዝር ተግባር ተሰጥቶበት አይሰራም።  

በትምህርት ስርዓት ውስጥም ተካተው ተገቢውን ተግባር 
ተሰጥቷቸው የሚከወኑም አይደሉም።  ስለዚህም ውጤታማ 
ናቸው ለማለት ያስቸግራል ይላሉ።  በምክንያትነት 
የሚጠቅሱትም የሥራ መዘርዝር አለመሰጠቱን ነው።  ይህ 
አይነት አሰራር ተጠያቂነት የሰፈነበት ስላልሆነ አማካሪውን 
ሰነፍ ከማድረጉም በላይ ተማሪዎችን በተገቢው ሁኔታ 
እንዳይታገዙና እንዲጠቀሙ ያደርጋቸዋል።  የተለካና 
ሊጠየቅበት የሚችለው የሥራ መዘርዝር ቢኖር ግን በሠራው 
ልክ ስለሚመዘን ጠንክሮ ተግባሩን ይከውናል።  ሥራው 
የትርፍ ጊዜ ሥራም እንደሚሆን ያስረዳሉ።  

የአማካሪነት ሚናንና ተግባርን ያልተረዳ መምህር 
ለራሱም ሆነ ለተማሪው ምንም የሚሰጠው ጥቅም  
የሚሉት አቶ ኬሮ  ከራሱ ልምድ ብቻ በመነሳት ነው 
ሊመክር የሚችለው ይህ ደግሞ እንደተመካሪው ማንነትና 
ፍላጎት ይለያያልና ውጤቱ ላይ አመርቂ ላይሆን ይችላል።  
ስለሆነም አማካሪዎች በእውቀት የጎለበቱ ቢቻል ሙያ 
ውስጥ ያሉ ቢሆኑ ይመረጣልም ይላሉ።  ይህ ካልሆነ 
ግን እንደ አገር ልንገነባው የታሰበውን ትውልድ ልንፈጥር 
አንችልም።  እናም እንደመንግስት በስልጠናም ሆነ በቅጥር  
ዙሪያ ከመጀመሪያ ደረጃ ጀምሮ ለተማሪዎች የስነልቦና 
አማካሪ ሊመድብ እንደሚገባም ያነሳሉ።  

አሁን ያለው ተማሪ በብዙ መልኩ እገዛን የሚሻ ነው 
የሚሉት አቶ ኬሮ በተለይም በስነልቦናና በስነምግባር 
መኮትኮት ላይ ብዙ ሥራ ሊሰራበት ይገባል።  አገር ተረካቢና 
አሻገሪ እንዲሁም የወደፊቱን ቀያሽ መሆኑ ታውቆ ተገቢውን 
ትኩረት ይፈልጋል።  ከእነዚህ ውስጥ ደግሞ ባለሙያ 
የሆኑ አማካሪዎችን መመደብ ካልተቻለ ደግሞ በስልጠና 
የጎለበቱና ሥርዓቱን የተረዱ መምህራንን መቅጠር የውዴታ 
ግዴታ መሆን እንዳለበትም ያስገነዝባሉ።  

ሌላው ያነሱት ጉዳይ አማካሪዎች ተጨማሪ ሥራ 
ሊሠጣቸው አይገባም የሚል ሲሆን፤ በእነርሱ አካባቢም 
ባይሆን ከተሞክሮዎች ሲናገሩ ሥራ ስለማይበዛባቸው በሚል 
ክፍል ገብተው ትምህርት እንዲያስተምሩ ይታዘዛሉ፤  ይህ 
ደግሞ ተማሪዎችን ማገዝ ባለባቸው ልክ እንዳይደግፏቸው 
ስለሚያደርግ አማካሪዎችን መረዳትና ሥራቸውን አውቆ 
ተግባራቸውን ብቻ እንዲያከናውኑና በተማሪዎች ለውጥ 
ላይ ብቻ ትኩረታቸውን እንዲያደርጉ መፍቀድ አስፈላጊ 
እንደሆነም ይጠቁማሉ።  

በአንድ ሁለተኛ ደረጃ ትምህርት ቤት ውስጥ ቢያንስ 
ከ1ሺ በላይ ተማሪ ይኖራል።  ሁሉም ደግሞ እገዛን ይፈልጋሉ 
የሚሉት አቶ ኬሮ፤ ለእነርሱ ደህንነትና ውጤት ያላሰለሰ 
ጥረት ማድረግ ከሁሉም አማካሪ ይጠበቃል።  በዚያው ልክ 
ሌላውም መምህር ሆነ ኃላፊ የአማካሪዎቹ ሥራ የእነሱንም 
ተግባር እንደሚያገዝ ማመን ይኖርባቸዋል።  ይህ መተጋገዝ 
ካለም ብቻ ነው ነጻና ውጤታማ የሆነ ትውልድን መፍጠር 
የሚቻለው።  ይህ ሲሆንም ብቻ ነው ትኩረቱን ትምህርት 
ላይ ያደረገ ተማሪ ልንፈጥር የምንችለው።  ስለሆነም ይህንን 
እያዩ መስራትም እንደሚገባ ያነሳሉ።  

እንደ አቶ ኬሮ ገለጻ፤ ተማሪዎች ለነገ የሚበጃቸውን 
አስቀድመው ለመለየት መንገዱን የሚያሳያቸው ሰው 

በማንኛውም መስክ ይፈልጋሉ።  በተለይም መምህራን 
የሚሏቸውን የሚሰሙበት ሁኔታ እጅግ የላቀ ነው።  
ስለሆነም ከእውቀት ማስጨበጡ ባሻገር የምክር አገልግሎት 
መስጠት ላይ ትኩረት  በማድረግ ውጤታማና ጥሩ ተስፋ 
ሰናቂ እንዲሆኑ ማድረግ ይቻላል።  

ተማሪዎች ቀደም ባሉት ጊዜያት ወደፊት መማር እና 
መሆን የሚፈልጉትን ነገር  ደፍሮ ለመናገር ይፈሩ ነበር 
ያሉት አቶ ኬሮ ቅንጦት እስኪመስል ድረስም ተማሪዎች 
ይሸማቀቁ ነበር፤ ስለዚህም በቤተሰብ ተጽዕኖ ውስጥ 
በመሆን የእነርሱን ፍላጎት ትተው የቤተሰባቸውን ፍላጎት 
እንዲያሟሉ ይሆናሉ።  አሁን ግን ይህ ተቀይሯል።  
በተለይም አማካሪዎች በየትምህርት ቤቱ መመደባቸው 
ችግሩን በስፋት ከቀነሰው መካከል ነው።  ስለሆነም ይህንን 
ማጠናከር ያስፈልጋል።  ከስነ ምግባር ወጣ ያሉ ተማሪዎች 
የሚያሳዩትን ጸባይ ለማረም እና ነጋቸውን በስኬት 
እንዲደመድሙት ለማድረግም የማይተካ ሚና እንዳለው 
ይታመናልና በስልጠና ጭምር አማካሪዎችን በማብዛት 
ሚናውን ማስፋት እንደሚገባም ገልጸዋል።   

የስነልቦና አማካሪዎች ዋና ተግባራቸው ተማሪዎችን 
እንደ ጓደኛ መቅረብ፣  ጥሩ አድማጭ መሆን ፣ ጽናት እና 
ችግራቸውን ማየትና መለየት ከዚያም መፍታት እንደሆነ 
የተናገሩት አቶ ኬሮ  ተማሪዎች ይህ ሲሆንላቸው ደግሞ 
በአስተማማኝ፣ ደጋፊ እና አካባቢ ውስጥ እንዲካተቱ 
ይሆናሉ።  ከአስተማሪዎች፣ ከአስተዳደር እና ከተማሪ ጋር 
በእጅጉ እንዲገናኙም እድል ይፈጥርላቸዋል።  በተጨማሪም 
ስለ ችግሮቻቸው ማውራት እንዲጀምሩም ያደርጋቸዋል።  
እናም አገልግሎቶቹን የሚመሩት የስነልቦና አማካሪዎችን 
እንከባከባቸውም ሲሉ ይመክራሉ።   

የትምህርት ሚኒስቴር ሚኒስትር ዴኤታ ዶክተር ፋንታ 
ማንደፍሮ በበኩላቸው፤ ለአማካሪዎች የሚሰ ጠው ስልጠና 
እጅግ አስፈላጊ ነው።  በሁለቱ አገራት መካከል ያለውን 
ትስስር ከማጠናከሩም በላይ ለአማካሪው የሚሰጠው ፋይዳ 
ላቀ ያለ ነው።  በመማር ማስተማሩ ሂደት ውስጥም ትልቅ 
ሚና ይኖረዋል።  በተለይ የትምህርት ጥራትን ከማምጣት 
አኳያ የማይተካ ሚናን ይጫወታል።  በተጨማሪም 
በትምህርት ቤቶች ላይ የሚሠሩ የማማከር አገልግሎቶችን 
ያጎለብታል።  

የሰለጠኑ ጠንካራ እና ቁርጠኛ የሆኑ የመጀመሪያ እና 
ሁለተኛ ደረጃ ትምህርት ቤት አማካሪዎች መኖር ለተማሪዎች 
ቀጣይ ሕይወት መንገድ እንደሚከፍት የሚያነሱት ዶክተር 
ፋንታ፤ ከዚህ ቀደም ኤምባሲው የአቅም ግንባታ ስልጠና 
መስጠቱን አስታውሰው በትምህርት ዘርፍ እያደረገ ላለው 
ድጋፍ ከፍተኛ ምስጋና ያቀርባሉ።  እንዲህ አይነቱ ድጋፍ 
ቀጣይነት እንደሚኖረውም እምነት አላቸው።  

በአሜሪካ ኤምባሲ የአሜሪካ ትምህርት አማካሪው 
አቶ ተክለሚካኤል ተፈራ እንደሚናገሩት፤ ኤምባሲው 
በገንዘብ እና ቴክኒክ ድጋፍ በማድረግ  እንዲህ አይነት 
ስልጠናዎችን ሲያደርግ  ከሁለቱም አኳያ ነው። በኢትዮጵያ 
ውስጥ ያሉ የሁለተኛ ደረጃ ትምህርት ቤቶች የማማከር 
ሥራ የሚሠሩ፣ ተማሪዎችን ለኮሌጅ እና ለዩኒቨርሲቲ 

ጽጌረዳ ጫንያለው

የአማካሪዎቹ ምክር 

የሚያዘጋጁ መምህራን እና ሠራተኞችን ማሰልጠንም 
ነው።  በዚህ ደግሞ ተማሪዎችን በምን ጉዳይ ላይና እንዴት 
ማማከር እንዳለባቸው ግንዛቤ እንዲይዙ ተደርጓል።  
በተለይም የሁለተኛ ደረጃ ትምህርታቸውን አጠናቀው ወደ 
ዩኒቨርሲቲ ለመግባት የሚዘጋጁ ተማሪዎችን እንዴት ማገዝ 
እንዳለባቸው የተረዱበት ነው።  

 ብዙዎቹ ዩኒቨርሲቲ ለመግባት እየተዘጋጁ ያሉ 
ተማሪዎች በአሜሪካ እና በሌሎች አገራት ሄደው መማር 
ይፈልጋሉ።  ሆኖም በቂ የማማከር አገልግሎት ስለማያገኙ 
ስኬታማ አይሆኑም። ስለዚህም እንደ አሜሪካ ኤምባሲ 
ይህ ችግር በተደጋጋሚ በመታየቱ ስልጠናውን መስጠት 
አስፈልጓል የሚሉት አቶ ተክለሚካኤል፤ ኤምባሲው ብዙ 
የሚረዳቸው ተማሪዎች በመኖራቸው ይህ ስልጠና እንዲሰጥ 
ሆኗል።  

ኮቪድ እያለ በ2021 ወደ 2ሺ166 ኢትዮጵያውያን 
ተማሪዎች አሜሪካ አገር ሄደው እንዲማሩ መደረጋቸውን 
የጠቆሙት አማካሪው፤ ስልጠናው በኤምባሲው በኩል 
ብቻ ሳይገደብ ተማሪዎቹ በትምህርት ቤታቸው ሆነው 
በቂ መረጃ እና ምክር አግኝተው የውጭ አገር የትምህርት 
እድል እንዲኖራቸው ለማድረግ የሚያግዝ መሆኑንም 
አንስተዋል።  ከዚያም ባሻገር ተማሪዎች በውጭ አገር ላሉ 
ዩኒቨርሲቲዎች ራሳቸውን በሚገባ ለማስተዋወቅ እንዲችሉ 
የሚገባውን እውቀት የሚያስጨብጡት አማካሪዎች 
በመሆናቸው ስልጠናው ለዚህም እንዲያ ግዛቸው ተደርጎ 
የተሰጠ እንደሆነም ይናገራሉ።  ለዚህ ደግሞ ይህንን 
ሊያግዙ የሚችሉ 560 መጽሐፍትን ኤምባሲው ለትምህርት 
ሚኒስቴር ማስረከቡን ያስረዳሉ።  

በትምህርት ቤት ውስጥ ያሉ አማካሪዎች ከትምህርት 
በተጨማሪም ከተማሪዎች ጸባይ በመነሳት በርካታ ሥራዎች 
ይሠራሉ። ‹‹እኛ በብዛት ትኩረት የምናደርገው ተማሪዎችን 
ለዩኒቨርሲቲ ትምህርታቸው ማዘጋጀትን ነው›› ያሉት አቶ 
ተክለሚካኤል፤ አብዛኛውን ጊዜ ተማሪዎች ምን መማር 
እንደሚፈልጉ አያውቁትም። ለዚህም የወላጆች፣ የአቻ 
ጓደኛ ተፅዕኖና ግፊት አንዱ ሲሆን፤ ተማሪዎች እራሳቸውን 
አውቀው ስኬታማ እንዳይሆኑ ያደርጋቸዋል።  ስለሆነም 
የችግሩ ሰለባ እንዳይሆኑ ለማድረግ የአማካሪዎችን አቅም 
ማጎልበት ያስፈልጋል።  ለዚህ ደግሞ ስልጠና ከፍተኛ ሚና 
እንዳለውም ተናግረዋል።  

እንደ አቶ ተክለሚካኤል ገለጻ፤ የዚህ ስልጠና ግብ 
ስልጠና ሰጠን ለማለት ብቻ ሳይሆን ተግባሩ እንዴት 
ተከውኖ ውጤት ያመጣል የሚለው ነው።  ለዚህ ደግሞ 
ስልጠናውን የወሰዱት አማካሪዎች ልምድ ያላቸው 
አማካሪዎቹ ከሆኑ የበለጠ ተማሪዎችን እንዲደግፉ፤ 
አዳዲሶቹ ደግሞ ከሚሰጠው ስልጠና እና ልምድ ተነስተው 
እንዲሁም ልምድ ካላቸው ተምረው የማማከር ሥራቸውን 
እንዲጀምሩ ማድረግ ነው።  ስለሆነም ለተግባራዊነቱ ጥብቅ 
ክትትል ይደረጋል።  

እኛም አማካሪዎች ምክራችሁን ተቀብላችሁ የማ 
ንም ጉትጎታን ሳትፈልጉና ቅጣት ይደርስብኛል ሳትሉ 
ተማሪዎቹን የነገ አገር ተረካቢና አገር አሻጋሪ አድርጓቸው 
በማለት ሀሳባችንን ቋጨን።  

አዲስ ዘመን፡- ግጭት መነሻው ምንድን ነው? 
ሰዎችንስ የሚያጋጨው ነገር ምንድን ነው ? የሚለው 
ለቃለ ምልልሳችን እንደ መንደርደሪያ እናድርገው፡፡

ዶክተር ልደቱ፡- በሚገባ! ግጭት በሁለት አካላት 
አሊያም በሁለት ግለሰቦች ወይም ቡድኖች ሲሆን በተለያየ 
መንገድ ሊፈጠር የሚችል የሐሳብ አለመጣጣም ነጸብራቅ 
ነው፡፡ ግጭት በራሱ ማንነት የለውም፡፡ በአንድ ሂደት 
ውስጥ የሚያድጉ አመለካከቶችና አስተሳሰቦች አድገው 
አለመስማማትንና አለመደማመጥን ፈጥረው የሚያመጡት 
ውጤት ግጭት ነው፡፡ 

መንስኤው ምንድን ነው? ከተባለ ብዙ ነው። ዋና 
መሰረቱ ግን የፍላጎቶች መለያየት ነው፡፡ ከዚህ ጋር 
ተያይዘው የሚመጡ ሰበቦች መኖራቸው የሚዘነጋ 
አይደለም፤ ለምሳሌ የፖለቲካ አቋም፣ ኢኮኖሚያዊ አቅም፣ 
ማህበራዊ መስተጋብሮች እንዲሁም ሃይማኖትም ሰበብ 
ሊሆን ይችላል፡፡ ሁልጊዜ ግን ፍላጎት አለ፡፡ የእኔ ፍላጎት 
ከሌላው ሰው ፍላጎት ጋር መጣጣም ሳይችል ሲቀር ልዩነት 
ይመጣል፤ ልዩነት ደግሞ ወደአለመስማማት ሲያድግ 
በዚያን ጊዜ ግጭት ይፈጠራል፡፡ 

መሰረቱ የስልጣን ፍላጎት ሊሆን ይችላል፤ ወይም 
የራስ ሐሳብ የበላይ እንዲሆን ሊሆን ይችላል፡፡  እንዲሁም 
ሃይማኖት ሊሆን ይችላል፤ ነገር ግን እነዚህ ሁሉ ጥላ 
ናቸው፡፡ የግጭት መሰረቱ ግላዊ ፍላጎት ነው፡፡ ለዚህ 
ፍላጎቱ ሌላ ሰበብ ይሆነው ዘንድ የብሔር አሊያም የቋንቋ 
ሽፋን ሊሰጠው ይችላል፡፡ ይሁንና ሁሉም ሰበብ የግል 
ፍላጎቱ ማሳኪያ ነው፡፡ ከዚህም የተነሳ ያዋጣኛል ብሎ 
የሚያስበውን ጥላ ማግኘት የግድ ይለዋል፡፡ ያኔ ደግሞ 
ግጭት ይፈጠራል ማለት ነው፡፡

አንድ በዚህ ጉዳይ የሚጽፉ፣ በሰላም ጉዳይ ላይ 
የሚሰሩ፣ የሚያስተምሩና ምርምር የሚያደርጉ በአሜሪካ 
በኢስተርን ዩኒቨርሲቲ ያሉ ፕሮፌሰር ጆን ፖል ሲናገሩ፤ 
ልክ በቅዱስ መጽሐፍ ላይ በመጀመሪያ ሰማይና ምድር ነበር 
እንደሚባለው ሁሉ እርሳቸውም ሐሳባቸውን የሚያጋሩት 
ይህንን ጽንሰ ሐሳብ ወስደው ነው፡፡ እርሳቸው ይጽፉ 
የነበረው በክርስትና እይታ ውስጥም ሆነው ነው፡፡ 

ፕሮፌሰሩ በመጽሐፍ ቅዱስ እይታ ግጭት የተጀመረው 
በኤደን ገነት ውስጥ ነው ይላሉ፡፡ በሌሎች እምነቶች ዘንድ 
የተለየ ነገር መኖሩ እንደተጠበቀ ሆኖ አዳምና ሄዋን ግን 
አትብሉ የተባሉትን የሕይወት ዛፍ ከበሉ በኋላ እርስ 
በእርሳቸው መካሰስ መጀመራቸውን እናያለን፡፡ ግጭት 
የጀመረው በዚያን ጊዜ ነው፡፡ የአዳምና ሄዋን ልጆች ሁለት 
ብቻ ሆነው ሳለ በመካከላቸው የፍላጎት አለመጣጣም 
ስለነበር ግጭት ተፈጠረ፡፡ ስለሆነም ግጭት ከሰው ልጅ ጋር 
የነበረ ነው ማለት እንችላለን፡፡ ነገር ግን መካከለኛው ነገር 
ምንድን ነው? ተብሎ ሲጠየቅ የፍላጎት መለያየት ነው። 
ፍላጎትን አለማስተናገድ ሲከሰት አለመጣጣሞች እያየሉና 
እየባሱ መጥተው ግጭት ይፈጠራል፡፡ ግጭት ውጤት ነው 
የሚባለው ለዚህ ነው፡፡

አዲስ ዘመን፡- እነዚህ የግጭት ሰበብ ናቸው 
ብለው እርስዎ የጠቃቀሷቸው እንደ ብሔር፣ 
ሃይማኖት፣ የኢኮኖሚ ድቀት ብሎም ቋንቋ በእርግጥ 
ወደግጭት የሚወሰዱ ምክንያቶች መሆን ይችላሉ?

ዶክተር ልደቱ፡- እኔ የማምነው አይደሉም ብዬ ነው፤ 
ምክንያቱም የበለጸጉ አገሮች ዘንድም ይህን መሰል ችግር 
አለ፡፡ ይህ ችግር የደሃ አገሮች ጉዳይ ብቻ አይደለም።ለእኛ 

    አዲስ ዘመን   ሰኞ ሰኔ 13 ቀን 2014 ዓ.ም

ወቅታዊ
ገጽ 10

ወቅታዊና ልዩ ልዩ

#ኮሚሽኑ ከማንም ወገን ሳይሆን መካከል ላይ 
ሆኖ መሥራት አለበት$

የሚመጣው ደግሞ ከተለያዩ ጉዳዮች ነው። በዋናነት 
ግሎባላይዜሽን ነው፡፡ ግሎባላይዜሽን ብቻ ሳይሆን ድህረ 
ዘመናዊነት (postmodernism) የሚል ጽንሰ ሐሳብም 
አለ፡፡ ይህ ጽንሰ ሐሳብ ደግሞ የሚያስተናግደው እውነት 
የሚባለው ነገር የግል ነው፤ በመሆኑም ሁሉን አቀፍ እውነት 
የለም፡፡ 

በሁሉም ቦታና ለሁሉም ሰው የሚያገለግል እውነት 
የለም፡፡ የአንድ ሰው እውነት የዛ ሰው እውነት ነው፤ 
የእኔ አውነት ደግሞ የእኔ እውነት ነው፡፡ የእኔም የዛ ሰው 
እውነት ሊከበር ይገባል የሚል አስተሳሰብ የገነነበት ዘመን 
ነው፡፡ ይህ ድህረ ዘመናዊነት ወደ አገራችን በተለያዩ 
ቴክኖሎጂዎች አማካይነት የማይገባበት መንገድ የለም፡፡ 
በመሆኑም ኢትዮጵያ ከዚህ ነጻ አይደለችም፡፡ ስለዚህ ይህ 
አስተሳሰብ ባህላችን ውስጥ ገብቶ ይሆን ብዬ አስባለሁ፡፡ 

 ከዚህ በፊት ለአገር መፍትሄ የሆኑ እንዲሁም 
የሕብረተሰብ ክፍሎች ድርና ማግ ሆነው እንዲቆዩ 
ምክንያት የሆኑ እሴቶችን እሱ የእናንተ እውነት እንጂ የእኛ 
እውነት አይደለም የሚል ማህበረሰብ ተፈጥሮ ይሆንን 
የሚል ይመስላል፡፡ ስለዚህ ከዚህ ከድህረ ዘመናዊነት ጋር 
በተያያዘ ትውልዱ የራሱን ሐሳብ የሚይዝና የራሱን ሐሳብ 
የሚያራምድ ሆኖ ተገኝቶ ሊሆን ይችላል፡፡ 

ሁለተኛው ምናልባት የሃይማኖት መሪዎች፣ የእምነት 
አባቶች ወይም ደግሞ የአገር ሽማግሌዎች ከዚህኛውም 
ከዚያኛውም ወገን ሳይሆኑ መካከለኛውን ቦታ ይዘው 
የማግባባት ብሎም የማስታረቅ ሥራ በመሥራት 
የመካከለኛነት ሚና መጫወት ሲገባቸው ወደአንደኛው 
ወገን አድልተው የአንደኛውን ወገን ሐሳብ የሚያራምዱና 
የሚደግፉ ብሎም ለዛ ሐሳብ የሚቆረቆሩ፣ ሌላኛውን 
የሚወቅሱ አንደኛውን ደግሞ የሚኮንኑ ሆነው ከተገኙስ? 
የሚል አተያይም አለኝ፡፡ ስለዚህ እነዚህ ሰዎች የአመለካከት 
ለውጥ በማምጣት በግልጽ አቋማቸውን ከማስተካከል 
በስተቀር ችግር ነው፡፡ 

ጥፋተኛውን ጥፋተኛ ነህ የማለት ጉልበት ካላቸው፣ 
ትክክል ያደረገውን ደግሞ አበጀህ ማለት ከጀመሩ ያኔ 
እነርሱ ከዚህ ቀደም ያደሉለትና ያደንቁት የነበረውን 

አካል ጥፋት ሲያጠፋ ተው ሊሉት ከቻሉ፤ ከዚህ ቀደም 
ሲኮንኑትና ሲያገሉት የነበረው ጥሩ ነገር ሰርቶ ሲገኝ ጥሩ 
አደረግህ ማለት ከቻሉ ያኔ የመካከለኝነት ስራቸውን 
ለመስራት ይችላሉ፡፡ ስለዚህ ከዚህ ቀደም ምናልባት 
በማስታረቅ የመካከለኝነት ድርሻቸውን ሲወጡ የነበረው 
ፖለቲካዊ ወገንተኝነት፤ የቋንቋ፣ የዘርና ብሔር ወገንተኝነት 
ባልነበረበት ሁኔታ ሊሆን ይችላል፡፡ ወጣቱ ሐሳባቸውን 
መቀበል የተቸገረ አሁን አሁን የመካከለኛነት ድርሻቸው 
በተለያዩ ምክንያቶች በመጥፋቱ ሊሆን ይችላል፡፡ ነገር ግን 
በጉዳዩ ላይ ጥናት ማድረግ ያስፈልጋል፡፡

አዲስ ዘመን፡- የተለያየ አመለካከት ይዘው 
ወዲህና ወዲያ የሚሳሳቡትን የህብረተሰብ ክፍሎች 
እንዲቀራረቡ ለማድረግ የኢትዮጵያ አገራዊ 
የምክክር ኮሚሽን ሚና የት ድረስ መዝለቅ ይችላል 
ብለው ያስባሉ?

ዶክተር ልደቱ፡- የተቋቋመው የኢትዮጵያ አገራዊ 
የምክክር ኮሚሽን ሶስት ነገሮች ላይ ለውጥ ሊያመጣ 
ይችላል ብዬ አስባለሁ፡፡ አንደኛው የኮሚሽኑ ኮሚሽነሮች 
በአዋጅ የተፈቀደላቸው ልክ ድረስ መንቀሳቀስ እስከቻሉ 
ድረስ ለውጥ ይመጣል፡፡ ያ የተሰመረላቸው መስመር 
ድንበር ከሌለውና ሁሉንም ወገን በእኩል ሁኔታ 
ለማመካከር የሚችል ከሆነ ውጤታማ ሊሆን ይችላል፡፡ 

ሁለተኛው ደግሞ ጉዳዩ የሚመለከታቸው እነርሱ ብቻ 
ባለመሆናቸው ሐሳብ የሚያቀርብ ክፍል አለና ህብረተሰቡ 
በተሳተፈበት ልክ ይሆናል፡፡ በህብረተሰብ ዘንድ የማይናቁ 
የተለያዩ እሴቶች አሉ፡፡ እነዚያ እሴቶች ለምክክር ኮሚሽኑ 
የመመካከሪያ ሐዲድ መሆን ሲችሉ ማለትም ሐሳብ 
መንሸራሸር ሲችል ውጤታማ መሆን ይችላል፡፡ 

ኮሚሽኑ መስራት አለበት ብዬ የማምነው የማንም 
ወገን ሳይሆን የመካከለኝነትን ስራ ነው፡፡ የዚህኛውም 
የዚያኛውም ወገን አለመሆን ማለት ነው፡፡ እያንዳንዳችን 
የግላችን የፖለቲካ አቋም፣ እምነት ሊኖረን ይችላል፤ 
እርሱ እንደተጠበቀ ሆኖ ለያዙት ፖለቲካዊ አስተሳሰብ 
ምንም አይነት የተለየ ዝንባሌ ሳያሳዩና ምንም አይነት 
የወገንተኝነት ስሜት ሳይንጸባረቅባቸው ሁሉንም ሐሳብ 

ለድሆች ብቻ የተሰራ መሳሪያ አይደለም፡፡ በበለጸጉ 
አገራትም አይነቱና መጠኑ ይለያይ እንጂ ግጭቶች አሉ። 
እርግጥ ነው የሰው አስተሳሰብና አመለካከት እየዳበረ በሄደ 
ቁጥር ግጭቶችን የምንቆጣጠርበት መንገድ በዚያው ልክ 
እየተሻለ የሚመጣ ስለሚሆን ሰላማዊ የሆነ ነገር እየበዛ 
መምጣት ይችላል፡፡ 

ለምሳሌ በአሜሪካ አገር በትራምፕ አስተዳደር 
ወቅት ግጭቶች ነበሩ፡፡ አሁንም በተወሰነ ደረጃም 
ቢሆኑ ግጭቶች አሉ፡፡ ነገር ግን ምን ያህል ተጽዕኖ 
ያሳድራሉ የሚለው ሲታይ መልሱ ያን ያህል አይደለም 
ነው። ስለዚህ ከሰው አስተሳሰብ ጋር ይገናኛል ማለት 
ነው፡፡ ቀደም ሲል እንደገለጽኩት ግጭቶች ውጤቶች 
ናቸው፡፡ ውጤቶች የሚሆኑት የሐሳብ እና የአመለካከት 
ልዩነቶችን እንደሚገባቸው ማስተናገድ ሳይኖር ሲቀር 
ነው። እንደሚገባቸው ማስተናገድ የማይቻልበት ምክንያት 
ደግሞ የሰው ልጅ የአመለካከት ልዩነት፣ ሐሳብን የመግለጽ 
ነጻነት፣ የመደማመጥ ባህል እድገትና እነዚህን መሰል ነገሮች 
ይወስናል፡፡ እነዚህ በዳበሩበት ሁኔታ ግጭቶች ይቀንሳሉ፡፡ 
ነገር ግን ከግጭት ነጻ መሆን አይቻልም፡፡ መርሳት የሌለብን 
ነገር ከግጭት ነጻ የሆነ ዓለም ልንፈጠር አለመቻላችን ነው።

ግጭቱ ግን አገር አቀፍ ነው? ወይም ደግሞ በሚሊዮን 
የሚቆጠሩ ሰዎችን የሚያፈናቅል ነው? አሊያም በመቶ 
ሺዎች የሚቆጠሩ ሰዎችን ሕይወት መስዋዕት ያደርጋል? 
ማህበራዊ መስተጋብሩ እንዲቃወስ ያደርጋል? የሚለው 
ሲስተዋል፤ ምላሹ እዛ ደረጃ መድረስ የለበትም ነው። 
ስለዚህም ዋናው እዛ ደረጃ እንዳይደረስ በመካከል 
የሚደረገው ሂደት ነው፡፡ እሱ ሂደት የአስተሳሰብ እድገትና 
ብስለት እንዲሁም የመደማመጡ ባህል በተጨማሪም 
መካከለኛ የሚሆኑ መዋቅሮች ግጭቶች እንዲቀንሱ 
ያደርጋሉ፡፡ 

ቀድሞ እንደተነሳው ዋና ጥያቄ ሲመለስ ቋንቋን፣ 
ባህልን፣ ብሔርን፣ ኃይማኖትንና መሰል ጉዳዮችን ሰበብ 
ማድረግ ትክክል አይደለም፡፡ እነሱም ሊፈጥሩት የሚችሉት 
ነገር አይደለም፡፡ ሁሉም የተለያየ ባህል፣ እምነትና 
ቋንቋ ሊኖረው ይችላል፡፡ ሁሉም የየራሱን መተግበር 
የሚያስችለው መብት ካለው እና መብቱ ከተከበረለት 
እንዲሁም አንዱ በሌላው ላይ ተጽዕኖ የማያሳደር ከሆነ፤ 
አንዱ ሲናገር ሌላው ካዳመጠ ግጭት የሚመጣበት 
መንገድ አይኖርም፡፡ ስለዚህ ለግጭት መፈጠር ሰበብ 
የሆኑ አመክንዮች በእርግጥም ሰበብ መሆን ያልነበረባቸው 
ናቸው፡፡ ሰዎች ግን ብቻቸውን ሐሳባቸውን ሊያራምዱና 
ሊያስተናግዱ የሚችሉበት አውድ ስለሚፈልጉ ሁሌ ሰዎች 
ያንን አውድ ይመርጣሉ፡፡ 

አዲስ ዘመን፡- ቀደም ሲል በየአካባቢው 
ለሚፈጠሩ ግጭቶች የአካባቢው ሽማግሌዎች 
ብቻ መፍትሄ ያመጡለት ነበር፤ በአሁን ጊዜ ግን 
ሽማግሌዎችም ሆኑ የእምነት አባቶች የመደመጣቸው 
ሁኔታ እየተዳከመ መጥቷልና ይህ ከምን የመነጨ 
ነው?

ዶክተር ልደቱ፡- ይህን ጉዳይ ዝም ብለን የምንፈታው 
ጉዳይ አይደለም፡፡ በጣም ጥልቅ ከመሆኑ አንጻር ጥናት 
የሚጠይቅ ነው፡፡ ስለሆነም የምንናገረው በይሆናል ነው። 
የአገር ሽማግሌዎች ወይም የእምነት አባቶች ሊደመጡ 
ያልቻሉት ስለምንድን ነው? ለዚህ ብዙ ምክንያቶች ሊኖሩ 
ይችላሉ፡፡ አንደኛው የማህበረሰብ ለውጥ ነው። ይህ ለውጥ 

-ዶክተር ልደቱ ዓለሙ
በኢትዮጵያ ሥነ መለኮት ድህረ ምረቃ ትምህርት ቤት አካዳሚክ ዲን

አስቴር ኤልያስ

ዶክተር ልደቱ ዓለሙ በኢትዮጵያ ሥነ መለኮት ድህረ ምረቃ ትምህርት ቤት አካዳሚክ ዲን እንዲሁም 
በዋናነት የኦርጋናይዜሽናል ሊደርሺፕ መምህር ናቸው፡፡ የማስተር ኦፍ አርትስ ሊደርሺፕ ማኔጅመንት 
ፕሮግራም መሪ ናቸው፡፡ የመጀመሪያ ዲግሪያቸውን ከአዲስ አበባ ዩኒቨርሲቲ በእንስሳት ህክምና ያገኙ 
ሲሆን፣ ሁለተኛ ዲግሪያቸውን በስነመለኮት ጥናት የማስተር ኦፍ ዲቪኒቲ (Master of Divinity) ከኢትዮጵያ 
ስነ መለኮት ድህረ ምረቃ ትምህርት ቤት አግኝተዋል፡፡ ሶስተኛ ዲግሪያቸውን ደግሞ ከአሜሪካን አገር 
ኢስተርን ዩኒቨርሲቲ በድርጅታዊ አመራር (Organizational Leadership) ይዘዋል፡፡ ከዚህ በተጨማሪ 
በተለያዩ መድረኮች ስልጠናዎችን በመስጠት የሚታወቁ ሲሆን፣ ከግጭት አፈታት ጋር ተያይዞ አዲስ ዘመን 
የዛሬው የወቅታዊ እንግዳ አድርጎ አቅርቧቸዋል፤ መልካም ንባብ፡፡

ፎ
ቶ

፡-
  በ

ሓ
ዱ

ሽ
 አ

ብ
ርሃ



ወቅታዊ
አዲስ ዘመን   ሰኞ ሰኔ 13 ቀን 2014 ዓ.ም ገጽ 11

ወቅታዊና ልዩ ልዩ

እስከቻሉ ድረስ ማዳመጥ ያሻል፡፡ የተፎካካሪ ፓርቲዎችም 
ሐሳባቸው የግድ ስፍራ እንዲያገኝ ከመፈለግ አንጻር 
ብቻ ሳይሆን በእርግጥም አገራዊ እርቀ ሰላም እንዲመጣ 
የሚጠበቅባቸውን ለአገራቸው እንደሚያበረክቱ ቆጥረው 
መንቀሳቀስ ይገባቸዋል፡፡ 

ገዥው ፓርቲም እንደአስፈጻሚና ሜዳውን እንዳዘጋጀ 
አካል ገና ለገና ገዥ ነኝ ብሎ ሳያስብ እሱም እንደሌላው 
ሁሉ ማዳመጥ ሲችል፤ ሌሎችም ነገሮች መስመራቸውን 
ጠበቀው እንዲካሄዱ ከተደረጉ እንደታሰበው ኮሚሽኑ 
አጠናቅቃለሁ ብሎ በያዘው የጊዜ ገደብ ውስጥ ግሩም 
የሆነችውን ኢትዮጵያን ማየት እንችላለን፡፡ 

አዲስ ዘመን፡- በኢትዮጵያ የተፈጠረውን ግጭት 
ለመፍታት በዋናነት ምን አይነት አካሄድን መከተል 
ይመረጣል? ከዚህ አንጻር የሌሎች አገሮች ልምድ 
የሚያሳየው ምንድን ነው?

ዶክተር ልደቱ፡- በቅርቡ ባደረግሁት ጥናት መሰረት 
የተለያዩ አገሮች ተሞክሮ ምን ይመስላል? የሚለውን 
ለማየት ሞክሬያለሁ፡፡ በተለይ ደግሞ ለዚህ ጉዳይ 
በተዘጋጀ አንድ የምክክር ጉባኤና የፓናል ውይይት ላይ 
ጽሁፍ አቅርቤያለሁ፤ ጽሁፍ በቤተክርስቲያን ደረጃ 
የተዘጋጀ ስለሆነ የቀረበውም በዛ ማዕቀፍ ውስጥ ነው፡፡ 
ይሁንና እነዚያን ጉዳዮች ማየት ብንችል ጥሩ ነገር ማግኘት 
እንችላለን ብዬ አስባለሁ፡፡

ለምሳሌ ኒካራጓ የተደረገውን ብናይ፤ የዛሬ አስራ 
ምናምን ዓመት የነበረ ሂደት ውስጥ ከመንግስት ጋር 
መስማማት ያልቻሉ አካላት ነበሩ፡፡ እነዚህም የራሳቸው 
አቋም ያላቸው ናቸውና በመካከላቸው ለስምንት ዓመታት 
የዘለቀ መራራ ጦርነት ተካሂዶ ነበር፡፡ የሚገርመው ነገር ግን 
ጦርነቱ እየተካሄደ ውይይቶች መካሄድ ቻሉ፡፡ እርግጥ ነው 
በዚህ ውስጥ የመካከለኝነትን ሚና የሚጫወቱ ተቋማት 
ነበሩ፡፡ እነዚህ የመካከለኝነትን ሚና የሚጫወቱ ሰዎች 
ሁለቱን አካላት ለማዳመጥ ይሞክሩ ነበር፡፡ ከዚህም የተነሳ 
ይህ ነው የማይባል መስዋዕትነትን ከፍለዋል። ቢሆንም 
ከስምንት ዓመት ደም አፍሳሽ ጦርነት በኋላ ወደሰላም 
መምጣት ተችሏል፡፡ ስለዚህም መደማመጥ ትልቅ ነገር 
ነው፡፡ 

ሁለተኛዋ አገር ሶሪያ ናት፤ ሶሪያ እርስ በእርስ በመናቆር 
ግሩም የሆነ ማንነቷ ቢበላሽም፤ የዛሬን አያድርገውና ጥሩ 
የምትባል አገር ነበረች፡፡ በመከራ ውስጥ ሆና በነበረበት 
ጊዜ መልካም የሆኑ ነገሮች ነበሩ፡፡ በሚያሳዝን መልኩ 
ተግባራዊ መሆን አልቻለም፡፡ መደማመጥን ገዥው 
መንግስት በጄ ሊል አልቻለም፡፡ በተለይ አንዲት አባቷ 
ዲፕሎማት የሆነች ሃይንድ የምትባል ሶሪያዊት፣ አገሯ 
ውስጥ ሰላም ይሰፍን ዘንድ ትሻ ነበርና ለዚህ ሰላም መስፈን 
ምቹ መደላድልን ለመፍጠር ትጥር ነበር፡፡ ከዚህ ውስጥ 
አንዱ የሙግት ልምድ እንዲኖር ማድረጓ ነው፡፡ ሙግቶች 
ሲካሄዱ ማዳመጥ እንደ ልማድ ይቆጠር ነበር፡፡ 

ይህች ሴት በአገሯ ምድር ንግግር እንዲያደርጉ 
ትጋብዛቸው ከነበሩ ሰዎች መካከል አንዱ እስራኤላዊ የሆነ 
ሰው ነው፤ እስራኤላዊ መሆኑ ብቻ አይደለም፤ የአይሁዶች 
እምነት መምህር የሆነ እና በዜግነቱ ደግሞ አሜሪካ የሆነን 
ሰው ነበር፡፡ በእርግጥ የግጭት ልውጠት ባለሞያም ነው። 
ሶሪያ ከተማ ውስጥ እስከ ሶስት ሺ ሰዎች በሚካፈሉበት 
በትልልቅ መድረኮች ይህ ሰው ተጋብዞ እርሱ የእስራኤልን፤ 
እርሷ ደግሞ የሶሪያን አመለካከት ያቀርቡ ነበር፡፡ ሶሪያ 
እንብርት ላይ ይህ ውይይት ይከናወን ነበር፡፡ እርሱ 
የእስራኤልንና የአይሁድን ሐሳብ ሲያጸባርቅ እርሷ ደግሞ 
የሶሪያ ስታንጸባርቅ ምን አይነት መደማመጥ እንደነበር 
ማስተዋል ተገቢ ነው፡፡ ይህ የሆነው ሶሪያ የእርስ በእርስ 
ጦርነት ውስጥ ከመግባቷ በፊት ነው፡፡

እኔ እዚህ ላይ ያለኝ ሐሳብ ሶሪያውያን ይህን 
ወርቃማ እድል አልተጠቀሙበትም የሚል ነው፡፡ 
ካለመጠቀማቸውም የተነሳ አሁን የደረሰባቸውን ዘግናኝ 
ነገር ሊገጥሟቸው ችሏል፡፡ በወቅቱ የመደማመጥ ባህል 
ነበራቸው፡፡ እኛ ኢትዮጵያውያን ከሌሎች ስኬት ብቻ 
ሳይሆን ውድቀትም ልንማርበት ይገባል፡፡ ይህን አይነት 
ወርቃማ ተሞክሮ ለአንገብጋቢ ጉዳያቸው ሊጠቀሙበት 
አልቻሉም፡፡ የሃይንድ ዓላማ መልካም ነው፤ ስትራቴጂዋም 
አብዮት ማስነሳት አይደለም፡፡ የመድረኩ ዓላማ መሪዎች 
ዘንድ እንዲደረስና እነርሱም ወደመደማመጥ እንዲመጡ 
ነው፡፡ 

በአንድ ወቅት ይህቺ ሴት፣ የሶሪያን ቀዳማዊት 
እመቤትን አግኝታ ፕሬዚዳንት ባሽር አላስድን አንድ 
ጥያቄ እንድታቀርብላት ለመነቻት፡፡ ይኸውም ‹በፊትዎ 
ሁለት እድል አለ፤ አንድም የዘር ጭፍጨፋ ፈጽሞ 
በዓለም አቀፍ ፍርድ ቤት እንደቀረበው እንደዩጎዝላቪያው 

መሪ ስሎቦዳን ሚሎሶቪች መሆን ሲሆን፣ ሁለተኛው 
ደግሞ የሰላም አባት ተብለው እንደታወቁት እንደ ደቡብ 
አፍሪካው መሪ እንደማንዴላ መሆን ነው፡፡ ስለዚህ ከሁለቱ 
የቱን ትመርጣለህ?› ስትዪ ጠይቂልኝ አለቻት። አክላ 
የእርሷ ምኞት እንደማንዴላ እንዲሆን ስለነበር ‹እባክሽን 
እንደማንዴላ ሁን በይው› ስትልም ተማጸነቻት። መሪዎቹ 
ሰምተው ቢሆን ኖሮ በሚሊዮን የሚቆጠሩ ሶሪያውያን 
አይፈናቀሉም ነበር፤ የሰው ሕይወት አይጠፋም ነበር፡፡ 
እነዚያ የሚያማምሩ ከተሞች ዶግ አመድ አይሆኑም ነበር። 
የሶሪያውያን መሪዎች ግን ይህን መጠቀም ባለመቻላቸው 
የከፋ ነገር ሊከሰት ግድ ሆነ፡፡ 

አዲስ ዘመን፡- ምናልባት ከአህጉር አንጻር 
ቅርባችን የሆነውን ተሞክሮ ለማንሳት ያህል ከደቡብ 
አፍሪካ የምንወሰደው ልምድስ ምን ሊሆን ይችላል?

ዶክተር ልደቱ፡- በደቡብ አፍሪካ የአፓርታይድ 
ስርዓት ከተገረሰሰ በኋላ ኔልሰን ማንዴላ ወደ ስልጣን 
በሚመጡበት ጊዜ አገሪቱ ውጥረት ውስጥ ነበረች፡፡ በዚህ 
ወቅት አንድ ወሳኝ የሆነ ተቋም ተመሰረተ፡፡ ተቋሙም 
‹እውነትና እርቅ ኮሚሽን› የሚል መጠሪያ የነበረው ነው። 
ይህን ሐሳብ ያቀረቡት ሰው በጊዜው የአገሪቱ የገንዘብ 
ሚኒስትር የነበሩ ናቸው፡፡ ሌሎች አካላትም ለተቋሙ 
እውቅና ሰጡት፡፡ 

ኮሚሽኑ በወቅቱ ሁለት አማራጮች ነበሩት፡፡ 
አንደኛው በአፓርታይድ ስርዓት ውስጥ በዘር መድልዎና 
በዘር ጭፍጨፋ ንቁ ተሳትፎ ያላቸውን ሰዎች በሙሉ 
አስፈላጊ ሰነዶችን በማሰናዳት ለፍርድ ማቅረብ የሚል 
ነበር፡፡ ይህ ግን ሲያስቡት ጊዜና ወጪ የሚጠይቅ መሆኑ 
ተሰማቸው፡፡ ስለዚህ ሁለተኛ አማራጭ ብለው የያዙት 
ሁሉም ነገር እንዳልሆነ አሊያም እንዳልተፈጠረ ለምን 
አንቆጥረውም የሚል ነበር፡፡ 

እንዳልተፈጠረ ነገር መርሳት የቅርብ ጊዜ ክስተት 
በመሆኑ ቁስሉ ያልሻረ ነውና የማይሆን ነገር ነው። ሁሉንም 
ለፍርድ ማቅረቡ ደግሞ ጊዜና ብዙ ወጪ የሚጠይቅ 
ነው።ስለዚህ ሁለቱም አካሄዶች ይቅሩና በደል የደረሰበት 
ሰው ይምጣና ይንገረን፤ በደል አድራሹ ደግሞ በደል 
ማድረሱን ይምጣና ይመን፤ ከዚያም ለሰራው ጥፋት 
ይቅርታ ይጠይቅ፡፡ ይቅርታ ተጠያቂውም ይቅር ይበል፡፡ 
‹አይ! ይህ አይሆንም› የሚሉ ካሉ ደግሞ ወደ ፍርድ ቤት 
ሂደት ይሂዱ ወደሚለው ሐሳብ መጡ፡፡

ስለዚህ በዚህ አይነት መንገድ እውነትን በመናገር 
እርቅን ማውረድ ይቻላል ተባለ፡፡ በዚህ አይነት አካሄድ 
በመጓዛቸው በሰላሟም ሆነ በኢኮኖሚዋም ጠንካራ 
የሆነችውን የአሁኗን ደቡብ አፍሪካ ለማየት ተችሏል፡፡ 

በወቅቱም ደቡብ አፍሪካዊው የፀረ አፓርታይድ 
ታጋይ ሊቀ-ጳጳስ ዴዝሞን ቱቱ ‹የዛሬ አሸባሪ የነገ አገር 
መሪ ሊሆን ይችላልና እንደማመጥና ሰላም ለማምጣት 
እንትጋ፤ አንድ ቀን ተቀምጠን መነጋገራችን ላይቀር ያልሆነ 
ስም አንሰጣጥ› ብለው ተናግረው ነበር፡፡ ‹ያለ ይቅርታ ነገ 
የሚባል ነገር የለም› በሚል ርዕስ በጻፉት መጽሐፋቸው 
ላይ የሰጡት አንድ ምሳሌ ‹እኛ ደቡብ አፍሪካውያን እንደ 
ሁለት ተናካሽ ውሻዎችን መምሰል የለብንም፡፡ (እኛ ሲሉ 
የጠሩትም ጥቁሩንም ነጩን በአንድ ላይ ነው)፡፡ እርስ 
በእርስ እልህ መጋባት የለብንም፡፡ በደልን እያሰብን ቂም 
አንያዝ፤ ደግሞም ጥቁር ደቡብ አፍሪካውያን ጊዜው 
የእኛ ነው በሚል ያልተገባ ድርጊት አንፈጽም ሲሉ ነበር። 
እውነትና እርቅ ኮሚሽን ስራውን ሲሰራ የነበረው እንዲህ 
በማድረግ ነበር፡፡ 

እነዚህን የደቡብ አፍሪካና የኒካራጓ ተሞክሮ ትልቅ 
ምሳሌያችን ማድረግ የሚቻል ሲሆን፣ ሶሪያ ደግሞ 
ባለማድመጧ ከደረሰባት ውድቀት መማር እንችላለን 
የሚል እምነት አለኝና እኛ መምረጥ ያለብንን መምረጥ 
ያለብን ከወዲሁ ነው፤ ያለነው መስቀለኛ መንገድ ላይ ነው። 
ብልሆች ብንሆን ከባህሎቻችን፣ ከእምነቶቻችን ውስጥ 
ያሉ ወርቃማ የሆኑ እሴቶቻችንን በማውጣት መደማመጥ 
ይኖርብናል፡፡ ዘግናኝ የሆነ ነገር እንኳ ቢነገረን ለማዳመጥ 
እንሞክር፡፡ የሁሉንም በማዳመጥ ወደ እርቅ እንሂድና አዲስ 
የሆነች ኢትዮጵያን የመገንባት እድላችንን እንጠቀምበት፡፡ 
አለበለዚያ እንደሶሪያ የማንሆንበት ምክንያት አይኖርም፡፡ 

አዲስ ዘመን፡- ከዚህ አንጻር ፖለቲከኞች 
ድርሻቸው ምን መሆን አለበት? በምንስ አይነት 
አግባብ ነው መንቀሳቀስ ያለባቸው?

ዶክተር ልደቱ፡- እዚህ ላይ ማንሳት የምፈልገው 
ጽንሰ ሐሳብ አለ፡፡ ሁለት የሃርቫርድ ፕሮፌሰሮች ብዝሃነትን 
እንዴት አድርገን ማስኬድ እንችላለን ብለው ሲያስቡ ሶስት 
ጽንሰ ሐሳቦችን ለማስቀመጥ ችለዋል፡፡ አንደኛው ማግለል 
ይቅርና ፍትሃዊ እንሁን የሚል ነው፡፡ አንድ ሰው ከእኛ 
የተለየ በመሆኑ ብቻ እንደእኛ አልሆነም በሚል አናግልለው 
የሚል አመለካከት ነው፡፡ ይህን ጽንሰ ሐሳብ ኢትዮጵያ 
አልፋበታለች፡፡ ሁለተኛው ጽንሰ ሐሳብ ደግሞ ከእኛ ሌላ 
የሆነው አካል የፈለገውን እንዲያደርግ እንፈቀድለት የሚል 
ነው፡፡ 

ይህን ስናደርግለት እምነቱን፣ ባህሉን፣ ቋንቋውን 
በነጻነት ይለማመዳል፡፡ እንደ እኔ ይህንንም ኢትዮጵያ 
ተግባራዊ እያደረገች ነው ብዬ መናገር እችላለሁ፡፡ 
ሶስተኛውና ምርጡ ጽንሰ ሐሳብ ግን ከሁለቱ የተለየ ነው። 
ሶስተኛው ለብዝሃነት ያስፈልጋል ከምንለው ሌላ ሶስተኛ 

አካል ምንድን ነው ልዩ የሆነው እሴቱ? ምንስ ውበትና ቁም 
ነገር አለው? ከዛ ቁምነገረ ስለምን እኛ አንማርም? ያንን 
ባህል ስለምን ባህላችን አናደርገውም? የሚል ነው፡፡ በዚህ 
አካሄድ ደግሞ አንድ መልካም የሆነ እሴት የአንድ ቡድን 
ብቻ መሆኑ ይቀርና የሁላችንም ጭምር ይሆናል ማለት 
ነው፡፡ ለምሳሌ ከሲዳማ አፊኒ (እንደማመጥ) የሚለው 
እና ከጋሞ አባቶች የሚወሰዱ ግሩም የሆኑ እሴቶች አሉ፤ 
ስለዚህ ይህን ግሩም እሴት የሁላችን ብናደርገውስ?

ኢትዮጵያውያን ግን የምናውቀው ከአንዱ ጥሩ የሆነ 
የምግብ አሰራር ባህልን መውሰድን ነው፡፡ የጉራጌ ክትፎ፣ 
የኦሮሞ ጨጨብሳ፣ የትግሬ አንባሻ እና የሌሎችንም እያልን 
ወስደን ኢትዮጵያዊ ባህል አድርገናቸዋል፡፡ የአገራችንን 
የኢትዮጵያ ብቻ ሳይሆን የውጭውንም እንደ ላዛኛና 
ፒዛ የምግብ አሰራርን እንጋራለን፡፡ ምግብን በዚህ ደረጃ 
የምንጋራ ከሆነ ጥሩ እሴትን ስለምን አንጋራም? የፖለቲካ 
ተፎካካሪዎች ከዚሁ ባህል የተቀዱ ሰዎች ናቸው፡፡ ሁሉም 
ከየመጡበት ብሔር ያለውን እሴት ብቻ ከሚያንጸባርቁ 
የሌሎችንም ቢጋሩ መልካም ነው፡፡ 

ይህን ለማድረግ ደግሞ በመጀመሪያ መደማመጥ የግድ 
ይለናል፡፡ ምናልባት ኢትዮጵያ ውስጥ ያሉ ያልሆኑ ትርክቶች 
ሊሆኑ ይችላሉና ስንደማመጥ ግን ለይተን ለማወቅ እድሉን 
እናገኛለን፡፡ ያኔ በከንቱ ያጣሉን የነበሩ ነገሮችን ሁሉ ማወቅ 
እንጀምራለንና ከትልቅ ይቅርታ ጋር ለፖለቲከኞችም ሆነ 
ለማህበረሰብ አንቂዎች የማስተላልፈው መልዕክት ቢኖረኝ 
እንደማመጥ የሚል ነው፡፡ 

አዲስ ዘመን፡- ከሰላም መስፈን አኳያ ሲታይ 
የሃይማኖት አባቶች ትልቁን ሚና ይጫወታሉ ተብሎ 
ነው የሚታሰበው፤ ይሁንና ሃይማኖተኞች የሚባሉት 
ከፖለቲካው ጋር ተደባልቀዋል፤ እዚህ ላይ ምን 
ይላሉ?

ዶክተር ልደቱ፡- ግልጽ ነው፤ ሚናቸውን እንደ 
ሚገባው እየተወጡ አይደሉም፡፡ ስለዚህም ከወገንተኝነት 
ነጻ መውጣት አለባቸው፡፡ ከየትኛውም ዘር ቢመጡም 
መጫወት ያለባቸው የመካከለኝነትን ሚና ነው፡፡ ሲሰሩ 
ደግሞ በመጀመሪያ ማድረግ ያለባቸው ከራስ መጀመርን 
ነው፡፡ በየቤተ እምነታቸው ውስጥ እየሰጡ ያለውን 
የአመራርነት ሚና መፈተሸ አለባቸው። ስለዚህም 
ግጭትን መፍታት መጀመር ያለባቸው ከቤታቸው 
ነው። የቤታቸውን ችግር ካልፈቱ ወደውጭ መውጣት 
አይችሉም፡፡ ስለዚህም ጥቅም ተኮር ከሆነ አሰራር 
ይውጡና የእምነት ክፍሎቻቸውን ወደማበጃጀት ይግቡ። 
የእኔ ወገን ስልጣን ማግኘት አለበት ከሚለው አስተሳሰብ 
ይውጡ፡፡ ይህንንም በተግባር ያሳዩን፡፡ ያኔ የመካከለኝነት 
ሚናቸውን በአግባቡ መወጣት ይችላሉ፡፡ 

አዲስ ዘመን፡- የማህበራዊ ትስስር ድረ ገጽ 
ምንም እንኳ አዎንታዊ ሚና ቢኖረውም፤ ለግጭት 
መፈጠር ትልቁን አስተዋጽኦ በመጫወት ላይ 
ይገኛል፤ ከአሉታዊ ጎኑ ይልቅ ህብረተሰቡ በአሉታዊ 
ጎኑ ለመጠቀም ምን መደረግ አለበት ይላሉ?

ዶክተር ልደቱ፡- በአገር መሪዎችና በተፎካካሪ 
ፓርቲዎች መካከል መደማመጥ ቢኖር የማህበራዊ ትስስር 
ድረ ገጾች ምን ሌላ ነገር ሊያወሩ ይችላሉ፡፡ ኢትዮጵያ 
ውስጥ የማህበራዊ ትስስር ድረ ገጽ ጥቅም ላይ ከመዋሉ 
በፊት ሰዎች ሐሳባቸውን የሚገልጹበት መንገዶች 
ነበሩ። ለምሳሌ ቀልዶች ነበሩ፡፡ ይህ ማለት ህብረተሰቡ 
ሐሳቡን የሚገልጽበት መድረክ ሲያጣ የሆነ መንገድ 
መፈለጉ አይቀርም፤ የማህበራዊ ትስስር ድረ ገጽ ለሐሳቡ 
መግለጫ የሚሆን ነገር አምጥቶ በህብረተሰቡ እጅ ላይ 
አደረገ እንጂ።እንዳልተደመጠ የሚያስብና ልዩነት አለኝ 
ብሎ የሚያምን ሰው በተፈጠረለት እድል ሁሉ ሐሳቡን 
ይገልጻል፡፡ 

ነገር ግን መደማመጥ በመሪዎቻችን መካከል 
ቢኖር ኖሮ ግን አፍራሽ የሆነ ሐሳቦች የመኖር እድል 
አይኖራቸውም። ሌላው ደግሞ አፍራሽ የሆነ ሐሳብ ቢመጣ 
እንኳ በመንግስት ይደመጣል፡፡ ወደ መፍትሄም መምጣት 
ይችላል፡፡ የማህበራዊ ትስስር ድረ ገጽ የፖለቲካ መድረክ 
መሆኑ ይቀርና አገባሁ፤ ወለድኩ፤ ተመርቅኩና መሰል 
መረጃዎች የሚጻፉበት ይሆናል፡፡ በዚህም የመረጃ ምንጭ 
መሆን ይጀምራሉ እንጂ የጦርነት ምንጭ አይሆኑም። 
ስለዚህ አሁንም እንደማመጥ፤ ስንደማመጥ አገር 
አትጠፋም፡፡ ከመጽሐፍ ቅዱስ ጥቅስ የጠቢቡ ሰለሞንን 
ጥቅስ ብጠቅስ ደስ ይለኛል፤ ይኸውም ‹ብዙ ምክር ባለበት 
ድል አለ› ይላል፡፡ ስለዚህ ኢትዮጵያውያን እንመካከር፡፡ 
ይህን ስናደርግ ውብና ግሩም ህዝቦች መሆን እንችላለን፡፡

አዲስ ዘመን፡- ከልብ አመሰግናለሁ፡፡
ዶክተር ልደቱ፡- እኔም ስለተሰጠኝ እድል 

አመሰግናለሁ፡፡

ዓለም አቀፍ  

ከኢፌዴሪ ትምህርት ሚኒስቴር ጋር በመተባበር
በየሳምንቱ ሰኞና ዓርብ የሚታተም

ሰባተኛው ከተማ አቀፍ የሳይንስና የፈጠራ ሥራ 
‹‹የትምህርት ጥራትን በማረጋገጥ የብልጽግና ጉዟችንን 
በሣይንስ ፈጠራ ሥራ እውን እናደርጋለን›› በሚል መሪ ሃሳብ  
ለሦስት ቀናት በወዳጅነት ፓርክ መካሄዱ ይታወቃል፡፡ 

በተማሪዎች መካከል ጤናማ ውድድርን በመፍጠር 
የትምህርት ጥራትን ለማረጋገጥና  በሳይንስና ፈጠራ 
ሥራ የዳበረ ትውልድ ለመፍጠር አላማ አድርጎ የተነሳው 
የሳይንስና ፈጠራ ሥራ አውደ ርዕይ የጎላ ሚና እንደሚኖረው 
የገለጹት የአዲስ አበባ ከተማ ከንቲባ ወይዘሮ አዳነች አቤቤ 
ናቸው፡፡     

በመክፈቻ ስነ ስርዓቱ ላይ በእንግድነት የተገኙት 
ወይዘሮ አዳነች እንዳሉት ፤ አውደ ርዕዩ የትምህርት ጥራትን 
ለማረጋገጥ እና በሳይንስ ፈጠራ የዳበረ ትውልድ ለመፍጠር 
ይረዳል፡፡ መምህራን እና ተማሪዎች ችግር ፈቺ የፈጠራ 
ሥራዎች አሳይተውበታል፣ የሳይንስና የቴክኖሎጂ ሥራዎችን 
በማበረታታትና እውን በማድረግ ከተሞች ላይ ያለውን 
ውስብስብ የአገልግሎት አሰጣጥ ችግር እንዲሁም ሌብነትና 
በተለያየ መንገድ የሚባክነውን የህዝብ ሀብት ለልማት 
ማዋል ይገባል፡፡

አውደ ርዕዩ ጥራት ያለው ፈጣን አገልግሎት ለህዝብ 
ለማቅረብ የሚያስችለው የተለያየ አማራጭ ሲታይ መሆኑን 
የጠቆሙት ከንቲባዋ፤ የመምህራንና ተማሪዎቹ በአውደ ርዕዩ 
የመፍትሔ አካል ሆነው መቅረብ እንደሚችሉም ያሳዩበት 
መሆኑን ይገልጻሉ፡፡ የፈጠራ ሥራዎቹ ከውጭ የሚገቡ 
ምርቶችን እንዲተኩ የከተማ አስተዳደሩ ሌሎች ተቋማትን 
በማስተባበር በበጀት እና በሌሎች አስፈላጊ ግብዓቶች 
ቀጣይነት ያለው ድጋፍ እንደሚያደርግም ገልጸዋል።

የአዲስ አበባ ከተማ አስተዳደር ትምህርት ቢሮ 
ኃላፊ አቶ ዘላለም ሙላቱ በበኩላቸው፤ ከለውጡ ወዲህ 
በትምህርት ዘርፍ በትምህርት ተደራሽነት፣ ፍትሀዊነት፣ 
ጥራትና ተገቢነት ላይ ከመጀመሪያ ደረጃ ትምህርት 
እርከኖች ጀምሮ  እስከ ሁለተኛ ደረጃ የትምህርት ተቋማት 
በተከናወኑ የትምህርት ልማት ሥራዎች አበረታች ውጤቶች 
መመዝገባቸውን ያወሳሉ። 

በሳይንስና ፈጠራ ሥራ የዳበረ ትውልድ ለመፍጠር ያለመው አውደ ርዕይ  

ኃላፊው አክለው እንደገለጹትም ፤ በሰባተኛው ከተማ 
አቀፍ የትምህርት አውደ ርዕይ የታዩት የፈጠራ ሥራዎች 
የመምህራን የተማሪዎችና የትምህርት ባለድርሻ አካላት ጥረት 
ማሳያዎች ከመሆናቸው በተጨማሪ የሳይንስና የቴክኖሎጂ 
ሽግግር እንዲካሄድ ከፍተኛ ድርሻ ይኖረዋል። አውደ ርዕዩ 
ተማሪዎች በንድፈ ሀሳብ የተማሩትን በተግባር የሚያሳዩበት 
መሆኑንና ተማሪዎች ተስፋ ሳይቆርጡ ደጋግመው በመሞከር 
የፈጠራ ሥራዎችን አጠናክረው መቀጠል ይኖርባቸዋል፡፡

ዶክተር ሹመቴ ግዛው የኢንፎርሜሽን መረብ ደህንነት 
አስተዳደር ዋና ዳይሬክተር ናቸው፡፡ እንደ እርሳቸው ገለጻ፤ 
በአውደ ርዕዩ የቀረቡ የፈጠራ ሥራዎች ጥቅም ላይ ውለው 

በከተማዋ ብሎም በአገር አቀፍ ደረጃ ምርትና አገልግሎቶች 
በአጠቃላይም ኢኮኖሚያችን ላይ አስተዋጽኦ ማድረግ 
የሚችሉ ናቸው፡፡ የፈጠራ ሥራዎቹ የኢንፎርሜሽን እና 
የመረጃ መረብ ደህንነት ዘርፍ አገልግሎት በአገር ውስጥ 
አስተዋጽኦ ያደርጋሉ። ሦስት የተሻሉ የፈጠራ ሥራ ያቀረቡ 
ተማሪዎችን በተቋሙ ተቀብለው ለመደገፍም ዳይሬክተሩ 
ቃል ገብተዋል፡፡

ተማሪ ሳሚ ኑሪ ይባላል። በገላን የወንዶች አዳሪ 
ትምህርት ቤት 12ኛ ክፍል ተማሪ  ሲሆን፤  በሞባይል ስክሪን 
ክትትል የሚደረግበት ለተለያየ አገልግሎት የሚውል የፈጠራ 
ሥራ መሥራት ችሏል። የሰው ልጆችን የሙቀት መጠን 

በመለካት በአንድ አካባቢ ምን ያህል ሰዎች እንዳሉ መረጃ 
የሚሰጥና ለስለላ አገልግሎት የሚውል ምስልና ድምጽ 
መቅረጽ የሚያስችል 'ቪዲዮ ሰርቪላንስ ካር' የተሰኘ መሣሪያ 
መሥራት ችሏል። 

ከህፃንነቴ ጀምሬ መኪና መሥራት እወዳለሁ የሚለው 
ተማሪ ሳሚ ፤ መኪና መሄድ ብቻ ሳይሆን አዲስ ገፅታ 
ያስፈልገዋል ብሎ ያምናል። የሠራው ፈጠራ ሥራም ሴንሰር 
ያለውና የሙቀት ማነፍነፊያ የተገጠመለት በመሆኑ የሰው 
ልጆችን የሙቀት መጠን ሴንስ በማድረግ በአንድ አካባቢ 
ምን ያህል ሰዎች እንዳሉ መረጃ የሚሰጥ መሆኑንም 
ይገልጻል። 

ድምፅ አልባ በመሆኑም ምሽግ ውስጥ በመግባት 
መረጃ የማቀበል አቅም ያለው ሲሆን የራሱ ዋይፋይ፣ 8 
ሜጋ ፒክስል የፊት ለፊት ካሜራና አንቴና የተገጠመለት 
ነው። በሞባይል መተግበሪያ አማካይነት እንቅስቃሴውን  
በመቆጣጠር እስከ 50 ሜትር ድረስ ሰው መላክ ሳያስፈልግ 
በአካባቢው ያለውን መረጃ መቅረፅ የሚያስችልም ነው፡፡ 
በተጨማሪም የሠራው የፈጠራ ሥራ ዕቃዎችን ለማመላለስ፣ 
ለአካል ጉዳተኞች ድጋፍ ለማድረግና ለህፃናት መዝናኛ 
አገልግሎት መስጠት የሚያስችል መሆኑን ያብራራል።

በአውደ ርዕዩ ላይ ከተሳተፉት መካከል መምህር 
ስንታየው ተክሉ ይገኙበታል፡፡ እርሳቸው የመጡት ከአዲስ 
ከተማ ክፍለ ከተማ ፈለገ ሕይወት የመጀመሪያ ደረጃ 
ትምህርት ቤት ነው፡፡ አውደ ርዕዩ ተማሪዎች ከመምህራን 
በንድፈ ሃሳብ ደረጃ ያስተማሯቸውን በተግባር ለውጠው 
የሚያሳዩበት እና በፈጠራ ሥራ ከራሳቸው  አልፈው ሌሎች 
ተማሪዎችን የሚናቃቁበት መሆኑን ያነሳሉ፡፡ እንዲህ ያለው 
መሰናዶ በተማሪዎች መካከል ውድድር የሚፈጥር እና  
ሌሎች ተማሪዎች እንዲነሳሱ ከማድረግ ባሻገር መምህራን 
በክፍል ውስጥ ያስተማሩትን በተግባር ተማሪዎቻቸው 
ቀይረው የሚያዩበት እንደሆነም ይጠቅሳሉ፡፡ እንደዚህ ያሉ 
አውደ ርዕዮች  ቀጣይነት እንዲኖራቸው ማድረግ እንደሚገባ 
መግለጻቸውን ከኢትዮጵያ ፕሬስ ድርጅት (ኢፕድ) ያገኘነው 
መረጃ ያመለክታል፡፡

በጋዜጣው ሪፖርተር 

አፍጋኒስታናውያን ናን የሚሉት ዳቦ አላቸው።  
ናን አምባሻ የሚመስል በእስያ ተወዳጅ ምግብ ነው።  
አፍጋኒስታናውያን ‘የዕለት እንጀራዬን አትንፈገኝ’ 
የሚሉት ይህን ዳቦ እያሰቡ ነው። መሃል ካቡል ሰማያዊ 
መስጂድ ይገኛል። በአቅራቢያው አነስተኛ ጉልት አለች። 
በዚህች ገበያ ትልልቅ ብርቱካናማ ከረጢቶች በደረቁ 
የናን ዳቦዎች ተሞልተዋል።

ከዚህ ቀደም በየቦታው የሚተራርፉ ዳቦዎች 
ለእንስሳት ምግብነት ይውሉ ነበር። አሁን ግን ነገሮች 
ተቀይረዋል። ብዙ አፍጋኒስታናውያን ረሃባቸውን 
ለማስታገስ ወደ እነዚህ ዳቦዎች ፊታቸውን እያዞሩ 
ይገኛሉ። 

ሻፊ መሐመድ የካቡል ፑል ኬሽቲ ገበያ ነጋዴ 
ነው። ላለፉት 30 ዓመታት ትኩስ ያልሆነ ዳቦ ይሸጣል። 
ስለገበያው ሁኔታ ሲገልጽም "በፊት በፊት በቀን አምስት 
ያህል ሰዎች ብቻ ነበሩ የሚገዙን።አሁን ከ20 ሰው በላይ 
ይገዛናል" ይላል።

ያደረ ዳቦ ገበያው ደርቷል። ሁሉም ሰው በአገሪቱ 
ምጣኔ ሐብት መቆርቆዝ ቅሬታውን ይገልጻል። ታሊባን 
ባለፈው ነሐሴ አገሪቱን ከተቆጣጠረ ወዲህ የዜጎች ገቢ 
በአንድ ሦስተኛ ቀንሷል። የምግብ ዋጋም ጣሪያ ነክቷል። 

ሻፊ፣ ሻል የሚሉ ዳቦዎችን ከላስቲክ ከረጢቱ 
ውስጥ እያወጣ ያሳያል። አልሻገቱም እንጂ የቆዩ ዳቦዎች 
ናቸው። ቢሆንም ለምግብነት የሚገዟቸው ብዙዎች 
ናቸው። 

"የአሁኑ የአፍጋናውያን ሕይወት ምንም ዓይነት 
ምግብና ውሃ እንደማታገኝ የታሰረች ወፍ ነው። ይህን 
መከራና ድህነት ከአገሬ እንዲወገድ እጸልያለሁ" ይላል 
ሻፊ። የረሃብ ስጋት በመኖሩ ሰብዓዊ ድጋፍ ይሰጣል።ግን 
በቂ አይደለም።

‹‹ለከብቶቻችን የምንሰጠውን ያደረ ዳቦ ለራሳችንም አጥተናል››

አፍጋኒስታን በልመና ዕርዳታ ላይ የተንጠለጠለች 
ናት። ታሊባን መንበረ ሥልጣኑን ሲቆጣጠር 
ምዕራባውያን ይህንን ዕርዳታ አቋረጡ። የአገሪቱን 
ማዕከላዊ ባንክ ሐብትን ማገዳቸው ሲጨመርበት ደግሞ 
ቀውሱን አባባሰው። 

እርምጃው የተወሰደው ከሴቶች አያያዝ ጋር በተያያዘ 
በተነሳ ስጋት ነው። ታሊባን አዲስ ይፋ ባደረገው 
ጥብቅ ገደብ ከሴቶች አለባበስ ጀምሮ የተለያዩ ሕጎችን 
አሳልፏል። ይህም ውሳኔውን አስቸጋሪ አድርጎታል። 

ዳቦ ዋና ምግብ በሆነባት አፍጋኒስታን ብዙዎች 
ለመግዛት እየተፈተኑ ነው፡፡ ቀውሱ የሦስት ልጆች አባት 

ከእነዚህ ነው የሚገዙት። 
ግማሽ ያህሉ ሕዝብ ወደ ረሃብ አረንቋ እየተገፋ 

ነው። ይህ ደግሞ የተረፈ ዳቦ የማግኘት ዕድልን 
ያጠበዋል። ከአንድ ሳምንት በላይ የተሰበሰበውን አንድ 
ጆንያ የተረፈ ዳቦ እያሳየ  "ሰዎች እየተራቡ ነው" ይላል 
አንድ የተጣሉ ዕቃዎች ነጋዴ። ቀደም ሲል ግን በቀን 
አንድ ጆንያ ይሰበስብ እንደነበር ይናገራል።

ሌላ ነጋዴ ደግሞ "ንጹህ ዳቦ ካገኘን ብዙውን ጊዜ 
ራሳችን እንበላዋለን" ብሏል። ሃሽማቱላህ የድሃዎች 
መናኸሪያ በሆነችው የካቡል ሰፈር በሚገኘው ቤቱ 
ለቤተሰቡ ምግብ ያዘጋጃል።

ሦስቱ ልጆቹ እንዲማሩለት የቻለውን ሁሉ 
ያደርጋል። ብዙ ወላጆች እንደሚያደርጉት ልጆቹን ወደ 
ሥራ ከመላክም ተቆጥቧል። 

ሕይወታቸው በበሰበሰ ቲማቲም እና ሽንኩርት እና 
በከረመ ዳቦ ላይ ተንጠልጥሏል። "በጣም ድሃ በመሆኔ 
እና ጥሩ ምግብ የማቅረብ አቅም ስለሌለኝ ቤተሰቦቼ ፊት 
አፍራለሁ" ይላል።

"ምንም ማድረግ አልችልም። ልበደር ብልስ ማን 
ያበድረኛል . . . ልጆቼ ጥሩ ምግብ ስለማያገኙ በጣም 
ቀጫጭን ናቸው።" ብሏል ሃሽማቱላህ በተሰበረ ስሜት።

ካቡል በሚገኙ ዳቦ መጋገሪያዎች በር ላይ ህጻናት 
እና ሴቶች ተሰልፈው ማየት የተለመደ ነው። ምሽት ላይ 
ያልተሸጠ ትኩስ ናን ካገኘን በሚል ነው የሚሰበሰቡት።

አንዳንዶች እዛው ቁጭ ብለው ልብስ ይሰፋሉ። 
ቤት ሆነው ሲሰፉ ዳቦ ከተሰጠ ዕድሉ እንዳያመልጣቸው 
ነው ይህን የሚያደርጉት። 

በአንድ ወቅት በቢሊዮን ዶላሮች ወደ አፍጋኒስታን 
ይፈስ ነበር። በዚያ ወቅትም ሙስና እና ጦርነት የዜጎችን 
ሕይወት ትግል አድርጎት ነበር።

አሁን ጦርነቱ አብቅቷል። ከሕይወት ጋር ያለው 
ግብግብ ግን እየከበደ መጥቷል። 

የተማሪዎችን የፈጠራ ሥራ  ሲጎበኙ

እንደሆነው ሃሽማቱላህ ያሉ ዝቅተኛ ገቢ ያላቸው ላይ 
ክንዱን አበርትቷል። 

የዕለት ጉርሱን የገበያተኞችን ዕቃ በመሸከም 
ያገኛል። ገቢው በከፍተኛ ሁኔታ ቀንሷል። ካለፈው 
ዓመት አንድ አምስተኛውን ነው እያገኘ ያለው። 

የተረፈ ዳቦ የገዛበትን ፌስታል እያሳየ “ከነጋ 
በሠራሁት መግዛት የቻልኩት ይህንን ነው” ብሏል።

የተረፈ ዳቦ ከሚሸጡት ሰዎች ጀርባ አንድ 
አነስተኛ ኢንዱስትሪ አለ። ቆሻሻ ሰብሳቢዎች ከምግብ 
ቤቶች፣ ከሆስፒታሎች እና ከግለሰብ ቤቶች ዳቦዎቹን 
ይሰበስባሉ። ከዚያም ለነጋዴዎች ይሸጣሉ።ገዢዎች 

- አፍጋኒስታናውያን

ያደረ ዳቦ ገበያ የደራባት ካቡል 

ስፖርት
ገጽ 

ብርሃን ፈይሳ

በአትሌቲክስ ስፖርት ታላቁ ውድድር የዓለም 
አትሌቲክስ ቻምፒዮና ሊጀመር የሳምንታት እድሜ 
ብቻ ቀርተውታል፡፡ የአሜሪካዋ ኦሪጎን አዘጋጅ 
በሆነችበት በዚህ ውድድር በስፖርቱ ያላቸውን ብቃት 
ለማስመስከር እንዲሁም የአገራቸውን ስም በአሸናፊነት 
ለማስጠራት የስፖርቱ ከዋክብት በዝግጅት ላይ 
ይገኛሉ፡፡ በዚህ ውድድር ተጠባቂ ከሆኑት መካከል 
አንዷ የሆነችው ኢትዮጵያም በውድድሩ ተሳታፊ 
የሚሆነውን ብሔራዊ ቡድኗን ያሳወቀች ሲሆን፤ 
አትሌቶቹ ከዛሬ ጀምሮ ተሰባስበው ወደ ሆቴል እንዲገቡ 
የኢትዮጵያ አትሌቲክስ ፌዴሬሽን ጥሪ አቅርቧል፡፡ 

በዓለም አትሌቲክስ ቻምፒዮና በተለይ በረጅም 
ርቀት የመም እና የጎዳና ላይ ሩጫዎች ስኬታማ 
ከሆኑት መካከል የምትጠቀሰው ኢትዮጵያ በሁለቱም 
ጾታ፤ ከ800 እስከ 10ሺ ሜትር ተሳታፊ የሚሆኑ እጩ 
አትሌቶችን ከነተጠባባቂዎቿ አሳውቃለች፡፡ አትሌቶቹ 
በተለያዩ ዓለም አቀፍ ውድድር ሰዓቶች እንዲሁም 
በሄንግሎ የተካሄደውን(10ሺ ሜትር) የሰዓት መሟያ 
ውድድር መሰረት በማድረግም ተመርጠዋል፡፡ ቡድኑ 
እንደ አጠቃላይ ሲታይም በዓለም ቻምፒዮናው 
ማንጸባረቅ በሚችሉ ከዋክብቶች የተሞላ እንደሆነ 
ከስብስቡ ጥንካሬ መገመት ይቻላል፡፡ 

በወንዶች 800 ሜትር ሁለት አትሌቶች 
በቻምፒዮናው የሚካፈሉ ሲሆን፤ ኤርሚያስ ግርማ 
እና ቶሎሳ ቦደና ከመሐመድ አማን ቀጥሎ በርቀቱ 
ኢትዮጵያን ለመወከል አስፈላጊውን ሚኒማ ማሟላት 

ኢትዮጵያውያን ከዋክብት አትሌቶች ለዓለም ቻምፒዮና ዝግጅት ዛሬ ይሰባሰባሉ

ችለዋል፡፡ በ1ሺ500 ሜትርም በተመሳሳይ ሁለቱ 
አትሌቶች ሳሙኤል ተፈራ እና ሳሙኤል አባተ 
አገራቸውን ይወክላሉ፡፡ በዚህ ርቀት ወጣቱ አትሌት 
ሳሙኤል ተፈራ በዓለም የቤት ውስጥ ቻምፒዮና 
ለሁለት ጊዜያት ቻምፒዮን መሆን የቻለ አትሌት 
ነው፡፡ በርሚንግሃም እና ቤልግሬድ ላይ ብቃቱን 
ያስመሰከረው አትሌቱ 3:32.77 የሆነ ፈጣን ሰዓት 
አለው፡፡ 

የኢትዮጵያዊያን ብርቱ አቅም የሚታይበትና 
ድል እንደሚመዘገብባቸው ከሚጠበቁ ርቀቶች 

መካከል አንዱ የሆነው 5ሺ ሜትርም 
እንደተለመደው የዓለም ምርጥ አትሌቶችን 
አካቷል፡፡ በዶሃው የዓለም ቻምፒዮና 
በምርጥ ብቃት ቻምፒዮን የሆነውና ለዚህ 
ውድድር በቀጥታ ተሳታፊነቱን ያረጋገጠው 
ሙክታር እድሪስ ርቀቱን በፊታውራሪነት 
ይመራል፡፡ በተለያዩ የውድድር መድረኮች 
በመሳተፍ ልምድ ያካበቱት ወጣቶቹ 
አትሌቶች በሪሁ አረጋዊ፣ ዮሚፍ ቀጄልቻ 
እና ከሰሞኑ በተካሄደው የኦስሎ ዳይመንድ 
ሊግ አሸናፊ የሆነው ጥላሁን ኃይሌም 
በርቀቱ የተፎካካሪዎቻቸው ስጋት 
እንደሚሆኑ ይጠበቃል፡፡ 

ሌላኛው የኢትዮጵያዊያን ኩራት 
ምንጭ የሆነው 10ሺ ሜትርም፤ የቶኪዮ 
ኦሊምፒክ ቻምፒዮን እና ወጣት 
አትሌቶችን አጣምሯል፡፡ በርቀቱ ሰለሞን 
ባረጋ ቡድኑን ሲመራ፤ ወጣቶቹ አትሌቶች 
ታደሰ ወርቁ እና ሚልኬሳ መንገሻ 
በቻምፒዮናው አቅማቸው የሚፈተሽ 

አዳዲስ አትሌቶች ናቸው፡፡ 
በ3ሺ ሜትርም በተመሳሳይ የርቀቱ ምርጥ 

አትሌቶች ቡድኑን ይወክላሉ፡፡ በኳታሩ የዓለም 
ቻምፒዮና፣ በቶኪዮ ኦሊምፒክ እንዲሁም በቅርቡ 
በተካሄደው የቤልግሬዱ የቤት ውስጥ ቻምፒዮና 
የብር ሜዳሊያዎችን የሰበሰበው ለሜቻ ግርማ ቀዳሚ 
ተመራጭ ሲሆን፤ ኃይለማርያም አማረም በሁለተኛነት 
የታጨ አትሌት ሆኗል፡፡ ኦሊምፒክና የዓለም 
ቻምፒዮናን ጨምሮ በበርካታ ውድድሮች ተሳትፎ 

ልምድ ያዳበረው ጌትነት ዋለም ተጠባቂ አትሌት ነው፡፡ 
በሴቶች 800 ሜትር በተለያዩ ውድድሮች ከፍተኛ 

ልምድ ያላቸው ሃብታም ዓለሙ፣ ድርቤ ወልተጂ 
እና ፍሬወይኒ ሃይሉ ይሳተፋሉ፡፡ በ1ሺ500 ሜትርም 
ሂሩት መሸሻ፣ አክሱማዊት እምባዬ እና አያል ዳኛቸው 
ተይዘዋል፡፡ በ5ሺ ሜትር ደግሞ እጅጋየሁ ታዬ፣ 
ዳዊት ስዩም እና ጉዳፍ ጸጋዬ የተለመደውን ሜዳሊያ 
ለአገራቸው ለማስመዝገብ የሚፋለሙ እጩ አትሌቶች 
ሆነዋል፡፡ የቶኪዮ ኦሊምፒክ የነሃስ ሜዳሊያ ባለቤቷ 
ጉዳፍ በዚህ ቻምፒዮና የወርቅ ሜዳሊያ ታጠልቃለች 
በሚል ከሚጠበቁት መካከል ናት፡፡ 

ድልን የለመደው የ10ሺ ሜትር ርቀትም የኦሊምፒክ 
እና የዓለም ቻምፒዮና ባለድል እንዲሁም ወጣት 
አትሌቶችን አሰባስቧል፡፡ የዶሃ ዓለም ቻምፒዮና 
ብር እንዲሁም በቶኪዮ ኦሊምፒክ የብር ሜዳሊያ 
ባለቤቷ ለተሰንበት ግደይ ቡድኑን ትመራለች። 
ጠንካራዋ አትሌት የዓለም ቻምፒዮና ለመሆን 
የሚያስችላት አቋም ላይ እንደምትገኝም በውድድሮች 
ላይ የምታሳየው ብቃት አመላካች ነው፡፡ ቦሰና 
ሙላቴ እና ዳግማዊት ገብረእግዚአብሄርም በርቀቱ 
አገራቸውን የሚወክሉ ሲሆን፤ አትሌት አልማዝ አያና 
በተጠባባቂነት ተይዛለች፡፡ ኦሊምፒክን ጨምሮ እአአ 
ከ2013-2017 ድረስ በተካሄዱ የዓለም ቻምፒዮና 
እና ሌሎች ውድድሮች ምርጥነቷን ያስመሰከረችው 
አትሌቷ፤ ከወሊድና ጉዳት መልስ አገሯን ልታገለግል 
ተዘጋጅታለች፡፡ 

በ3ሺ ሜትር ደግሞ መቅደስ አበበ፣ ወርቅውሃ 
ጌታቸው፣ ዘርፌ ወንድማገኝ ሲያዙ፤ ሲምቦ አለማየሁ 
ተጠባባቂ ሆናለች፡፡      

